
Tum medicinali tantum florebat in arte.
A l p h a n d s ,  Od. ad Guidonem , p . 106. 

Salernum medicinae fontem ac Gymnasium 
nobilissimum.

P e t r a r c a ,  Icinerar., an. 1330.

Orationes de Schola  S a le rn i ta n a ,  quas  in  S a ­

lernitano Lyceo corara m edicinae s tu d io s is ,  a s s i -  

dentibus antecessoribus e t de re  m edica b en em er i­
t e  viris, habui, colligere e t  publico iudicio su b m it-  
tere dudum mihi e ra t  in an im o; sed  ta n ta  de  eius- 
dem Scholae im m erita  abolitione a m a r i tu d o  me 

incessit, u t eas in scrin iis  deposuerim  ac p e r  mul- 

tos annos refugerim  ipsas inspicere.
Receptis nunc anim is, non des is tendum  a  p r is t i ­

no consilio, et t a rd a m  m anum  illis se rm on ibus  fu- 

gitivo ca lam o ex a ra t is  a d h ib e n d a m  censui. S e d ,  
cum orationes re t ra c tav e r im ,  is m ihi visus est ille  

p rim us labor ,  u t  plurim is  locis non n u l la  e x p u n -  

g e re ,  a lia  m u ta re ,  a l ia  c lariore  serm one  exponere  
s im ulque  dem onstra re ,  m ultaque  ad  re m  fac ien tia



su p e ra d d e re  ex is t im av e r im . Q uae  eo m agis f a -  

c ie n d a  sum  r a tu s ,  quod a l t io re s  his proximis a n -  

n is  in v e s t ig a t io n e s  de ead em  Scho la  s in t fa c ta e  e t  
A u c to ru m ,  qui inibi f lo ru e rn n t  codices a  doctissi- 
m is v iris  s in t  d i lu c id a t i .  Q u a re  eo rum  senteutiis 
ve l  e ru d i t io n e  o ra t iones  m eas a u g e r e ,  e t ubi res  

p o s tu la b a t ,  te x tu s  ra t io n e m  ex  in teg ro  reuovare 
institu i.

N o n  p a rv o  a u g m e n to  fac to ,  cura Sa le rn itanae  

Scho lae  d o cu m en ta  e t  re i m ed icae  accessiones iu 

d ies  e x c re v e r in t ,  h a u d  p au ca  q u a m v is  nuper e d i ta  

in te rp o n e re ,  cu n c ta  in  m elio rem  o rd in em  redigere 

m ih i  c u rae  fuit. Quo en im  ap t iu s  ad  Sa le rn itanae  
Scho lae  g lo r ia m  re s t i tu en d am  a d h o r t a r e r , e o  pro- 

p os i tum  raeum  spec taba t ,  u t  e iu sd em  originem et 

c h a ra c te r e m ,  A ucto res  P r in c ip es  e t  immeritam a- 

bo lit ionem  p le n iu s ,  qu a ra  m ih i p r im u s  sermo fuit, 
e t  a c c u ra t iu s  exponerem .

U t  id ip sum  ab so lv e rem , n ih i l  deesse  nisi a lios  

i l l ius  Scho lae  S cr ip tores  e o ru m q u e  op e ra  excurrere  

es t  m ih i visum. H a c  de  cau sa  e iusm odi rerum con- 
spectum  v e lu t  ap pend icem  o ra t ion ibus  adscripsi.

Si de Scholae Salernitanae gloria veliera ante omnia 
disserere, latissimus sane mihi aperiretur campus, in 

quo expatiari posset oratio. Sed, cura haec res iam in 
communi notitia et voce sit posita, consultius duxi 
huius gloriae causas et effectus breviter exquirere.

Novura vero et penitus intactum argumentum est,  

quoad rationem qua pristina eiusdem Scholae gloria 

restituì possit. Cumque sine universa studiorum in­

stauraticene id assequi nequeamus, necesse e s ts in g u -  

las medicinae disciplinas percurrere et viam indicare 

qua illae hodierno scientiae progressui et praesenti 
statui Salernitani Lycei recte possint accomodari.

Cum huius scholae celebritatem tam veteres quani 
recentiores scriptores mirati s int, pauci taraen veras 

huius famae causas et effectus ita explicarunt, ut do- 
cti viri sibi satisfactum esse pronuntiarint. Non ina-  

nem itaque operam me facturum esse existimo, dura 

huic rei aliquara lucera affundere conor.

Si Salernitanae Scholae Auctores pervolvimus, eos



ita in medicam scientiara incubuisse deprehendimus, 
u t  fere omnia ad morborum curationem contulerint. 

In eo maiori studio desudarunt, u t  remedia inveni- 
r e n t ,  quibus aegrorum  sanitati  restituendae aptius 
efficaciusque consulerent. Cumque maius huius scien- 
tiae pretium in eius usu consistat, e t  efficacior me- 

dendi ars medicos revera  ex to lla t ,  ex eo, cur nostra 

Schola egregie s i t ,  si qua a l i a , merita , explicare in- 

cipimus.

Si vero Nostrorum labores accuratius scrutem ur, 
eorum merituin maius fuisse deprehendimus, quod a 
propria observatione et experientia medendi artem 

praecipue hauserint. Id ex Petronii  verbis, dixitenim 

« Quid feci rescribam », idipsum ex Plateario  «Scri- 
psi quae in mea manu praebuerunt effectum » et fere 
ab omnibus Salernitanae Scholae scriptoribus accepi- 

mus. Quamcumque vero medendi artis accessionem 

magnum auctoribus honorem parere quisque facile 

concedet. Nam m edicina, ab observatione et experi- 
mentis penes aegrorum  lectum institatis orta , nonnisi 

iisdem fontibus augeri e t perfici potest.
Cum vero caeteras huius gloriae causas enucleare 

longa res esset, tum inter potissimas Christianae Re- 
ligionis cultus, qui in hac Schola invalu it ,  est ponen- 

dus. Cum enim Dei veneratio in quacumque Schola 
magni sit habenda, id maxime Nostros nobilitavit, et 
Scholae longe gloriosum fuit.



Ex quibus factum ut nostrae Scholae fama non 

fuerit inter Italiae confinia conclusa, sed in exteras 
nationes prò vola verit, et a remotis terris Salernum, 
veluti in rei medicae centrum, prò recuperanda salute, 

inter frequentissimos aegros Episcopi, Principes, Re- 

ges ipsi advenerint. Inde evenit ut studiosi ad Salerni 
Scholam, veluti ad medicae scientiae insigniorem pa- 

laestram concurrerint. Inter quos ^Egidium Corbelien- 
sern, qui, studiis in nostra Schola usque a medio duo­

decimo saeculo confectis, tria poemata ad Scholae ca- 

nones et Magistros praedicandos conscripsit, Gilber- 
tum Anglum, qui nostrae Scholae scientia iinbutus 
eam in Anglia propagavit, e t Bernardum Provensa- 

lem,quiSalernitanamdoctrinam commentis illustravit, 
satis sit nominasse. Merito igitur inter doctos Germa- 
nos, qui Salernitanam Scholam laudibus extulere , 
Ackerman inquit: «Celeberrimi viri, qui medicinam in 

hac Schola professi sunt, aut didicerunt, aut in Hippo- 

cratica antiquissima civitate exercuerunt summa prò 

tempore, quo v ivebant, ingenii doctrinaeque laude 
floruere. Ad quos non aegri solum malorum suorum 

levamina quaerentes, sed rerum etiam medicae scien­
tiae studiosi ex longe maxima orbis culti parte con- 

fluxerint ».
Quae de Scholae Salernitanae gloriae causis et ef- 

fectibus adumbravi, ad propositum thema trac tan -  

dum viam mihi aperire videntur; scilicet de illius glo­



ria iti pristinum restituenda. Sed id ipsum, si veruin 
fateri velimus, arduuin est in praesenti ac difficile. 

Nani, si temporis memoriam revoceinus et illiusaevi 

spatium percurram us, manifestum eritScholamSaler- 
nitanam floruisse per id temporis intervallum, quo 
nulla alia a leo vigebat, ut cum illa comparari potuis- 
set. Sed nane in quovis fereEuropae  angulo medico- 
rum ingenia ad scientiae incrementa exercentur, e t ,  
subsidiis olim incognitis adhibitis, progredienti scien­

tiae felici successui prospiciunt.
Nihilominus in ipsa nostra  aetate  minor certe est 

numerus e o ru m , qui simplices fìdasque observatio- 
nes, quam qui speciosas opiniones in medium profe- 

runt. Idcirco ad pristinam Scholae gloriam accedere 
poterimus, si hodiernam scientiam, observatione et 
experientia duce, ita arti  ap tem us, ut, cum coaevas 

scholas in caeteris omnibus aemulemur, in hoc tamen 

fructuosiori s tudio  primas habeainus. Omniumenim 
laborum is finis es t ,  ea m e ta ,  u t  aptior aegrisfìat 

medela. Sed haec ipsa rerum summa saepe est Natu- 
rae  laberyntus:  tan tae  sunt ambages, quibus est im- 

p lexa , tantae tenebrae, quibus est involuta. Fideles 
tamen observationes de morborum curatione fila in 
porrigun t,  et qui propriis experientiis rectius institu- 
tis procedunt, ii coaevas scholas aequare , imo etiam 

superare valent. Haec ig i tu r , renovatis auctisquecu- 
r is ,  sit nobis sparta.



Quam praestet, quamque eximia sit observationis 
et experientiae methodus in rei medicae studiis capes- 

sendis ne temporis quidem momento immorari debeo 
ut ostendam : eiusmodi enim methodus huic scientiae 
apprime convenit. Satis vero a Philosophis est tradi- 

tum ea ad quamdam scientiam esse aptiora, quae eius 

tini magis respondent. Hinc thema, de quo agimus 

proprie hoc non respicit a rgum en tum , cui nemo est 
qui non assentiatur. Sed huius methodi via et ratio 
ad scientiae progressum et Salernitani Lycei medicas 
disciplinas instaurandas ita est applicanda, ut ad pri-  
stinae Scholae dignitatem Lyceum erigere possimus.

Oportet itaque summatim indicare, quae vel cathe-  
drae vel experimentis sint committenda, quae vel ab 
antiquis vel a recentioribus desumenda, quaenam 

scientiae progressui et quomodo subiicienda, quae 
docentis, quae discentis pensa; quo pacto cuncta ad 
rectiorem scientiae applicationem in medendi arte  

sint coordinanda. Quae denique nova Instituta ad 

propositum fìnem Salernitano Lyceo sint addenda, 
nostrum erit attingere.

At nemo vestrum , eruditi auditores, haec sic acci- 
piat, quasi ego leges de his rebus velini statuere, vel 
ut aliquis praeceptor prodeam. Alii enim alia et saepe 

meliora advertunt. Hinc si quid aptius vel utilius pro­
ferri possit, ad discendimi sum paratus et promptus.

A Physicis et Chimicis institutis, quae eiusmodi 

studiorum sunt primordia, dicendi initium sumo.



Praemissis generalibus notionibus , quae de his 

scientiis iam sta tu tae  sun t,  quaecumque docendasunt 
de materia inorganica elementari vel composita.quoad 
qualitates, vires, mutationes, observatione vel expe­
rimento sunt confirmanda. Quae de materia gassosa 

vel de imponderabili ex scientiae progressu colligi— 

m us, appositis experimentis dilucidentur. Si vero e x -  
periendi rationes e t conditiones immutemus vel no- 

vas in s t i tu am u s , aliquid novi invenire vel inventis 

addere poterimus. Licet enim plurimis e t  magni m o­
menti inventis hae scientiae dilatatae fuerin t,  plures 
tamen supersunt difficultates, multa nondum ad per- 
spicuitatem sunt p e rd u c ta , vel in tentata  remanent. 
Is etiam saepe fuit eiusmodi experimentorum eventus, 

u t ,  dum in vestigatione quarundam  rerum  desudavi- 

mus, controversa solvere potuerimus, vel omnino no­

va nobis se obiiecerint.
Nolim vero omnem institutionis paginam in expe­

rimentis cohibere, nani ipsorum ope novas inductiones 
vel leges detegere fas erit. Sed in hoc tentamine ni- 
hil festinationi est indulgendum. Intellectus eniin sui 
ipsius natura  ad abstracta et generalia fertur, vel quae 

fluxa sunt credit esse constantia. Quocirca conclusio- 
nes cautionibus circumdemus , ne ad errores  potius 
quam ad leges perveniamus.

Simul e t eodem ferme anno Historiae Naturalis in- 
stitutio est peragenda, quae, quamvis in medendi arte



exercenda singularem usuili habere non v idea tu r ,  a 

medicis tamen disciplinis, quae cum ipsa quodam 
vinculo coniunguntur, separari nequit. Oportet e- 
nim ut talis informetur medicus, qui omnes numeros 

habeat.
Quoniam vero nullibi inagis quam vegetabili in re ­

gno opes suas tanta ubertate ac varietate ostendit 
Natura, gratulor quidem, paucis abbine annis, a g ra -  

rium hortum Salerni inauguratum, et ita excultum, 
ut sine magna oculorutn voluptate aspici non possit 
novas vel iniiius n o ta s , exoticas etiain plantarum 

stirpes inibi adolevisse. Sed herbarutn et plantarum 

supellex non ad terrarum modo vestitumornatumque, 

neque solum ad iucundum oculorum spectaculum est 

facta, sed, quod desideratissimum est, ad hominum 
salutem est comparanda. Idcirco liic campus a d b o ta -  

nicam etiam tradendam est accomodandus.
Si vero nostrae regionis naturalium rerum non si- 

mus satis periti, hanc materiam tractandam reformi- 
dabinius. Cumque quaelibet regio peculiaria de t l ie r-  

mis, de Fauna, de F lora , et fossilibus habeat, Salerni 

agros, montes, littora, terras Professor peragre t,  
resque ibidem conquisitas, distinctionis g ra t ia ,  ab a- 

liis separet et in apposito scrinio ordinet.
Thermales Contursii aquas, non procul a Salerni­

tano agro scaturientes, quibus validas contra per t i-  

naces morbos et collapsam salutem N atura  indidit



v i r e s , chimica analisi persequamur, u te a ru m  usus 
melius innotescat. Magna sane fama de earum vi sa­

lutifera est d ivu lga ta ;  sed usus veluti empirice inva- 
luit. Curemus igitur ut earum virtu tes etiam scien­

tiae ope sint definitae.

P a r i  studio vegetabilia sponte nascentia, minera- 
lia , fossilia nostrae regionis erun t conquirenda; sed 
quae nova apparent fossilia curatiori indagatione sae­

pe ad cognitas classes referenda esse novimus. Si vere 

nova occurrent a tque ea ,  quibus paleontologi multa 
millena annorum tribuenda opinantur, hoc scientiae 
adsertum , niliil Bibliorum genesi adversari discentes 

admoneamus. Quin, occasionem nacti,  quae nuperri- 
me in na turae  historia sunt reperta nullibi Sacrorum 
Librorum locis refragari demonstremus. Id valde utile 

erit. Non desunt enim hodierni praeceptores, qui, sub 
Historiae Naturalis progressus specie , discipulos cali­

g ine ,  ut a religione abducant, effundunt. Similiter 
quae specialia in Salernitana et finitima regione quoad 

animantia conquisivimus, ad Zoologiae extensionem 

conferamus. Sed, oblata opportunitate, specierura im- 
mutabilitatem solidis argum entis  muniamus, u t  illam 
opinionem de successiva animalium in hominem tran- 

smutatione ridendam potius, quam refutandam tra- 

damus.

Divulgata  per nostram et vicinas regiones notitia 

de Salernitano Historiae Naturalis Museo iam ince-



pto, paulatim a scientiae cultoribus obiecta ad Musei 
Salernitani incrementa missum iri non vane speramus. 

Cumque diu Physicae et Chemiae Musea Cathedris 
adiungenda flagitavimus, ut dernonstrationibus in do- 

cendo uteremur, similia ad Historiae Naturalis obie­
cta inter lectiones ostendenda expetimus. Sint non 

vana desideria !
Data opera his studiis, in ipsum medicae scientiae 

vestibulum ingredi est o p u s , et ab anatomicis rebus 
institutionem inaugurare. Haud inepte aliis artifìcibus 
comparari poterit m edicus, qui, quo pleniorem sua- 

rura maohinarum habent cognitionem, eo aptiores 

fiuntad suas res intelligendas.
Generalibus notionibus vix delibatis, in medias res 

ocuiis subiiciendas discipulos deducamus, et ab initio 
ad finem in anatomico theatro lectiones absolvamus. 

Quisque discentium in dissectiones maxima sedulitate, 
et propria manu agendas , incumbat ; cum Anatomia 
dissectionum scientia non immerito sit definita. Cum­

que novis dissectionum artificiis quaedam organorum 

latebrae sint reseratae, in his promovendis, mutandis, 
perficiendis, ut novum quidquam investigari possit, 

toti simus. Magni viri laudem consequetur, qui ali- 
quam corporis particulam, etiam si minutissimam, e- 

lucidaverit vel invenerit et ex scintilla magnum fieri 

poterit lumen.
Hinc organica elementa eorumque qualitates, con-

2



iunctionis et distributionis modi,a liaque id gens in -  

daganda e runt,  u t  humani corporis penitiorem t x t u -  
ram  et s tructuram  demonstremus. Histologicui c u -  
iusque tex tus  scrutinium microscopii ope complemus.

Simul Anatomia topografica ita est explicarìa, u t  
aegri lecto assidentes eius corpus pellucidius v i 'o  in- 

spiciamus, e t foris, quae intus lue laborent, qu ihsque 

in latebris lethale virus insidat, perlegamus. Cuisque 

corporis regionis substra ta  si in propria serie ogno-  
sc im us, haec introspectio rebus clinicis maxiio e r i t  
adiumento.

Neurologia eo diligentius exponenda erit  qu m a -  

gis eius influxus ad omnes res medicas ex ted itu r .  
Nervi enim per omne corpus disseminati cuncti p a r -  
tibus vires et capacitatem ad functiones sibi pnprias  
subeundas praebent, amicoque eas vinculo n e tu n t .  
Caeteris ideo partibus praestant.

Sed nervos ab origine usque ad ultimos suculos, 
varias e truncis et radicibus propag ines, ple.us ad 

organa gubernanda.eorum  distributionem, situn, con- 
nexiones, ganglia , sanguinea vasa, quae ner is so -  

ciantur etc. diligentissima praeparatione facta .perci-  

piamus, consideremus. Hoc pacto de affectibus ìx te r-  

nis et in ternis , de eorum gradu , e t  ex itu ,  aliisque id 

genus recte iudicare poterimus. Cumque coreensus 

stupenda et inaudita phoenomena in toto corpcre ex -  

h ibea t,  consensuum scientia solummodo exacts  n e r-



vorum notionibus poterit explicari. Patiens supra ner- 
vos Anatomia haec aliaque scitu pretiosa largietur.

Res anatomicas administrantes abnormem partium 
situm, numerum, conformationem , aliosque naturae 

lusus, qui identidem nostris oculis obversantur, specia- 

tira viscerum in situ et connexione anomalias haud 

obiter attingamus. Haec enim vel modos m onstrant 
quibus benefica Natura  se expedire s c i t , etiam quan­

do a consueto tramite deflectit, vel nonnulla morbo- 
rum arcana aperiunt. Interdum huiusmodi aberratio- 
nes plus lucis affuderunt, quam solitus et regularis 
partium status.

Ànatomicis rebus Physiologiae institutio strictovin- 

culo nectitur. Vix enim quidquam in Physiologia scire 
possumus nisi per e a .q u a e  in anatomia didicimus. 
Cumque Physiologia sit veluti fons, quo caeterae me- 

dicae disciplinae irrigantur, maior tamen cum patho- 
logia eius est cognatio. Quod comprobatur ex eo, quod 
ut rectum de morbosa vita ferri possit iudicium neces- 

se est ut praecedat vitae sanae consideratio. Hinc 
magnum notionum tliesaurum Pathologia a Physio­
logia repetit, et si quidquam veri morborum philoso- 

phiae accessit, id maiori ex parte a Physiologia prae- 
stitum est.

Sed speculativum quodlibet Physiologia hodier- 

na reliquit, et veluti Physica et Chemia facta est 
scientia experimentalis. Cum vero unicum saepe expe-



rimentum plurium  annorum figmenta refutasset, P hy-  
siologia e lectric is , chirnicis , microscopicis auxiliis 
adhibitis, multa obscura i l lu s t r a v i ,  plurima antiquis- 
incognita perspexit, e t solidum in dies sibi parat pro- 
gressum.

Idem igitur percurram us i t e r , e t stimulo electrico, 

m edianico , thermico, chim ico, partium ex animali- 

bus abscissione, ipsa vivi sectione naturam  subtilius 

rimemur. Haec crudelitas saepe ad res physiologicas 

plus contulit, quam omnes fere artes, quarum conspi­

ran te  opera haec scientia est progressa. Sed oportet 
accedere ad opus non eo animo u t  videamus quae 
classicus auctor descripsit, sed ea cum voluntate ut 
quae na tu ra  fecit videamus. Tunc non paucas verita- 

tes firmabimus, quaestiones, difficultates, quae super- 
sunt diluemus, e t  aliquid ad scientiae progressum mo- 

liemur. Hinc Physiologiae comparatae promovendae 
sunt observationes , quarum ope novae functionum 
rationes e t c au sae , aliaeque progressus viae aperiri 
possunt.

Cauti tamen simus de quocum que, quem neoterici 
iactant huius scientiae progressu. Quae enim in scho- 
lis hodie tradun t de typi animalis in embryonum for- 
matione u n i t a t e , asserendo species homine inferio- 
re s  nihil aliud esse nisi pausas in humani embryonis 

evolutione , haud excipimus. Cum enim vitae anima­

lis fulcrum sit in nervoso systemate, si una archetypa



idea organicae formationi praeesset, unum etiam in di- 

versis organismis nervorum systema esse deberet. 
At contrarium nos docet observatio. N ervea enim 
systemata in diversis animantium speciebus diversa 
et ad diversas functiones ordinata , singula in p ro­
prio genere sunt perfecta. Ad haec, quaeque species 
peculiari pollet informatione relate ad finalem evo- 

lutionem, quae nonnisi vi illata et fallaciter in unam 
scalam vel formationis unitatem reduceretur. Rem 
penitus consideranti illud satis apparet quod Creator 
Omnipotens cuique in universum animantium speciei 
finalem nisum formativum ad definitas, constan tes , 
et diversas formas induendas indidit. In ipso mine­
rali regno observatione docemur, nullum esse mine- 
ralium genus, quod, licet ingens inter mineralia et 
organica corpora intercedat discrimen, peculiari t a ­

men nisu in determinatas, e t diversas crystallorum 
formas continenter abire non gaudeat quin ex una 

in aliam transeat. Idcirco illa in formatione typi ani- 

malis unitas in speciosam mentis excogitationem re -  
dit. Sed in his rebus excogitatio, quantumvis specio­
s a ,  non est inventio neque progressus. Tantum  tamen 
abfuit ut omnes naturae studiosi hanc excogitationem 

vanam habuerint, ut complures velut sitientes avide 

exceperint.Eos,re penitus perpensa, haud imitabimur.
Similiter quae hodie ferunt in medium de formis 

primitivis, quae transitionein materiae inorganicae in



organicam monstrent ad phantasm ata cecidere. R e ­

vera  famosum illud Batybium , in quo, siperfìcie 

tan tum  inspecta, primum in materia inorganoa pla­
sma organicum vel aliquid inter inorganicas et orga- 
nicas materias medium invenisse o s ten ta ru n ; , licet 

apparenter  ad organicam formam accedere sitvisum, 
chimici tamen dem onstrarunt nihil aliud esse, nisi 
calcis su lphur, sub aspectu depositi flocco-gelatinosi. 

Nihil aliud igitur fuit nisi minerale depositum, et m a­
gni progressus expectationem substituit risus.

Cum nostri saeculi initio insolita cerebri eiusque 
functionis facta sit contemplatio e t inauditae de ho- 

minum indole ad artes, v irtu tes ac vitia divinationes 
ex solo cranii aspectu tactuque ductae e cathedra per 

urbes et te rras  translatae, scriptisque divulgatae fue- 
r in t ,  haec non imperitis solum, sed eruditis etiam 
admirationem, doctis vero indignationem excitarunt. 
Hodie fere in oblivionem vel silentium transiere.

Similia sunt existimanda de physiologico progressu 

quod attinet ad Psycologiam , quem non pauci Pro- 
fessores hodie in Italia venditant. Inquiunt « niotum 

molecularum partis  corticalis cerebri cogitationem 
efficere, vel in vim cogitandi transm utari  ». Hinc co­
gitationem nihil aliud esse quam cerebri specialem 
functionem blaterant.

Verum hic molecularis motus tam exiguus et pu- 

sillus u t  oculorum aciem effugiat, tam  minimus ut



acutissimis etiam lentibus lateat si efficeret longe in -  
tensissimam cogitandi et volendi operationem, quae 

ad immateriales res et ad infinitum usque se extollit, 
effectus longissime exsuperaret conditionem quae po- 

nitur prò causa efficienti ; ideoque effectum sine cau­
sa habereraus. Nec motus ille molecularis in vim ad 
ipsara cogitationem efficiendam posset immutari ; nani 

haec vis semper illi motui, utpote causae efficienti, re- 

spondere deberet, et res semper eo rediret ut effectus 
hac ipsa vi longissime esset superior.

Non est huius loci haec exagitare: non tamen in- 
congruura vel a nostro instituto est alienum, quod 
adiungo. Si ille motus esset causa efficiens cogitatio- 
nis, cum illae ipsae moleculae propter assimilationem 

continuo commutantur, necessario fieri deberet ut 

temporis fluxu tota prior cerebri substantia corticalis 
evanesceret, ac nova sufficeretur. Idcirco, si vis co­
gitandi in ilio cerebri molecularum motu ponitur, haec 

temporis processu variari, tandemque, illis mutatis, in 
aliud verti piane deberet. Contra, ut nemo non expe- 
ritur, cogitatio eadem iugiter et integra m anet ,  ita  

ut ad vitae finem eosdem nos esse sciamus, qui, quoad 
longissime recordari possumus, antea operabamur.

Ex quibus recte concludimus hunc Physiologiae 
quoad mentis facultates progressum nihil aliud esse, 
quicquid neoterici ventilent, nisi ad veteres errores, 

mutato nomine, regressum. Sed somniant harum e t



similium opinionum sectatores, si malesuados errores 

Physiologiae progressum esse autum ant, e t Lucretii 
in san iam , qua hominem crassa solum materia com- 
positum blateravit, reproducere conantur.

Maxime vero dolendum est has non minus absurdas 
quam dolosas opiniones in nostris scholis ab exte­
r n  praesertim tradi. In quo quis non doieat mise­
ra ta  conditionem Italiae, quae, cum praeteritis  tem­
poribus optimarum disciplinarutn fuerit M agistra , 

nunc tam  est prolapsa ut ex tera  ingenia ad huiusmo- 
di doctrinas tradendas advocaverit?

Mihi affulget spes fore u t mox, revocato ad melio- 

rem frugem iudicio, cunctisque hos errores  fastidien- 
tibus, hae opiniones materialisticae prorsus evane- 

scant. Sed abeant a nobis, si qui reliqui fuerint,qui 

obstinate persistant, et sciant eorum tantum  palato 
talia piacere posse, qui quicquid veruni et rectum est 
recusant vel spernunt. Ego autem  nihil magis opto 

quam a medicinae discentibus materialismi accusatio 
omnino depellatur, atque ut ipsi harum opinionum 
propagatores effugiant.

Ad Pathologiae generalis institutiones g radum  fa- 
ciamus.

Cum de medicinae studiorum ratione in ter  socios 
disquirerem, ut auspicato lectiones pathologiae gene­

ralis in Salernitano Lyceo traderem  , inter nos mota 

fuit quaestio, an generalem pathologiam clinicae in-



stitutioni praemittere vel postponere p raestare t,  et 

quomodo illam observationis et experientiae raethodo 
subiicere possemus.

Contendebant nonnulli, praeposita institutione P a -  
thologiae generalis, systema oriri praestabilitum in 

iuvenum tam fl xili mente, quo, tirocinio confecto, ad 
theoretica tamquam ad saxuin ipsi adhaerescun t, et 
quamvis experientia contrarium edoceat, quae tenel- 
lis animis primum insederunt, vix unquam mutare 

patiuntur, nonnullo cum aegrorum detrimento. Qua- 

propter, inverso institutionis ordine, post clinicas ob- 
servationes aptius esse patliologiae excolendae tem - 
pus, atque tunc ad inductiones in observationum vi et 

fide mentis vires esse intendendas arbitrabantur. Hac 
veluti aequatione unica problema bimembre solutum 
dedere.

Cui sententiae res ipsa nos assentiri iuberet si de 
novis inductionibus etprincipiis inveniendis et statuen- 
dis ageretur, et non de iis tradendis, quae dudum re- 

cepta, crebra observatione sunt confirmata, et mor- 

borum faciliorem diagnosim et curationem reddunt. Si 
his prorsus careremus, a novis profecto observatis et 

experimento subiectis ea essent desumenda; a t medi­

cae scientiae conditio non est tam misera et infelix ut 

post viginti et amplius saeculorum intercapedinem 

et post tot tantosque labores illis principiis omnino 
destituatur.



Quare cum mihi diversa esset opinio, alia sociis di- 

iudicanda dedi rationum momenta. Dixi enim «a pau- 

cis observatis e t experientia compertis mens ad legi- 
timas inductiones e t principia ascendere npquif. Cum 
enim N atu ra  sit in phoenomenis fìuxa et variabilis, vel 

in illis paucis factis subsistere deberemus, vel in erro- 
rem  incidere, in quem unius vel alterius facti obser- 
vatio nos ad generalia properantes saepissime prae- 
cipitat. Neque docentis peritia his difficultatibus ob- 
viam ire t ,  nam clinica lectio,quatenus talis es t ,  ad pe­
culiare factum esset limitanda. Ipsa repetita observa- 
tio, nullo praeposito principio cognoscitivo, paruin es­

set intelligibilis, quia haud exacta  esset eius intima 
cognitio, ideoque nec vere similes casus dignoscere 
possemus. Alias aliquid fere empiricum induceret, et 

tamquam circulo vecti eodem unde modo abivimus 
proni reduceremur. Facilius ab unius vel alterius 
casus apparenti s imilitudine, posthabitis quae vere 

dissimilia sun t ,  propera su rge re t  opinio genèralis, a 
qua discentes continere oporte t ,  expresse docendo u t  
a  temeritate  hypothesim confingendi absistant. Prima 

enim hypothesis ulteriore progressu alios in errores 

ducit ,  et fere uti in divergentibus lineis, a veritatis 
tram ite  seducit. Hac igitur methodo frustra ad in­
ductiones properaremus vel precarie a paucis factis 

concludentes Sysipbi saxum volvere conaremur.
Rectius igitur et utilius e r i t ,  conclusi, inductio-



nes et principia pathologica, quae per severas ob- 
servationes constiterunt et ab ipsa rerum natura  len­
te et patienter interrogata deducta fu e ru n t , clinicis 
lectionibus praemittere ».

Quibus allatis, postquam socii sua de sententia in 

meam iverunt, Salernum petii et, oratione inaugurali 
habita, hanc methodum proposui, quam mox sum se- 
quutus.

Ut vero pauca de ipsa Patbologiae institutione de- 

libemus, plura omittenda erunt, in quibus pathologi 

ut systemata concinnarent, ingenium exercuerunt vel 
potius torserunt. Haec enim, quamvis per aliquod 

tempus recepta, paulo tamen post periere et suis ipsis 

ruinis sunt obruta. Neque excipiendae sunt theoriae 
quae nostros tenent dies, n isi, a constanti experien­
tia sancitae felici eventu in praxi coronentur. Sed o 
quanta inter neotericos de intima morborum natura  
indaganda, gloriolae captandae causa, fervet cupido ! 
Saepe observationes ipsae in praestabilitam ideam , 

veluti super Procustae lectum, sunt distentae et men 
uratae, vel multum a paucis factis desumptum, vel- 
imaginatione et ingenti agitatione aliquid effictum eis 
appositum fuit. Sed melius est naturam in facta dis­

secare, quam ab ipsis abstracta decerpere.
Ut igitur ad solidas Patbologiae institutiones nos 

convertamus, eas ab anatomia pathologica generali ad 

scopum clinicum coordinata incipiamus. Haec huius



scientiae directio plurimas diagnosis diffìcultates e me­
dio tollit et curationis vias explanat. Verumtamen 
haec scientia omnibus morbis applicari nequit. Multa 

enim sanguinis e t nervorum vitia sunt etiainnum 
incomperta, et quamvis verisimile sit in illis etiain 
organicas esse mutationes , ipsae tamen adirne la- 

ten t ,  ideoque ad scientiam non pertinent.

Quicquid ad aegros recte examinandos cliemia, mi- 
croscopium, electricum nuperrime contulerunt minu- 

tim est explicandum, examine ipsis discipulis postea 

commisso, u t  rectioribus semiologiae notionibus im- 
buantur.

U t vero progressus legi notiones subiiciamus vel 

aliquid ad eius scopum conferamus, de cathedrae 
cancellìs exeamus et nova huius scientiae super a -  

nimalia experimenta tnoliamur, cautione de iis recte 
instituendis e t iudicandis adhibita. Eiusmodi etiim ten- 

tamina morbosas mutationes inducunt, quae melius 
quam illae quae naturales sunt possunt investigari, 
dummodo diversi organismi ratio habeatur. Nervo- 
rum irritationes diversiinode inducere, heterologas 
m aterias in sanguinem iniicere etc. opus erit. In ner- 

vis enim et in sanguine, uti est vitae sum m a, ita e- 

tiam ut plurimum sunt morborum sedes e t causae. 
A t nonnisi post laboriosam experimenti variationem 

acquiescem us, e t , si inventa expectationi non res- 
pondent, alia methodo per  seriem et continenter ex-



perimenta repetamus. Hoc pacto non solum scientiam 
tradere,sed obulum in progressus aerarium coniicere 
poterimus.

Pathologia specialis sive descriptiva maxima ex 

parte cathedrali labore indiget. Sed, priusquam cuius- 
que organi morbos delineamus, anatomicas et physio- 
logicas ipsius organi notiones renovemus. Eiusmodi 

prodromum has lectiones dilucidare et fructuosiores 
reddere est certum. Mox illis lineamentis morbos de- 
scribamus, quae constanter et quasi necessario ex 
morboso processu derivant; ita ut morbus talis inspi- 
ciatur in praxi, qualis vivis coloribus, ceu fidelis na- 
turae imago, descriptus fuerat. Non causarum ace r-  
vum, qui communiter in libris profertur, se d e a s ta n -  
tummodo, quae, observatione et experientia docente, 

cum pathologica conditione connectuntur, excipiamus.
Interea discentium comitati! Salerni nosocomia ex- 

currere opus erit, ut morborum facies sicuti in natura 
est, licet obiter, inspiciatur. Plus enim luminis in 
rebus inspectis esse quam in ipsa vera earum histo- 

ria est notum. Sed aegrorum inspectio, licet transi­
toria et praematura, multo etiam erit adiumento, u t ,  
spectata morborum effigie, haud novi hospites in cli- 

nicas aedes discentes ingrediantur.
Clinicas exercitationes suscept,uri plus operis in 

hanc studiorum metani impendamus. Ecclectici et ab 
omnibus systematum vinculis liberi aegrorum lectulo



fasces submittere debemus. Aeger enim est perennis 

medicinae fons, a quo prima saecula medendi a ’tem 

hauserun t ,  et posterà  semper auctam haurient.
Observationes notatu digniores, quisquis morborum 

fuerit exitus, in tabellas collectas conferamus, iudicii 
acumine meditem ur: quid simile vel dissimile ad ae- 

gros  melius curandos contineant perpendainus, con- 

clusiones alumnis explicemus. Si in dubia vel difficilia 
de interioribus rebus incidimus, a posteriori, scilicet 

post exitum salutis vel mortis, re intimius perspecta, 
verius quam a priori ea dilucidare poterimus. Even- 
tum prò consultissimo indice habebimus.

Morbos na tu ra  et a r te  insanabiles, et innoxios, na- 
turales u t ita dicam, dignoscere oportet, utrosque re- 

mediis perturbantibus tentare  nefas. Quoad insanabi- 

les, ut tollerabiles fiant vires tuendae, dolores sunt 
mitigandi.Quod ad innoxios attinet, partes quae sanae 

manent longe excedunt morbosas, bine salutari qua 
praepollent vi has in pristinum restituunt. Corpus tan­

tum retinet pristinae faculta tis , u t  propriis viribus 
morbosam conditionem in sanam immutet. Multum 
vero interest hos morbos dignoscere, quod eos curare 
oportet non quavis artificiosa medela, sed expectatio* 
ne ; expectando scilicet usque dum naturae  vis mor- 
bum fregerit. A t enim huiusmodi aeg ro rum , qui natu­
rae magisterio incolumes e v a s e ru n t , sanationem no- 
stris remediis tribuimus, nubem prò Junone amplexi.



Hac occasione limites inter naturae et artis potentiam 
seduta distinguamus, et praecipuam medendi ratio - 
nem in eo ut remedia ipsi naturae nisui sint congrua 
statuamus. Naturarli rerum magistram sequamur.

Morbos etiam, qui licet rite et recte curati, ad sini- 

strum tamen exitum duxerunt enucleemus. Sicut na- 
vis, licet scientissimo gubernatore utatur, non semper 
conficere potest cursum suum, cum ventis, tempesta­

ti bus, turbinibus inter scopulos et syrtes feratur, idem 
saepe aegrotis evenit, quamvis peritissimo medico 

commissis. Facile enim morbi ex cathedra vel ex libris 
sanantur, in lectis vero saepius aegri moriuntur. Sed 

quae nobis sinistre successerunt ne reticeamus ; haud 

raro ea plus afferent utilitatis quam felix eventus. E- 
runt admonitionis loco, ut artis limites melius agno- 
scamus, vel potiora adhibeamus remedia, vel quos- 
dain lapides in posterum vitemus.

Nova denique in clinicis aedibus, ubi est observa- 
tionum foditia inexhausta , erunt inspicienda vel ut 

obscura dilucidemus, vel ut nova detegamus. Identi- 
dein a nobis ipsis sciscitemur non quot aegrotos in- 
viserimus, sed quem progressum in morborum dia­

gnosi et curatione fecerimus. Non enim numerandae 
sed perpendendae observationes. Quibus collatis, epi- 

crisim quotannis de iis quae nove observata vel expe- 

rientia comperta sun t ,  typis mandemus.
Ut Scholae Salernitanae decus renovetur cathedra



m ateriae m edicae , quae ab antiquis huius S co lae  
Auctoribus prae caeteris fu itexculta , erit insti tuoda.

Haec scientia, quae cum clinica institutione sHcte 
nectitur, dum facilis creditur, reipsa diffìcultatibu im ­
plicata, quandoque tenebris  est obsita.

Simplicia et pauca  remedia utplurinum ea u o -  

ru m  v ir tu tes  experientia e t  longo usu com proa ta  
fuere adhibeamus. Haec ipsa summi practici com io-  
nuerunt. Nimis complexa , quamvis specioso titul in ­

signita, vitemus: ea enim non solum morbos no isa-  

nan t  sed salutares naturae vires impediunt, n v a  

saepius incommoda suscitant. Neque convivas in te -  
mur qui a cibis simplicibus et boni succi a b h o r ro t ,  
compositis contra  delectantur atque in iis se in g u g i-  
tant. Interea  complures offendimus qui vulgatis cm - 
positis non satis contenti novis et inconcinnis misolis 
se addicunt. Remediorum acervum vel tum ultuarm i 
quavis fere hora praebitionem, velut inutilem sape  
etiam noxiam reiiciamus. Sancte profìteor me iner 
illos e s s e , qui non omnes veterum  medelas oblivini 
dandasesse  existimant.Hinc nonnulla salutarla , q a e  

novatorum  libitu in desuetudinem abiere vel ex ra­

dico foro sunt proscripta velut a postliminio rev o e-  
mus. Usitatiora item vel ve terana  remedia in re ti­

bia potius administremus. Eorum  enim vi morbi sa ­
nissime  sunt profligati, sicuti veteranis militibus pr- 

multa praelia confecta fuere.



Non tamen antiqua remedia velut idola colamus. 
Non enim qui antiquis ad remedia invenienda patuit 
aditus nobis est in terclusus, neque credendum est 
naturam omnia effudisse remedia, e t  hodie effoetam 

et sterilem evasisse.
Verum nova remedia non levi et perfunctoria in -  

spectione sed summa diligentia et ferrea patientia e- 
runt exploranda. Experientiam vero sine praeiudicata 

opinione consulamus, et sciamus ubi oportet consiste­
re, quoties ipsa nondum nos illuminat, vel quando na­

tura se ipsam patefacere recusat. Nullum experimen- 
tum semel tantum, sed pluries, multimode, et omni vi­

tata errandi occasione, erit instituendum. Numquam 

enim verum innotuit nisi ex constanti e t repetito pe- 
riculorum eventu. H ac lege neg lec ta , maximi ali- 

quando viri poenas luerunt.
De ipsa medica venenorum virtu te  in brutis an i-  

mantibus instituamus experimenta; sed nihil nisi o- 

culata fide et maxima cum severitate, uti cautum me- 
dicum decet, excipiamus. Minime vero prudentem 

medicum haec experimenta eo adducent u t  ex iis.quae 

animalibus adveniunt, in posterum eadem homini 
exhibendo pronunciet, vel sine consilio et multa tre- 
pidatione ea ad hunc traducat. Absint a nobis illae 
obtrusae medicae laudes de venenis, quae hodie prae- 

stantissimis et securissimis aliis remediis inaudita fe­
re audacia praeferuntur; ita ut medicinae beneficia

perversa  novatorum  consuetudine in maleficia con- 
ver tan tu r .  Absit tem eraria  novandi libido.

Dum experimenta extendimus , ratiocinatione non 

abstinebimus: nam nova experimenta non seiunctim, 

sed comparative, ideoque rationabiliter sunt insti- 
tuenda. Ad haec qui aliquid inquirit, id ipsum sub 

aliquo principio ves tiga t;  ipsa experimenti successiva 

applicatio non est nisi rationalis traductio  illius ad 

aliud experimentum. V erum  in observationis e t expe- 

rientiae confiniis ratiocinia contineamus. Neque tem- 
pus in explicando intimiores remediorum actiones te- 

r a m u s , sed ad sensibiles effectus considerationes cohi- 
beamus. Neque theoria, neque empiria suum efferat 

caput.
Cum vero casus non sint omni conditione gemelli, 

nec ab uno ad alium aegrum in remediis adhibendis, 

neque ad similia facile t r a n s e a m u s , nisi similitudine 
penitus perspecta et intellectu ad se corrigendum pa­
rato. Alioquin labilis et fa l lax , saepe cum aegrorum 

damno erit analogia.

A nimiis demum remedii laudationibus tempere- 

m us, e t mirabilia, quae multi de eius v irtu te  prae- 

d ic a n t , excutiamus. Vel levissimi morbi certuni et 
numquam fallax remedium haud exsistere quilibet 
sincerus et cordatus medicus mecum fatebitur. Obser- 
va to r  vel maxime attentus vix de medicaminis in lioc 

vel alio corpore saluberrimo effectu et morbi sanatio-



ne certum iudicium pronuntiare poterit. Indigni Ae- 

sculapii discipuli, qui sua remedia prò unice veris ven- 
ditant ad scepticismum invitant vel antiquae satyrae 

sarcasmos merentur.
Durn remediorum virtutes limitibus coercemus, ae- 

ris aprici et rusticani, frugalitatis, mutatae victus 
vel totius vivendi rationis, ipsius animi medicatrices 

vires maximi faciamus. Enimvero ipsarum re ru m , 
quibus sanitas servatur, recto et opportuno usu, 

saepissime aegri sanitati sunt restituti. Huiusmodi 
sunt omnia quibus circumdamur et vivimus; hinc non 

raro remedium fuit natura universa.
Ad morborum sedes et causas indagandas non lon- 

ge a clinicis Salerni aedibus distet anatomicum am - 

pbitheatrum, in quo quicquid morbosum fuit minuto 
extispicio perscrutemur. Convocatis auditoribus, qui 
morbi tractationi adfuerunt, disquiratur solidae ne fue- 
rint naturaeque morbi vere consentaneae quae inter 

medendum proferebantur diiudicationes. Cui examini 

nemo erit aptior quam ipse clinicus qui aegroto cu­

rando insudavit. Qui enim aegrorum curam gessit, ve­
luti face instructus, intimius cadaver perlustrare , et 

bina observationum momenta ad morbi sedera, cau­

sarci, naturam aliaque id genus detegenda conferre 
poterit. Veruin si partiura vitia non qualia praevisa 

talia reperta erunt ne idcirco animura despondearaus, 
nam illa diagnosis, licet erronea, in hoc tamen erit



plusquam profìcua, u t  scilicet ad meliora diiudicanda 
mentem extollamus e t  huiusmodi lapsum vitemus in 
casu simili ac dissimili.

Eiusmodi indaginum maior er it  fructus, si morbi pri- 

mordia vel elementa, quae effìcaciori vel aptiori me- 

dela amoveri poterant, vel processus ab ipsa natura 

ad sanationem inchoatos deprehendimus. Tunc enim 

meliora effìcere, vel ipsius naturae vestigia premere 

poterimus. Plerumque vero cadaveris sectio laesiones 

insuperabiles, earumque progressus et causam nostrae 

impotentiae ostendit. Id ipsum valde interest, nam dat 
nobis criteria  u t minime e x p e c ta ta , vel mortem eius- 

que horam praedicere possimus. Hoc pacto scientia 

ar tem  honestabit.

Ut progressus vias heic etiam tentemus, microsco- 

pii e t chemiae ope sanguinis e t limphae penitiora vitia 
perscrutemur. Hoc scrutinio ex  stricti solidismi con- 

fìniis egredi, et aliquid novi de humorum morbis, quod 
aliorum oculos effugit, in ipso facto anatomico attin­
gere poterimus.

Feliciter chemia et microscopium ad Anatomiae 
Pathologicae progressum hodie adhibentur. Sicut nau­

tica acu ad maria traiicienda novasque orbis regiones 
detegendas u t im u r , ita his subsidiis ignota vitia o r­

ganica reeludere poterimus. Sed ipsius chemiae et mi- 

croscopii intempestivus erit usus, si morborum cura- 
tioni aliquid offìciat.



Ut rem exemplo confìrmem, detectis microscopii 

ope minimis fungis in morbis epidemicis, en neoterici 
velut ad portentum exc ita t i , confestim eos in epide- 

miae causa et contagii seminio esse asseverarunt, li- 
cet nulla extiterint criteria de eorum vi causali et 
contagio ad hos morbos producendos. Quid fit? Ad 

illos ipsos fungos praecavendos vel abigendos tota cu- 

rationis ratio est con versa. Magis dolendum fuit quod, 
excepta nova theoria cum plausu (quid novum hodie 

non plauditur?), in illis fungis extollendis,ipsisque, qui 

minimi erant, maximos effectus tribuendis, quampluri- 

ini etiam docti medici novitatis amore abrepti se ipsos 

dedicarunt. Loco epidemicae scientiae, bacillorum lu -  
dum habuimus.

Sed si epidemiarum facta latius et intimius consi- 
deremus, illos minimos fungos inter ipsius morbi p ro -  

ducta vel coincidentia habebimus. Coincidentia vero, 

licet frequentissima, non idcirco ad causae gradum 

evehi possunt. Quare, si verius et utilius hunc scien­
tiae campum exquirere velimus, nostram inscitiam de 
intima epidemiarum efficienti causa fassi, ad historicas 
et clinicas earum leges nos convertamus. Hoc rei 

studio meliora profecto de epidemiis praecavendis et 

curandis colligemus.
Ut unde divertimus redeamus, id generatim de che- 

miae et microscopii usu adserere non dubitamus, mul- 

tura, scilicet, etiamnum abesse ut haec auxilia valde



ad promovendam scientiam a p t a , pariter  ad medendi 

ar tem  conferant.

Cathedra etiam medicinae forensis et publicaehy- 

gienis, quae scientiae rei publicae maxime intersunt, 

in Salernitano Lyceo erit  excitanda. In ea praesertiin 
practica toxicologia erit explananda.Quoties enim op- 

pidorum medici tardam peritissimi chimici ad venena 
detegenda operam quaesiverunt, toties, evanidis pri­
mis veneficii indiciis, crimen inultum dimissum fuit. 
Altiores de animi morbis disquisitiones peragamus, ut 

discentes de ipsis ad criminis cui pam facile reinoven- 

dam vel admittendam severas cautiones adhibeant. Ad 
haec quicquid arduum in Salerni Foro de hac scientia 

ag i ta tu r ,  in nostra  schola discutere, et prò re nata,ad 
cadaverum  legales sectiones opus erit discentes dedu­

cere ,  ut eos rationem haec extispicia rite instituendi 

e t recte de eis iudicandi doceamus. Verum in omni­

bus, huius scientiae rebus, quodlibet hypothesis ve- 

stigium reiiciamus; ne, falso principio in ipsam legura 
applicationem immisso, funestus e r ro r  in aequitatis 
vel iustitiae detrimentum irrepat.

In ter  haec non inculti erun t progressus flores si 
b ru ta  suspensioni, m ephiti , submersioni aliisque id 

genus experimentis subiiciamus, effectus in organis, 

in sanguine, in nervis ope cultr i ,  chemiae, et micro- 

scopii investigaturi. Cum vero haec scientia fere tota 
in applicatione consistat, id heic solemne s i t ,  ut in



quaestionibus solvendis observationem et experien- 
tinm velut iudices habeainus.

Huic cathedrae aliud etiam non rainoris momenti 
pensum, publica nempe hygiene et publica medicina 
erit adiungenduin.

Dignior sane scientiae scopus est populares m or- 

bos praecavere, cum facilius et praestantius sit po- 

puli sanitatem tueri vel conservare , quam corruptam 

restituere. Hinc studium nostrum continua re p u ta to ­
ne est intendendum ut hanc metani attingamus.

Sed illud hac in re fuit incomodum quod dum no- 

xiis physico-cosmicis conditionibus vestigandis a t -  
tendimus, endemiae et epidemiae doctrinas parvi faci- 

mus vel fere neglectas habemus.
Specialein idcirco climatis influxum et peculiares 

Salernitanae regionis morbos persequamur. Coeli enim 

diversitatem et climatum vim ad morborum varieta- 
tes inducendas valde influere experientia constat.

Salerni igituret finitimas regiones paragremus, ubi 
aeris, aquarum, locorum vivendi rationes et similia 

inquiramus, et endemios morbos inde oriundos cogno- 

scamus.

Paestum non procul a Salernitano agro distans, ubi 
pulcra olim erant roseta, nunc palustrium exhalatio- 
num emporium perlustremus. Notum sane est ibi pa-  

lustres morbos proteiformi aspectu et tristiore exitu 

grassari. Quare ibidem , palustrium aegritudinum na­



tu ra  intimius perspecta, earum curationem felicius u- 
bique efficere poterimus. Neque hoc satis. Quid in illa 

regione obsit.quid raagis cavendura, quibus artis  prae- 

sidiis id morborum genus a Paestano agro  averruncari 
possit Provinciae Rectoribus proponere nostri mune- 

ris pars melior erit.
Pretium itineris suscepti e r i t  si collectis rerum  no- 

titiis discentes imbuamus, ut qui in eiusdem regionis 

oppidis vel similibus medendi artem  e run t facturi ad 
lares patrios reve r tan tu r  medendi arte  instructi de 
iis e t ia m , quae te r r i s , aquis et locis, quod att ine t ad 
morbos inde oriundos, insunt.

Pari  studio quae ad epidemias att inent e run t  tra- 

denda. Sed si id morborum genus saevius regionem 

invaserit, nos ipsi antesignani eo accedamus. Cum- 
que g rav io r morbus epidemicus intensiorem operam 

exigat,  comites quos nobis elegimus discentes, dum 

nos huc illue accurrimus, methodo ad morbum curati- 

dum imbutos vicaria opera adhibeamus. Hoc pacto 

aegris promptiori adiumento, discipulis maiori instru- 

ctioni, publicae calamitati potiori subsidio erimus.
Sed si per annorum seriem epidemicum seminium 

latuerit, nova et immani vi solet erumpere, neque vi- 

ctimis, nisi consummata s t rag e ,  exsatiari.

Tunc v a r io , ob insolita e t saeva symptomata no­

mine solet appe lla ri , sicut ty ranni variis horridis ti- 
tulis insigniri solent, ut ex  iis etiam eorum crudelitas



indicetur. At nos nequaquam sinamus aegros tristi 
fato relinqui. Spreto contagii vano timore, et Christia­

na charitate accensi curas et sollicitudines prò ae-  
grotis augeamus. Quo plus operae e t studii in iis cu- 

randis irapendimus. eo frequentiores sanitati restitue- 
mus. Dolendum vero est tunc temporis medicos m a­
gni etiam nominis, epideraiam a longinquo nescio quo 
littore per contagium transvectam pronuntiaro, et 
aucto in populis terrore , inania quaedam praeservan- 
tia commendare. Hinc aegris, quod peius, a  suis ipsis 
familiis ob contagii metum segregatis et derelictis, du- 

bius haereo an miseri ex morbo vel ex nullis curis et 
desertione moriantur. Sed spero fore ut sensim , abo­

lita contagiorum credulitate, eiusmodi aegri omni 
studio et pietate curati ex hoc ipso vitent libitinam. 

De hoc progressu aetas nostra gloriari poterit.

Ut ad illas saevaset contagiosas epidemias redeam, 

notatu est dignum quod, si earum historiam introspi- 

cimus, facile eas ab antiquis delineatas cognoscere 

poterimus. Quocirca ab iisdern causis e t ab eadem ra ­

dice eas succrevisse intelligemus. Propterea diversa 

epidemiarum schemata non epidemias diversas nostra 
aetate apparuisse iure contendiinus. Unde serius ocius 
earum ferociam vario sub aspectu renovatum i r i , t i-  
raere debemus. Deus nos incolumes servet.

Inter haec febrim cuiusvis gravioris et ferae epide- 

miae matrem fuisse, ipsamque novis, saevis vel ano-



malis formis peritos saepe medicos illusisse animad- 

vertimus. Revera  illa epidemia, retuso paulatim im- 
petu, in regularem typum et consuetas febrium formas 

iugiter abiit. Tunc quanta  fuerit affinitas e t cognatio 
illius novae epidemiae cum praegressis erit  manife- 

stum. Hoc principium in arduis epidemiarum rebus et 

in earum recta curatione insti tuenda, si quid in me 
iudicii e s t ,  velut Ariadneum filum erit.

Quibus perpensis, verosimile mihi est non a dissitis 
locis novas saevasque epidemias ad nos venisse, sed 

humano generi, uti etiam animantibus, varia sub for­

ma et saevitie coaevas, humanae et animali naturae, 
quoque aevo identidem tristem necessitatem fuisse.

Sed de eiusmodi rebus plura praefari nequeo. Ar- 
gumentum in mea epidemiarum Historia Comparata 
ex  professo tractavi.

Omnibus praedictis studiis confectis, non adhuc in- 
determinatos casus novitio medico committere pote­

rimus. In re enim medica quae optima ex  scholis sunt 

hausta  individuis sunt adtemperanda. Hinc practicus 
alumnatus in Salerni nosocomiis erit instituendus.

In hoc tirocinio alumnus sub medici consummatae 
peritiae directione varias aegrorum  condiiiones, in- 
tricatas morborum complexiones e t  ex itus ,  medendi 
in individuis rationes, cadaverica reperta  aliaque id 

genus continuo scrutetur. Magister ei sit dux et 
viam habitumque paret de aegrotis rec te ,  prò re na­



ta, iudicandis. Quibus instructus in estemporanea oc­

casione positus aegris curandis non erit impar. E t si- 
cuti in civili re advocati ingenium non provectum, in 
litis crisi positura se acuit et rei urgenti bene prospicit, 
sic noster alumnus a praesenti necessitate excitatus 

aegrotis recte consulere sciet.

Proprio denique marte aegritudines dignoscere et 
curare sub Magistri et sociorum laude vel censura 
suscipiet. Quibus polyclinicis exercitationibus assuetus 

ad tuendam suorum civium valetudinera non perfun- 

ctorie, et pede vix in praxim immisso, sed probatus 

et auspicato accedere, et ad servandam popuiorum, 
sanitatem se accingere poterit.

Alunini scientia arteque medendi informati vitam 

vel modos in medicina exercenda ad recti normam re -  
vocemus. Non sit, ei cominendemus, velox., audax, le- 

viculus in medendo, nimius in loquendo, sed cuncta- 
bundus, prudens, g ra v is , veri araator. Non parum illi 
damnandi sunt qui flexuosis m eandris , verborum ap- 

paratu, et ampullis, ut multum sapere videantur, non 
vulgi modo suffragia petere, sed eruditos tenere sa -  

tagunt. Tunc ubi est illa d ignitas , illa modestia, ille 

veritatis cultus, quae non minus refulgere debent in 
medico quam ipsa scientia?

Alia vero in Salernitano Lyceo studiorura Instituta 
non erunt augenda, quippe quae ad Neapolis Univer- 
sitatem potius pertinent. Satius fuit res quae condi-



tioni e t statui Salernitani Lycei respondent propo- 

suisse. Si a ltiora  indicarem desiderii altitudo ita fac­

tum exsuperaret, u t  potius idealem typum ostendisse 
v id e re r , quam quidquam reale instaurari possit.

Res ipsa , de qua agimus, exigit u t  in Salernitano, 

Lyceo omnis regionis e t Provinciarum a confiniis rei 
medicae s tu d ia , veluti ad centrum te n d a n t , ideoqne 

caveatur ne studiosi in privatis scholis versentur, pu- 
blico Lyceo posthabito. In privatis enim Gymnasiis, 

ait  V icus , particulari aliquo abripimur saeculo, cuius 
fluxa studia u t  oriuntur, sic occidunt, e t  repente adul­

ta  repente consenescunt. Absit tamen u t  privata  stu­
dia et liberam docendi rationem generaliter reiiciam. 

Haec enim ad scientiae finem bene directa e t , gene­

rosa aemulatione adiuvante , quis dubita t magni fa- 
cienda esse? Verum facta nostris diebus tantae spei 

parum favent; bine in publicis Lvceis rei medicae stu­
dia firmari e t augeri colligimus.

Ut pristinum Scholae decus renovare possimus, alia 

quae rem expediunt non erunt omittenda.
Multis in terr is  scientiae studia obfuscata per do- 

ctorum  societates splendorem recuperasse novimus. 

Sic in Hispania, Gallia, B ritan ia ,  Lusitania, in ipsa 

Italia est factum. Collatis enim studiis, scientiae po- 
meriis proferendis Academici egregiam n avarun t ope- 

ram. Non obvia e t an t iq u a , verum difficilia e t no­

v a ,  neque magis curiosa quam fruc-tuosa, utilia potius 
quam subtilia erunt tractanda.

Nihil fieri poterit auspicatius quam si quisque so- 

cius, alius ad aliam medicinae partem exornandam et 

locupletandam incumbat, vel si novum argumentum 
elucubrandum sibi sumat et opus de eo conscribat. 
Labor, etsi ad unius magistri ectypum formatus, acrio- 

ri iudicio totius societatis subiectus perficietur. Nihil 

auspicatius, si sociorum singuli singula argumenta 

.sibi eligentes, medicam Enciclopediam Salernitanam 

componendam suscipiant. Coniunctis laboribus ad 
Scholae decus conferent et non solum de hodierna 
scientia optime mereri sed labores veterum eiusdem 
Scholae Auctorum qui in commune scripserunt aeinu- 

lari poterunt.
His accedit ut Salernitanae Scholae Auctorum edi­

ta et inedita ex omni litterario orbe collecta in Saler­

nitani Lycei bibliotheca serventur. In ipsis nobilium 

Salerni familiarum scriniis, uti mihi est n o tu m , non 
pauca iacent eiusmodi manuscripta, et miserum certe 
est haec monumenta in tenebris et pulvere delitesce- 

re. Sed iuris patrii est exigere ut illa in lucem p ro -  

deant et ab eruditis dilucidentur. Quid solatii esse po- 
test ex horum operum possessione, quae a plerisque 

ignorantur, et ex quibus nullus in patriam honor nul- 
lumque profluit emolumentum? Non mihi blandiri 

puto, si prò certo habeo, Salerni et regionis Salerni­

tanae cives huic desiderio assensuros, et manuscripta 

Lycei bibliothecae esse donaturos. Non deerunt prò-

fecto, qui de illustran Jis his Scholae monumentis erunt 
solliciti. Manuscripta typis committere, et editos libros 

eorum ope nativae puritati restituere nostrum erit .U- 
tinam vero omnia edita et inedita in collectionem unam 

possimus resarcire! Hoc Scholae Salernitanae Scripto- 

rum Corpus maximum nostrae Scholae esset monu- 

mentum.

Sed, u t  ad finem renovandae Scholae Salernitanae 
gloriae reipsa perveniamus, id superest quod Ferdi-  
nandi II munificentissimi Regis voluntatern exoremus 
u t Salerni Lyceum praedictis scientiarum naturaliura 

Museis, novis cathedris augere  et academicas facul- 
tates e s tendere  velit. Im ite tu r ,  ro g a m u s , exempla 
Conradi IV, Ladislai, Alphonsi I Aragoniae, qui Scho­

lae Salernitanae egregie faverunt. Sicut fruges boni- 
ta te  soli coelique temperatione exsuperant, haud se- 
cus ex Principum benignitate scientiae Institu ta  efflo- 
rescunt. Sed non est ut Regem e x o re m u s , indubiis e- 
nim documentis constat ipsum sponte scientiae patro- 

cinium suscepisse.

Praecipuum denique ad Salernitane Scholae glo- 

riam restituendam fundamentum in eo e r i t  u t  Christi 

Religionem inter discentes proferamus. Cum enim an* 
tiquae Scholae Magistri non minus sc ien tiam , quam 
religionem professi ad gloriae fastigium Scholam per- 

duxerint, id ipsum nobis suadet,  si Scholae decus re- 

novare velim us, necesse esse ipsorum religiosis ve- 
stigiis insistere.



Quicquid saeculum adversus Religionem blateret, 
et iuvenum ingenia ab ea abducere conetur, cum na­

tura liumana sit immutabilis sibique constans, Reli- 
gionis vis, nihil fallor, numquam erit in humano cor­

de defutura, nec salutares effectus in ipsa scientiae 

cultura producere desistet. Dum igitur promovendae 
scientiae studemus, Religionem in discentium animo 

augeamus, et pristinam gloriam Salernitanae Scho­
lae restitutum iri procul dubio videbimus.

Sed huius gloriae restitutio etiam in vestra manu 
est. rei medicae Studiosi, qui heic adestis. Non enim 

perfecta scientiae explicatio a praelectionibus petenda 

est, nec via ad eam patet, nisi labore et diligentia v e ­
stra. Nos nihil aliud agimus quam si fertilem regionem 

vestris oculis viasque ad illam ducentes ostenderemus.
Itaque Vos ipsi conaminor ad studia observationis 

et experientiae. Ardui certe sunt nostrae scientiae 
progressus, sed quid non adsequitur determinata vo- 
luntas.quid non superat continuatus labor? Nulla igi­

tur vos deterreat diffìcultas, quin potius ad maiora 

audenda vestrum stimulet et acuat ingenium. Auden­
do enim agendoque praeclarum quodlibet confìcitur. 
Atque ita, vobis ipsis mirantibus, maiora vestris viri- 

bus insperataque prometis ingenii vestri miracula.

Cura docti viri exteri Scholae Salernitanae Aucto­
res laudibus extulerint eorumque codices adnotatio- 

nibus et varia lectione illustraverint, cumque raos in 
Salernitano Lyceo obtinuerit, u t quotannis prò publi­

ca et solemni studiorum exercitatione habeatur ora- 

tio, minime haesi quodnam argumentum mihi eligen- 

dum esset. Ipsa enim res ut ad ipsos Auctores me 
converterem postulabat, ne dura exteri eos eorumque 
opera magni faciunt, nos, qui in ipsa urbe Salerno 
tum publice medicinam profitendi, tura medendi fa- 

cultate utimur, illos silentio praetereamus.
Nullum praeterea argumentum cum nostrae Scho­

lae dignitate strictius coniungi et nostros rei medicae 
studiosos magis ad studia exoitare, quam si eiusdem 

Scholae Auctores Principes recolerem, sum ratus.

Sed dum buie rei intentiorem operam dabam, non 

modo occasio sed causa se obtulit eiusdam Scholae 

characterem et originem depreliendendi. Cumque non­
nulli putent Arabas, alii Hebraeos, ahi Coenobitas



Salernitana!*) Scholam fondasse, nihil antiquius habui, 
quam ipsis Auctorum locis et factis has opiniones re- 

fe llere , e t e a ,  quae in hac re probabiliora sunt pro- 
ferre. Quae ad Auctorum principatum statuendum 
etiam conferre quisque facile assentietur*.

Ut de bis rebus aptius disseram Auctorum codi­

ces pervolvere, et doc toh im , qui ed eos dilucidandos 

insudarunt *) collationibus uti opus erit. Opera Aucto- 

ruin qui in hac Schola floruere a saeculo decimo ad 
duodecimum, in aurea scilicet eius a e ta te ,  rei ratio 

evolvere exigit. Illos vero Auctores Scholae P r in -  

cipes habui, qui in medendi a r te  excelluerunt, et post- 

habitis Arabum opinionibus, doctrinas g raeco-la ti-  

nas colere e t  expolire, quodque maius e s t ,  eas obser- 

vatione et experientia propria augere  praecipue sunt 
connisi. Unde non solum Scholam propriam funda- 

ru n t  sed etiam optime de re medica sunt meriti.
Quibus praemissis Gariopontum, Cophonein iunio- 

rem , P e tro n iu m , e t A rchim atthaeum , utpote his me- 
ritis praeditos, Auctores Principes fuisse ostendam.

') Inter eos Ackerraan, Heuschel, Darem berg, Haeser sunt re­
censendo De Rentium praecipue nomino, quem olim in Salernitanae 
Scholae antiquitatibus vestigandis socium habui. De Renzi, Stor. Do­
nim eli. pag. 210,253, 262, 296. Hic postea historicus plurimos au- 
ctorum codices edidit et rem altius est perscrutatus. Duplici idcirco 
ratione plura eius cogitata et varias eruditiones inter meas lucubra- 
tiones excepi.



Atque initio, tam confertim riigni eorum loci 
mihi occurrunt, ut non minima me circumdet cura 

quoad e a , quae seligere debeam. Sed sicut apes non 
carpunt omnia, sed flores ad mel conflciendum aptos 

eligunt, sic nos locis communibus non acquiescemus, 

sed notatu digniora attingemus.
Primum inter Auctores Principes locum ut Gario- 

ponto tribuamus, eius librum de febribus expendere 
oportet.

Accuratius, quam antea factum erat, febrium re-  

missiones, utpote spontaneos naturae ad sanationem 
conatus, considerat. Inquit enim : « dum febris per in­

tervalla cessat, natura vires resumit; quod tamdiu fit 

donec bona temperies restituatur. Si autem febres ge- 
minentur et duplices fiant, periculosae sunt;  omnibus 

periculosiores, quae nihil dant laxainenti ». Ex qu i­
bus legem sistere videtur febres quousque remittunt, 

sanabiles fieri. Unde illud clinicum principimi! desum- 

ptum videtur, quo ad remissiones promovendas enixe 
adnitimur.

Sed remissionem non plenam, non mundam, ut ipse 
ait, a remissione piena rectissime distinguit; u tram - 

que dignoscere summopere commendat. « Limpidam 
remissionem a tranquillitate, sordidam a falsa quiete 
apprehendimus » dixit. Haec vero maximum porten- 
dit periculum « licet enim aeger quiescat, non tam en 
sine febre est, quin imo febris adest acuta cum m a-



gis ad mortem quam ad vitam properet, et magis a 
divina manu quam ab humana curari possit ».

Quod quidem verissiraum postea noverunt pra- 

ctici, et hodie etiam febrim sine febri, scilicet cum illa 

falsa quiete ad ineluctabile fatum pleruraque duxisse 
conquerimur. E x  eo Noster sibi viam aperuit ad cuius- 
dam vernalis febris tristem indolem discernendam.

Vernalem febrim innocuam, imo etiam utilem et 

velut naturae  remedium a doctis etiam medicis ha- 
beri est notum. A t Gariopontus febris vernalis inter- 
mittentis no thae , seu non v e r a e , quae nihil gravi- 

tatis  habere inentitur, indolem penitus deprehendit, 

quando eius sanationem frustra  tentasse est fassus. 
E x  eo autem hallucinationes de illius febris securitate 
a medicis, damna ab aegris ipsi febri male confisis 

amovere, et illum aphorismum « fallax securitas fe- 
brium » praenuntiasse est. visus.

Limitata febris laude, sudores in febribus salutares a 

perniciosis, quibus aeger dissolvitur, nemo melius di- 

stinxit. «Medici ignari, inquit, salutari sudori resisten- 
tes, alii diaphoreticos conlaxantes in causa mortis ex- 
titerunt. Ut perniciosi reprimi possint, eventiletur ae­

ger hinc atque inde flabellis ventura inferentibus, 
interdum spongiis aqua frigidissima tinctis e t ex- 
pressis corpus refrigerandum, et si nix affuerit, hac 
utendum est m ag is» . Quae insolita medendi ratio 

neque antea expresse commendata rumores excitare



et noxia facile haberi debuit. At reipsa aegri illis su- 

doribus exhausti et fere desperata eorum salute, ab 
exitio ad sanitatem novo et efficaci subsidio sunt re ­

vocati.
Febriculain, de qua hodietantus fit rumor,totopi- 

niones circumfei untur, Gariopontus novit, inquit e- 
nim: «mutatio pulsus febriculae signum confert. Ali- 

qui solius pulsus mutationes, alii etiam non natura- 

lem caloremsigna febriculae habuerunt». Gariopontus 

potius a pulsus mutatione dignoscendam est ratus.
Quibus perpensis, nemo, ut opinor, dubitabit quin 

Garioponti liber de febribus sit magni habendus.
Alia nunc eius opera exploremus. Litterarum detri­

mento evenit ut in tanta concitatione, quam in deci­
mo quinto saeculosuscitavit typorum inventio.etin tu ­

multuaria totlibrorum editione, plurima manuscripta 
levi negotio aliis quam veris auctoribus sintattributa, 
et sub illorum nomine in lucem venerint. Hinc factum 

ut nonnulla Garioponti opera sub Galeni nomine sint 
edita ; quae tamen Haller et De Rentius critica exegesi 
Garioponto restituerunt. Satis ad nostrum finem sit 

librum de remediis expertis, et tractatum de simpli- 

cibus, qui Garioponto sunt vindicati, attingere. In ilio 
remediorum virtutes praecipue a sua experientia hau- 
sit; in hoc non ea solum, quae ipse, sed etiam, quae 

auctores receptissimi probaverant, recensuit. Hoc 

pacto nonnullae antiquorum curationes posteritatis



memoriae sunt traditae. Librum de herbarum vir- 
tu te ,  quem De Dynamidiis inscripsit, propriis observa- 

tionibus innutrivit etillo^aevo, quo superiorum sae- 
culorum remedia velut idola hab eb an tu r , maior fuit. 
Hinc DeRentius dixit: «felixfuitGarioponti ausus, qui 
supra servilem imitationem se extulit» . Id innuerat 
Malgaigne his verbis: « in Garioponti libris ipsum 

scribere ex se ,  e t ab antiquis discedere apparet» . 

Haller a i t :  «Gariopontus ad propriam experientiam 

provocat, suoque nomine loquitur». Quae laudatio 

non secus ac gravissimum testimonium plus momenti 
et auctoritatis est habitura .

Eo dev en im u s .u t  nobis exponendum sit quantus 
in aetiologia excolenda Noster fuerit. Morbi causarum 
cognitio tanti ei fuit, u t saepe morbum ipsum voca- 

verit causam. Revera contra causas capitis , contra 
causas pectoris scribit; ipsas febres causarum  nomine 

appellat, ponendo causam prò effectu. Quod non alia 
mente fecisse videtur, nisi ut, causa perpensa, facilior 

ad aegros curandos pateret via. Illud certe contra 
Methodicos pronuntiavit:  «Si morbi causam ignoras, 
quomodo curas? Si enim nescies an periculosa, an sine 
periculo sit causa, quid nisi temere facis? ». E t  alibi: 
« doctorum est nosse, providere, e t intelligere causas, 

sed rarorum  est intelligere causarum  qualitatera', 
idest quanta  est nunc, e t  qualis e t  quanta futura sit».

Ex eo diligentior in posterum cura causis morbo-



rum indagandis est impensa. Quod merito est factum; 
nam his non perspectis, vix unquam mederi, et con- 
tra, intellectis, mala quoque vel gravia tollere aut mi­

tigare facile possumus.

Sed difficillimum est veras causas deprehendere ; 

quandoquidem pericula, quae vitae nostrae imminent, 
oculis etiam solertissimis se se plerumque subducunt, 
nec nisi ex occulto adoriuntur.

Cum vero haec sit pars scientiae obscurior, nihil 

miremur si in ea tot hypotheses irrepserint, quot au ­
ctores proprio systemate ducti proprias etiam causas 
sibi effinxerunt. Gariopontus autem non hypothetieas, 
sed ut plurimum sensibus obvias vel rationi proprio- 

res exquirere videtur. Per signa enim sensibilia, prae­

cipue ex pulsibus et urinis febrium causas detegere 
docet. « Ex his, inquit, causae origo intelligitur; illa 

signa quasi tacite loquuntur ».
Non modo corporis sed animorum morbos, quorum 

penitiores sunt causae, sub hoc respectn scrutatur. Hinc 

diversas febres ex diversa animi aegritudine ortas di- 
stinguit, quibus singulis medendis diversa remedia 

moralia, ad animi tumultus sedandos, prout varia pa- 
tbemata fuerunt in causa, commendat. In quo quis ne- 
getmagnum fuisse aetiologiae et therapiae momentum?

Non solum itaque inter aetiologos, qui ex causis 

morbi diagnosim et curationem deducunt, dignum ho­
noris graduili praecepit, sed altioribus huius scientiae 

rebus principium vel fundamentum posuit.



Quibus Garioponti egregiis meritis non obstat ipsum 
theoriis dominantibus identidem cessisse; suum enim 
cuique aetati theoriae genium fuisse, ipsamque scien- 

tiam hanc vestem saepe induisse e t mutasse iam novi- 
mus. Hinc difficillimum est medicinae auctorem in veni­

re ,  qui ea omnino abstinuerit. Neque obstat naevos in 

eius operibus, quoad praesentem scientiae s ta tu m , in- 
veniri; nihil enim fuit simul inventum et perfectum. In 
physicis praesertim rebus plurima effluxerunt saecula 

antequam pauca didicerimus. Lente et patienter inter­
roga ta  est na tura , plura eventu inter se collata, con- 

iuncta , et repetita fuere experim enta , ne irreperet 
error, utque verum omni ex parte se proderet. Errant 

igitur qui praeterita  tempora ex suis metiuntur, et 
nihil putant rectum, nisi quod acceptum post longum 

iter diuturnosque labores hodiernae rerum cognitioni 

congruat. Veteres auctores haud posse iuste aestima- 
r è ,  qui temporum rationem non habeat,  prò ra to  ha- 

beamus.

Ut ad Gariopontum redeam, ex eius libris satis ap­
pare t ipsum inter illius aetatis theorias plurima sua 
cogita ta  e t experimenta ita inseruisse ut quasi illas 

ablueret naevosque purgaret.  Hinc facile fuit De Ren- 

tio Gariopontum e Reinisii censorio et iniquo iudicio 

vindicare. Ceterum non defuit Homero suus Zoilus, 

e t  acerrimos reprehensores habuere P la to ,  Aristote- 
les, Virgilius et Cicero, u t  de ceteris sileam.



Si denique aliunde Garioponti scripta expendimus. 
ipsum opiniones, commenta, aetimologias Arabum ne 

nominasse quidem, sed graecis latinisque scriptoribus 
adhaesisse comperimus. Etiam eius libri titulus De 

Dynamidiis, qui ex graeco fonte derivat, ad medii aevi 
latinum usum pertinet. Sed omnigenam eius eruditio- 

nem percurrit De R entius , et multis ipsius locis in- 
nixus eam ex Graecis et Latinis promanasse demon- 

strat. Neque obstat quod Gariopontus, sicut Arabes 

fecerunt, Galenum saepe sequutus est. Nam absunt a 
Nostro illae cuiusque verbi importunae et subtiles 

defmitiones, illae continuae distinctiones, perpetuae 

divisiones, quae Galenismum Arabum constituunt. 

Abundant contra propriae observationis et experien- 

tiae additamenta.
Ex quibus Gariopontum non Arabam sed scholam 

graeco-latinam continuasse colligimus. Cumque plu- 

rimas suas observationes et experimenta huius scho­
lae doctrinis superaddiderit, existimandum est ipsum 

Scholae Salernitanae fundamenta iecisse. Merito igi- 
tur eum inter Salernitanae Scholae Auctores P rin-  

cipes salutamus.
Secundur inter Auctores Principes locar Cophoni 

est attribuendus. Quod ut comprobemus, eius opus de 

arte medendi expendere est opus.
Ex titulo praestantiam libri metiri incipimus. Enim 

vero medendi ars totius scientiae et laborum est meta



vel maxima ratio. Ad haec ,  Cophonis Ars medendi 
non in praeceptis, sed in ipsa medici opera et recto 

remediorum usu consistit; argumenti dignitati utili- 
ta s  methodi qua t ra c ta tu r  accedit.

Priusquam librum pervolverem haec in esordio 

Cophonis verba attento animo accepi. « E g o ,  inquit, 
hoc opus de arte  medendi a Cophonis ore suisque et 

sociorum scriptis compendiose collegi». Ex quibus a- 
lium Cophonem facile seniorem in Schola Salernitana 

floruisse deduxi. Quod cum fuerit ignotum huius 
Scholae historicis, qui de Cophone nnico mentionem 

faciunt.mihi primo operae pretium fuit, uti De Rentiun 

te s ta tu r  *) alium Cophonem nostrae Scholae vindica- 

re, eumque inter eiusdem Scholae fundatores recense- 

re. Sed ex hoc pretioso loco aliquid insuper ad Scho­

lae historiam faciens collegi ; scilicet quod cum hic 
liber non Cophonum modo, sed sociorum etiam doc- 
trinas com prehendat, Scholae Auctores in societate 

vel in communi libros conscripsisse dicendum est. Hoc 

Scholae proprium meritum quod p r im us , ni fallor, 

compertum h ab u i , postea ex aliis huiusmodi indiciis 
Henschel e t  De Rentius comprobarunt.

Sed ad libri capitula progrediamur. Primo multa 

nobis occurrunt de medendi opportun ita te , in qua 
certe est utilius artis complementum. P ra e s ta t  enim 

remedia praesenti aegrorum  statu i opportune aptare,
*) De Renzi, Star. Document. pag. 210.



- 6 3 -
Hinc Noster diversas aetates, complexiones, v irese t  

quomodo iuxta eas sit medendum, exemplis indicat. 

«Sunt quidam, inquit, qui propter debilitatem duas 

medicinas pati non possunt, tunc unam damus, quae 
triura impleat officium ». In purgati vis propinandis 

diversitatem temporum, humorum, et regionum con­
siderai; purgationem praeparandam esse statuit. 

« Repentina purgatio, ait, multum nocet, quia e t cor­
pus ea debilitatur et plus quandoque de bonis quam 
de malis expellitur ».

Remediorum usum intimius expendit, quando epi- 

geneses propter remedia male adhibita tru tina tu r .  
«Variis saepe molestamur incommodis,dixit,non quia 

medicina, quae datur, sit incongrua, sed quoniam ab 

imperitis incongrue est oblata» .In terea quam dedecet 
medicum putare esse morbi quod ipsius remedii adhi- 

biti fuit effectus, quanta esset eius ignominia? Quam- 

vis personae non scientiae is fuerit defectus, artis ta ­
men opprobrio fieret. Hinc epigeneses explicare, vi- 

tare, removere sibi sumpsit. In alio eiusdem saporis 
tractatu.qui extat in codice Uratislaviae, aptissimas 

de purgantibus et de activis remediis cautiones ap-  
posuit. Actuosa enim remedia, posthabitis recti usus 
cautelis, facile nocent, et morbo superaddunt mor- 

bum, vel spontaneam turbant sanationem. Quae faci- 
lius fiunt si natura, ut a se ipsa morbum subigat, est in 

erethismo. At Noster quomodo eiusmodi vitanda pe-



ricula et, si quae forte co n tige r in t , quibus auxiliis sit 
occurrendum adnotat. Neque heic silentio transeamus 

quod, cura L o r ry  epigeneses propter remedia male 

a lhibita enumeret, Cophonem tam en, qui ab antiquo 

eadem pertrac tavera t ,  ne nominat quidetn. Hinc par 
aequmque est primas de hac re animadversiones Co» 
phoni restituere.

Fa teor  Cophonem humorali theoriae nimis adhae- 

sisse; remedia tamen utiliora propinare eaque ad re- 
ctum usum revocare ipse non desinit. Revera  de me­
dicina adhibenda in sanis vel aegris, in locis calidis 

vel frigidis, in somno vel vigilia, in forti vel debili 

complexione, de medicinae effectibus niraiis vel pau- 

cis et quomodo prò re nata sit succurrendum apta 
monita profert. Apposita etiam de dieta et custodia 
in medicina et  post medicinam admonet. Omnia ita 
explicat u t  vix quidquam melius quisque nostrae ae- 
tatis auctor expendere valuerit.

Cophonis raeritum non minus elucescit, quando, 
dum Hippocratem colit, quosdam eius aphorismos di- 

stinguit vel limitibus coercet; quod certe supra ea 

tempora fuit. U t unum afferam exemplum; Hippocra- 

tes docet: « aesta te  magis per superiora, hieme ma- 
gis per  inferiora purgandum est»  : a t  Noster addidit: 

« considerata, tamen habitudine, aetate  et morbo ». 

HincHippocratis sententiam observationi subiicere ni­

hil haesit ,  e t  magis na tu ram , quam maximum natu- 

rae  interpretem consulere voluit.



Sed maius Cophonis meritum existimare debet, qui 
totius de arte medendi libri scopum introspiciat; in eo 

medicina purgativa fere oranem paginam implet. Cu- 
ius rei causa, cum librum evolvere coep i , obstupui ; 
nam medicina purgativa nonnisi partiarium locum te ­

nere debet in medendi arte. Quin imo mihi a Capite- 
Silari, mea patria, venienti, ubi telluris conditiones 
ad instar locorura palustrium purgantia limitibus cir- 
cumscribere vel recusare a d ig u n t , et Salernum p e ­

tenti quaedam in animo erat oppositio ad purgantia 
adhibenda.Cumque Salerni morbos curare incepissem, 

reprobandus mihi est visus mos medicorum, qui ibi­
dem fere singulis aegritudinis diebus alvum ciere 
consueverant. Sed non sera observatio me suasit pu r­

gantia in quam plurimis Salerni morbis optime opitu- 

Jari, et in mentem mihi rediit aeris locorumque in- 
fluxus in remediorum usu determinando. Alvum ita- 
quecientia, uti potissima in urbe Salerno remedia, 
ipse postea usurpavi, et medendi rationem Cophonis, 
qui ibidem totus in noxiis humoribus per alvum pur- 

gandis fuerat, ratam habui.
Haec vero vel similia frustra in Arabum libris con­

quisivi. Non me fugit nimis commune praeceptum; 

scilicet in morborum curatione habendam esse ra tio­

nem aeris, loci, etc., quod iam dictum est a multis, 

et per se intelligitur ; fortasse etiam in Arabum li­

bris inveniri poterit. Sed aliud certe est haec praece-
5



pta  scribere, e t aliud prius invenisse et adhibuisse 
eam medendi rationem quae aeri, loco, cliraati, statui 

incolarum organico sit apta  et salutaris. Cophonis 

ig itur studio et  operae debemus eam medendi me- 
thodum quae in his Salerni conditionibus aptior et uti- 

lior fuit. Quod ipsi gloriosum, Salernitanis proficuum, 

topographicae medicinae cultoribus fuit documentum.
Interea Noster ne in minimum quidem arabicae 

medicinae vestigium ingreditur. Cuius rei maximum 

Henschelii testimonium habemus, qui comparando lo- 

cos Cophonis et Costantini Africani, assidui Arabum se- 
ctatoris, non solum ea inter se aperte  differre, sed Co­

phonem nihili Constantini libros habuisse deprehendit’ 
E x  allatis igitur satis patere a rb i t ro r  Cophonem 

iuniorem non Arabum, sed Garioponti exempla se- 

cutum, observationi e t experentiae  se addixisse, ideo- 
que Scholae Salernitanae habitum vel spiritum, ut 

a iun t,  servasse e t auxisse. Idcirco eum inter Scholae 
Auctores Principes merito recensemus.

Si quis illa aetate observationis campum magis co- 

luit, is certe fuit Petronius, diminutivo nomine Petri- 

cellus etiam dictus; hinc ipse non minus insignis scien­
tiae cultor inter Salernitanae Scholae Auctores Prin­
cipes tertius est recolendus.

E t  p rim um  exquisito , quo pollebat observandi in 
genio , febres curandas esse non secundum mate- 

riae morbificae v a r ie ta te m , sed iuxta  symptomatum



oharacterem, seu quoad observationis criteria, s tatuit. 

Quod quidem aeta te ,  qua medici toti e ran t  in illa 
hypothetica materia invenienda, quam, quod peius,ad 

curationis normam efferebant, est notatu  dignum. Nec 
minus de praxi est meritus quando opii usum in fe- 
brium intermettintium perfrigeratione adhibuit, et 

quando tenuem dietam in iisdem febribus damnavit. 
Hanc dietam illas febres in continuas ab ilio usque 

tempore convertere iudicavit. Sed ampliore observa­
tionis studio ad cuiusque morbi curationem accessit.

In eiusdem genii libro , cui titulus «M orborum  

Curae» paucis de pathologia se expedit, de curandi 

modis fere omnes implet paginas. S ed , minime con­
quisto quod alii de curationis methodis o p in a ren tu r , 

ea quae in ipsis aegrorum factis continebantur p e r-  
vestigavit. Quod illa aetate tam eruditionis et ci- 

tationum studiosa singulare habemus. Purus  hinc 
observator ab aliorum auctoritate e t opinione fere 
immunis ut plurimum propriam experientiam in lu- 

cem profert, et expresse adnota: «Quod utilius con­
sideravi est subscribenduin»: E t rursus: «quomodo cu­

rari potestet quae feci rescribam». Non mutam igitur 
ex libris doctrinam, sed vivam et disertam , quae n a -  

turam ipsam habet prò auctore excoluit. Recte de eo 

De Rentius inquit : «systema propriae observationis 
sartum servavit ». Remedia etiam proprio ingenio 

confecta adhibuit, quibus nunc utiliora fecisse, nun c.



aegros ad sanitatem duxisse exemplis probat. Rectis- 
simam igitur inivit in medendi arte  viam et peritus in 
remediistum propinandis tum, conficlendis melius aegris 
consuluit. U t vero quae n a r ra t  certiori sanctione fir- 

met saepe hac clausula u t i tu r :  « Deum te s to r ,  hoc 
modo complures curav i» . E x  quibus de Salernitana 
Schola egregie meruisse existimandus est.

Ex qu ibus , etiam satis evincitur Petronium  ab A* 

rabutn opinionibus e t commentis prorsus abfuisse, et 
Salernitanae Scholae habitum a  Garioponto acceptum 
servasse e t continuasse. Quia imo cuoi observationis 
e t experientiae methodo strictius adhaeserit, eiusdem 
Scholae vividior imago vel purior vox fuit. Merito 

igitur inter Scholae Auctores Principes eum colloca- 
vimus.

In quarta  Auctorum Principum sede Archimat- 
thaeus est ponendus. Eius opus de instructione me­

dici tam congruit cum illoanonymo Salernitanae sy- 
nopsis libro « de adventu medici ad aegrotum » ut De 
Rentius nihil dubitaverit utrum Archim atthaeus il- 
lius libri auc to r  fuerit. Certius est opus de medici in­
structione ad eius praxim aptissime introducere. Hu­
ius practici operis scopum et rationem quam brevis­
sime expediemus.

Auctor ab exordio haec admonet « non de qualibet 
aegritudine sum dicturus, sed de rebus ,  quas expe- 

rientia didici, et in quibus Deus in manu mea optatum 

j osuit effectum ».



Quae in libro de medici instructione generatim tra- 
diderat nunc historica narratione speciatira explicat. 
In singulis factis diagnosis diligentiae, curationis in- 

dustriae, medicaminanon ex alieno sed ex proprio pe- 

nu saepius educ ta , morbi exitus etc. : candide et  mi­

nutila exponuntur. Magis igitur de medendi arte  pro- 

meruit, nam in rebus naturalibus individuum m a- 

iores notiones continet quam genus, et morbi semper 

aliquatenus sunt alii, uti semper alii sunt aegrotantes. 
Quin imo ipse aeger in eodemstatu non perm anet;  uti 
temporis momentapraetereunt sic varii motus, quibus 
ad salutem, ad alium morbum vel ad supremum diem 
impellitur, continuo subsequuntur. Quare rectissime 
Noster morborum simultanea et successiva vel minima 

persequitur. Nullum praeterea nosologicum ordinem 
servat; clinicae enim rèi proprius intentus, uti ei casus 
promiscue et occasione occurrerunt ita eos refert. 

Praemittit solummodo Salerni morbos vu lga r io res , 

quod ut Salernitanae praxi aptius inserviret factum 
videtur. Id magis admiramur.

Quanta vero sit huiusmodi narrationum utilitas 
quisque intelliget, si in mentem revocet cuiusmodi 
natalitia medendi ars iain olim fuerit sorti ta ,  ne d i-  

carn quantum fructum ille qui in eiusmodi pulvere 
versatur colligere quoque tempore possit.

Notatu etiam est dignum quod in aegrorum histo- 

ria delineanda non disserit sed simpliciter narrat. Tam



viva  est pictura, ut vel ipsa aegrorum  lineamenta ex- 

p rim at;  eos praesentes e t  coram intueri videtur. In 

remediis adhibendis nimiam expec ta t ionem , maiori 
c-autione intempestiva et inania remedia declinavit. II- 
lud Leonardi a Capua severe sed vere dictum p r e p a ­
rasse est visus «medicorum eum esse optimum, qui mi- 
nus remediis u t i tu r  ».

Non puto a me exigi u t  singula in capitulis con­
ten ta  exponam ; notabilem vero clausolam, qua ad 
res  comprobandas est usus non praetermittam. Passim 
« uti probavimus » « uti experti sumus » repetere non 

desinit. Unde sinceram eius experientiam fas et de- 
prehendere.

Discipulos quorum prae oculis aegrotos curavit, 
veluti curationum testes a lloqui, ipsosque m anu  du­
cere e t ponere vestigia quae' persequerentur est 
visus. Id ipsum etiam fecisse v idetur ut eis Saler- 
nitanam praxim sar tam  postea servandam  trade- 

ret. Unde recte, uti v id e tu r , De Rentius hunc libruin 

veruni rei clinicae t rac ta tum  et primum in medio aevo 
huius scientiae exemplum habuit.

Quanto autem in pretio huius scientiae incunabula 

sint habenda per se p a te t , neque est dubitandum quin 
clinici ex hoc fonte rivulos fuerint hausuri, et clinica 
historia Nostrum magna laude sit prosecutura. Certe 

ipse in hoc opere insigne sibi paravit  honoris apud po­
steros documentimi ; ideoque cum rei medicae dispen­



dio fuisse putamus, si quid, vel minimum de Auctoris 

scriptis temporis iniuria interciderit.
Cura vero agitata sit quaestio, quae, adirne insoluta 

habetur, de Clinicae primordiis et de loco in quo eius 
institutio s i to r ta ,  quin saeculo X V  et X V I institu- 

tionis principia tribuamus, e t de natalitio loco dispute- 

m us,etquin aliquid famae illorum seculorum huius 

scientiae cultoribus detrahamus, clinicae tamen insti- 
tutionis originem nostro Auctori e t nostrae Scholae 
attribuendam esse contendimus.

Ex quibus etiam N ostrum  arabica elementarespuis- 

se et Scholae spiritum integrum servasse, imo etiam 
auxisse patet. Ut summatim res huius auctoris expri- 
mam, inquam, ipsum ita se gessisse velut si societa- 
tera cura aliis Scholae Principibus ad Scholae funda- 
raenta iacienda, et incrementa curanda iniisset. U t ita- 
que eorum ingenium et acta  paucis complectar, di- 

cam, ipsos non Arabis sed graeco-latinis scriptoribus 

adhaesisse, e t ,  superadditis ex  proprio penu observa- 
tionibus experientiaque compertis, autonomam Scho- 
lara constituisse. Ex omnibus vero quae diximus, ipsos 

Salernitanae Scholae Auctores Principes fuisse iure 
meritoque concludimus.

Quae cum ita sint mihi videor, A ud ito res , ex ipso 
vestro vultu cernere vos illis temporibus quasi invi- 
dere, ita ut Auctores Principes, qui ex  ipsis nostris se- 
dibus docuere nosse, una cum ipsis v ive re ,  eos audi-



r e ,  e t ,  praelucente eorum scientiae illuminato calle, 
pergere cupiatis. Id ipsum nos ipsi optamus. Sed cum 

a to t saeculis na turae  debitum reddiderin t, oculis in- 

sipientium visi sunt mori. Nos vero nonu tm ortuos .sed  
maxime viventes eos habemus. V ivunt enim eorum 

scripta ingeniorum vel laborum im agines, e t  vivent 

dum ars medendi vigebit aegrisque opus erit salubris 
medicinae praesidiis. H aec  igitur assidua manu ver- 

sem ur, ut ad eorum scientiae e t  honoris gradum ac­
cedere possimus.

Sed ut illue redeamus unde digressi su m u s , quo- 
niam id nobis est etiam propositum u t  opinionem de 
Scholae Salernitanae Arabica fundatione e medio au- 
feramus, alia rationum momenta addere est opus.

E t  primo si Arabum primarti etiam auctores tanta 

Islamismi veneratione capti fu e re , u t  solius Corani 
lectione orane scientiae desiderium expleri posse sint 
ra t i ,  quid commune in Scholarum institutione habere 

poteran t cum Nostris , qui propria scientia informati, 

Christi religionem prò certo fundamento Salernitanae 
Scholae posuere? Secundo in honorem redit ille Saler­

nitanae Scholae associationis scribendi et docendi ha­
bitus, quera paulo ante innuimus. Enimvero, praeter 
Cophonis exemplum, ex ta t  Garioponti Passionarium, 
seu practica raorborum, quod cura sociis in ordinem 

redegit. E x ta t  Platearii  et Nicolai Praepositi liber, iu 

quo etiam sociorum nomine loquuntur. In Platearii

secundi operibus Salernitanae Scholae Auctores con- 

sentientes plerumque citantur. Majus est testimonium 
Aegidii Corbeliensis,qui undecimi saeculi initio, Scho­
lae Magistros concordes in doctrinis docendis te s ta -  

tur. Ad haec Arnaldus Villanovanus tabellas Saler­

nitana» non uni, sed omnibus attr ibu it  Scholae M a- 

gistris, qui doctrinas non velut proprias opiniones, 

sed communi consensu probatas tradiderunt. Neque 
silentio praetereamus R ogerium , qui Chirurgiae pra- 

xim, collatis sociorum doctrinis, scripsisse profitetur. 
Ex quibus colligimus Nostros ita labores suscepisse, ut 

coniunctis studiis, opera in consociatione absolverint. 

Admirabilem itaqueNostrorum consociationem et con- 
sensum in scientia nec minus insigne Scholae meritum 
deprehendimus.

Non deerunt fortasse qui reponant parem auctorum 
consensum inter Arabes inveniri. Quod si esset verum, 

non in ilio consensu proprium nostrae Scholae meri­
tum fuisset; quin imosequeretur, quod peius, id ipsum 
non parvi ponderis prò Arabica nostrae Scholae fun- 

datione esse argumentum.

Verum dissipat difBcultatem a tten ta  rei considera­
lo. Enimvero Arabum libros rimatus eorum quidem 
consensionem comperi sed eo quod omnes Galeni ve- 

stigia presso pede institerunt. Eius enim nomine et au- 
ctoritate prò decore et tutamine ad opiniones suas 

tuendas sunt usi. Saepius quasque Galeni sententias



ad suum propositum spectantes communiter usurpa- 

run t  vel sicuti o racu la ,  uti ipsis in confesso fuit, ha- 
buerunt. Ut plurimum ab eo ne latum quidem unguem 

discesserunt. Hinc Galeni asseclae in eius verba neces­

sario convenire debebant e t ex eo consensurn inter 
se ostendere. Sed haec sequacitas vel servile Galeni 
imitamentum fuit, non mutua consentio ex iudicii liber- 

ta te  e t  re  explorata. Longe diversus fuit consensus 

Nostrorum , qui non auctorita te  sed observatione ducti, 
cum observationes scrutati essent et doctrinas inde 

manentes una expendissent, tum in communi scribere 
consueverunt.

Nostros etiam Galeni opinionibus saepe accessis- 
se fateor; sed ipsam adhaesionem suis observationibus 
e t experimentis ita ambierunt u t  observatio heic e- 
tiam dominari videretur. Ceterum Galenicas opiniones 
sine ulla aliter sentiendi vel contradicendi libertate 
non acceperunt. Quin imo Nostrorum contra Galenum 

oppositio non ra ro  nostros ante  oculos obversatur. 

Sic in Petronio, quando de febri putrida agens aperte 
Galeno contradicit, sic quando Nostri sensibilitatis vitia 

contra  Galeni sententiam re tinuerunt. Longus essem 
si quoties servile Galeni iugum deiecerint et quoties 
propria observatione et experientia sibi utendum esse 
prae tulerin t referrem. Nemo ig i tu r , qui rem attentius 

scrutatus est inficias ibit Arabum consensionem a 
Nostrorum consensu toto coelo distare ; et concludere



debemus Arabis consensum in magni nominis c u l tu , 
Nostrisin communi naturae observatione, Arabis con­
sensum servitutis, Nostris fuisse consensum scientiae.

Quae cum ita s in t , quo nomine eos appellabimus, 
qui nihil aliud quam proprium scientiae possessum, 

sociis neglectis, ostentant, qui in egoismi finibus se 
coartant,et abrupto omne inter socios vinculo, vicissim 
merita arrodunt.laudein detrahunt?  Quanto melius No- 

strorum exemplum secuti socios in sincerum scientiae 

consortium vocabimus ? Hoc pacto alter alterius in- 

genium excitare, iudicium acuere, scientiam augere 
facile poterit. Discemus docebimusque vicissim, etcol- 
latis studiis expedire poterimus quae singulorum ope­

ra ad effectum nequeunt perduci.
Sed siscriptores Arabas aliunde et generatim respi- 

cimus eos ad vulgares opiniones et praeiudicia incli­
nasse comperimus. Saepe rerum notiones astrolo- 

gicis, theurgicis, scientiae occultae praestigiis, informi 
quidem mistura inquinasse constat. A quibus absur- 

dis figmentis quam aliena fuerit nostra  Schola non 
est ut dicam.

Rhasiset Avicennae volumina non esse contemptui 
habenda ipsosque primarios inter Arabas medicos fuis­
se non difRtebor. Sed ipsi cum pleraque ex Graecis 
traxerint, non Graeco tex tu ,  sed corruptis versioni- 
bus sunt usi; nam graeci codices primo in syriacam 

linguam, ex hac in arabicam translati fuere. Neque



ipsis doctis medicis Arabis greecae linguae parutn 
peritis contigit, u t  plurima menda et vitia purgave- 

rint, vel adversus ea se muniverint. Seriores etiam 
versiones non minus quam antiquas mendosas vel 
corruptas fuisse est notum. Quin imo cum Arabes cuius- 

que scientiae fundum ex Graecis acceperint, eum tot 

nugis , gerr is ,  frivolisque fabellis contaminarunt, ut 
non nisi aegre  originarium fundum agnoscas.

Longe diversa fuit graeca Nostrorum cultura , qui 
ex latinis incorruptis versionibus et saepe ab ipso 

graeco tex tu  eam hauserunt. Scholas enim Graecas, 

ecclesias graeco ri tu  e t graecas inscriptiones Saler­
ni non defuisse ex documentis De Rentius collegit. 

E t  Ackerman latiori sensu dixit: « habuerunt Itali 
primis iam temporibus Graecorum medicorum noti- 
t iam , eorumque libros in latinam linguam translatos 
cognovere*. Hinc nihil mirum si Nostrorum scripta 

passim graecum saporem referant.

E x  quibus aliud inter nostram et arabam  scholam 
discrimen in ipsa graeca  cultura comperimus, e t no­
vo fulti argumento nostram ab illa neutiquam deri­

vasse concludimus.

Non me fugit nonnullos nostrae Scholae originem 
Costantino Africano tribuisse. Quamvis vero et alio 
tempore hanc opinionem multorum ex animis avellere 

studuerim, haec tamen coniectura tam late serpsit ut 

in miscellaneis nostrae Scholae historicis se insinua- 
verit  e t  hodie etiam non paucos teneat.



Veruni Salernitanae Scholae ante Constantinum 

multara dignitatem fuisse ex doctorura testiraoniis 

colligimus. Ipse Ackerraan nimius Constantini lau -  

dator Salernitanam Scholam antiquiorem Constan- 

tino, imo raeliorem tunc temporis habuit. «Constan­

tini tempora, dixit, temporibus Aegidii nimis vici­
na sunt, quam ut veteris Scholae famam priscamque 
gloriam post Constantinum tantis laudibus Aegidius 

ornare potuisset quantis vere ornavit». Joannes Sare- 
sberiensis duodecimi saeculi medio, hanc Scholam 

roinus famosam ilio aevo, quam antea fuisse scripsit. 
Et Muratorius altius pronuntiavit: «Italiani ad rei 

medicae gloriam sibi comparandam minime Arabas 
expectasse ».

Sed quis, ut cum De Rentio dicam, dubitare poterit 

quin nostra Schola ante Constantinum f lo ru e r i t , si 
Rudolphus Malacorona, medio undecimo saeculo , Sa- 

lernum,ut de medicis rebusdisputaret petiit, et expres­

se dixit: « Salerni in urbe ubi maximae medicorum 
Scholae ab antiquo tempore habentur » ? Quis dubita- 

bit, si Alphanus valde in re medica versatus, cui ipse 

Constantinus suum librum dicavit, de Salerni Schola 
dixit: «Tum medicinali tantum florebat in arte?». De 
florido igitur Scholae sta tu  ante Constantinum aperte 
loquitur. Idipsum haud parum confirmatur, si res con- 

firmatione eget, testimonio Olderici Vitalis, qui in u n -  

decimi saeculi fine dixit: « in urbe Salerno ubi maximae



medicornm Scholae ab antiquo hab en tu r» .  Notatu deni- 
que dignissimum est Aegidium Corbeliensem, tam anti- 

quum ac sedulum eiusdem Scholae cultorem, Constan- 
tini fere nullam mentionem in suis carminibus fecisse.

Quae si ita, uti res est, se habent contra  Constan- 
tini fundationem iure concludere posse et nihil mihi 
oppositum iri confido.

Meyerum alia via nostrae Scholae merita impetisse 

non suin nescius. Hanc Scholam non publicum isti— 

tu tum , sed privatum medicorum conventum ad in­

s ta r  artificum societatis fuisse au tu m a t ,  qui Constan- 
tini tempore in Scholam proprie dictam est conver- 
sus. Miramur primo Pe trum  Diaconum, Constantini 
magnum admiratorem, de hoc eius merito tacuisse. 

Deinde gra tu itam  analogiam missam faciamus ; at 
bene ordinatam Scholam ante  Constantini tempora 
fuisse ex praedictis auctorum illius aevi locis et te- 

stimoniis accipimus. Sed cum Meyeri opinio nulla 
certa stabilique argumentatione ab ipso prolata inni- 
ta tu r ,  omnes eius coniecturae u n o , u t alia taceam, 

documento corruere videntur. Ineluctabile enim ar­

gumentum de Salernitanae Scholae antiquiore origine 

et publica institutione est, quod usque a saeculi duode­
cimi initio inter pacta  conventa a Rogerio et Salerni 
civibus firmata haecleguntur: «Collegiumseu publicus 
medicorum conventus a Romanis Imperatoribus per- 

missum et vetustissimis notissimisque privilegiis con-



Armatura etc. ». Ex hoc historico monumento Meyeri 

opinionem quisque videt prorsus everti. Id tamen nihil 

decoris operi eius detrahere, neque displiciturum ipsi, 
utpote veri amantissimo, credimus.

Haud vero existimo vos expectaturos u t  demon- 

strera nostram Scholam a Saracenis Salernum iam 

pridem irruentibus fundari nequivisse. Ecquis enim 
vel leviter in historia versatus nescire poterit quam 
luctuosa fecerint loca, in quae ipsi penetra vere? 
Ubique ferro et fiamma grassantes cuncta pessum de- 
dere. Quomodo in urbe Salerno celeberrimam Scho­
lam fundare poterant, qui Alexandriae bibliothecam, 

qui, Persia subacta, ante omnia libros incendio con- 

sumpsere, qui coenobia sacris scientiarum depositis, 
Italiani antiquis artium operibus, infandum facinus!, 

spoliaverunt, eaque in barbarum triumphum deporta- 
runt? Si historia tot librorum combustiones ab eis 

patratas testatur, quomodo hoc hominnm genus tam 

scientiae inimicum Salerni Scholam instituere poterat, 
quae tam conspicua scientiae sedes, imo domus fuit ? 
Et si prò certo est nullum fuisse certamen tam acre e t 
diuturnum, in quo duo hostes maiore contentione de- 
certarunt, quam illud, quo barbaries cum civili re  est 
congressa, indubitatum etiam erit in Salerni Schola 
civilitatem victricem fuisse, ideoque eamdem Scholam, 
nequaquani a Saracenis fundari potuisse. Sed in re 

tara aperta iam satis multa verba fecisse videor.



Cum satis de Arabica origine reiicienda dixerim, 
mihi id quoque operis est impositum , alias de eadem 
origine opiniones scrutari, u t  omnia, quae ad rem fa- 
c iunt, absolvam.

Non unus et alter Scholae fundationem, nescio quo 

criterio, quatuor a ttribuerunt Magistris ; Helino scili­
c e t ,  qui Hebraice, P on to ,  qui G raece ,  Adelo, qui 

Saracenice, Salerno qui Latine; omnes una et primi 

Salerni medicinam docuere.
Honorifica sane esset haec nostrae Scholae origo, 

dummodo vera; a t  falsam quisque eam habebit, si cum 

De Rentio anim adverta t,  scientiae traditionem qua­

tuor linguis factam non in cuiusque scholae initio, 

sed in florentiore eius sta tu  accidere potuisse. Ad haec, 
Hebraeos non solum docendi, sed a rtem  quamcumque 

exercendi facultate Salerni caruisse ex  documentis 
constat. P rae te rea  Beniaminus Tudela  qui Salernum 
petiit et Hebraeorum  encomia religiose collegit, dum 

Salernum appellat urbem medicorum scholis illu- 

s trem , nihil de hebraica origine innuit, quod certe 

fecisset, si huius rei vel minimum ei indicium fuisset. 

Sed non est operae pretiuui ulterius hanc opinionem 

refellere.
Coenobiticam etiam fundationem , scilicet a S. Be­

n ed ic i  familia abnuere sum ratus. Quamvis enim 
hic Ordo medicinae cultores inter sodales suos h a -  
buerit, e t in ipsa urbe Salerno litteris scientiisque fa-



verit, non ideo Salernitanae Scholae institutor fuit. 
Historicis enim documentis constat S. Benedicti fa- 
miliam suos alumnos ad medicinam addiscendam in 
Salerni Scholam misisse, et Desiderium eiusdem fa- 
miliae Praepositum ex hac Schola medicinae rudimen- 
taaccepisse. Ipsi Petrus Diaconus et  Leo Ostiensis, 

qui illius Ordinis gesta recensuere, nihil de nostrae 

Scholae fundatione illi adscripserunt. Ad haecH aase r  
et De Rentius Scholae originem laicalem fuisse ido- 

neis argumentis comprobarunt. Plateariorum Saler­

nitana familia, in qua filius, p a t e r , avus medici fue- 

runt, Scholam ilio aevo laicalem fuisse ostendit. Sed 
ex historiae analectis et rationibus primam etiam 
inferioris aevi eiusmodi institutionem laicalem fuisse 
colligimus.

Quare, dum sancti Benedicti Ordinis in litteris 
scientiisque colendis et tradendis merita agnosco fa- 

teorque, ipsum tamen nostram Scholam fundasse. 

quamvis coenobiticae originis opinioni olim ad haes i , 
negare nunc cogor. Nec quisquam me reprehendet ; 
multum enim dandum est studiis, quibus res diligen- 
tius expenduntur. Pristina vero commenta re trac tare  
tantum abest ut levitatem a r g u a t , ut potius verita- 

tis religionem commendet. Utinam quaecumque alia 
commentatus sum, possem sub incudem revocare ,  et, 
Augustini exemplo, re trac ta t iones , ubi est opus, seri- 
bere!



Verum id quoque mihi sumpsi, u t ,  quamvis certa 
Scholae origo non fuerit memoriae t r a d i t a , proba- 

biliora tamen iudicia de ea proferrem. Qua de r e , ut 

recte quidem ait De Rentius. «S iG ariopontus Scholae 

origini vicinior G raeco-Latinos tan tum  citat et ex 

eorum fonte eruditionem hausit,  si Petricellus senior 
d ixit» Placuit u t  ex graecis locis omnium morborum 
dogmata in breviloquium latino sermone conscriba- 

mus » si primaevae Scholae doctrinae graeco-latinum 

spiritum saepenumero referunt e t  n ostra  Schola tanta 
ex p a r te ,  uti dixit Henschel, fuit Hippocratica, si 
primi Scholae Scriptores synopsis formam, quae Grae­

cis Latinisque solemnis f u e r a t , in libris conscribendis 
se rv a ru n t ,  probabili coniectura et ratioue extiman- 

dum est Salernitane Scholae fundatores graeco-lati- 
nam Scholam continuasse. In quam conclusionem 

eo propensius adducimur, quod a sexto ad duodeci- 
mum saeculum nulla sunt Italorum scripta, in quibus 
non saepe Graeco-Latini auctores citentur; praete- 
rea  Graeco-Latini philologi una cum nostrae Scholae 

auctoribus eodem aevo Salerai fìoruerunt.

Sed, cum Salerai Schola Graeco-latina  inferioris 
aevi schola, cui successit, longe fuerit po tio r ,  si 
eius originem detegere velimus, eius praestantiae 

etiam habenda est ratio. Quaevis enim res a sua con- 
ditione intimiori dirimi e t abicindi nequit.

Cuique autem erudito Nostrorum libros perlegentì



manifestimi est, ipsos graeco-latinas doctrinas saepe 

emendare vel expolire, saepius ad praxim rectius re­
vocare vel componere, et quod maioris est momenti, 
uberiorapropriae observationis et experientiaead rem 

ordinata et digesta, multa proprii et specialis in praxi 
gustus superaddere. Unde desumendum es t ,  primae- 

vos Salerni doctos medicos valde ulterius, quamGrae- 
co-Latini inferioris aevi processerunt, medendi scien- 
tiam coluisse. Cum vero quo maius est scientiae stu- 
dium , eo maiorem, uti est humani ingenii, propen- 
sionem ad eam aliis tradendam sentimus, factum est 

ut ipsi propriam Scholam fundare susceperint. Hoc 
maius profecto eius praestantiae fundamentum fuit. 

Et quod in aedificiis usuvenire videmus, quae firmis- 

simis fundamentis constituta, rebus omnibus probe in- 

structa et expolita maximam laudis partem ab a r -  

chitectis, quorum opera sunt exaedificata, repetunt, 
idipsum ad nostram Scholam quadrare videtur, cui 

instituendae illi auctores studuere.

Sed ex Nostrorum studiis non satis Scholae prae-  
stantiam explicatam haberemus, nisi illam autonomam 
auctorum consociationem in doctrinis publice traden- 
dis, in laureis virtute propria dandis, iu libris in com- 
mune scribendis (quid fructuosius?) ad rem confera- 
mus. Generosum etiam fuit illud scientiae commer- 

cium, in quo quisque propria maluit esse communia. 
Haec nova et singularis communitas, hoc consortium



non graecum , non la t in u m , non arabicum , sed pror- 

sus Salernitanum fuit.

Omnia christiano sp ir i tu , qui tantum in Salerni­
tana  Schola viguit, facta sunt nobiliora. Insigne^ 
medii aevi Institutiones christiano influxui praesertim 
deberi historia abunde nos docet. Idcirco si Schola 
Salernitana fuit religionis laude fiorentissima, dicen- 
dum est hac luce ipsam praestantiorem formam ade- 

ptam fuisse.
Ex quibus Salernitanae Scholae originem , nisicer- 

tam , prope tamen veram , si iudicio non fallimur, col- 

ligere poterimus.

His de Auctorum principatu, et Scholae oirigine 

expensis, medicae historiae lacunam, interposita Scho­
la  Salernitana, implere e t  ad historicum progressus 
scientiae momentum accedere licebit. Obscura enim 
vel interrupta in medii aevi initio historia medica, et 

scientia quasi intermortua m an e re t ,  si nulla Schola 

docens tunc fuisset. At Schola Salerni primis unde- 
cimi saeculi annis Garioponti e t Petrocelli nomine 
praesertim florens illud vacuum implet. Praeterea^ 
si documentis et monumentis c o n s ta t , litteras et scien- 

tias per solos Italos ex barbaris fluctibus emersisse, 
sine temeritatis nota asserimus hoc meritum in primis 

fuisse Salerai auctorum , qui in aevo scientiis infenso 
graeco-latinas doctrinas compiere, plurima sua ob- 
s e rv a ta e t  experimenta ad scientiam facientiasuperad-



dere sibi sumpserunt. Novas inde res indicare, novas 
inquisitiones provocare,nonnulla inaccessa ten tare  va- 
luerunt. Haec nova e lem enta , velut semina in solo 
fertili iacta non minus uberes fructus postea ex se 
extulerunt, quam fruges optimae terrae  coramissae. 

Cumque ex his elementis hodiernae scientiae augmen- 
ta, uti rerum successio et eventus docuit, sint orta , 
aestimandum est Nostros non solum novam sibique 
propriam Scholam instituisse, unde obscura medicae 
historiae periodus illustratur, sed scientiae progres- 

sum praeparasse.

Quae omnia cum ita sint, gaudio efferamur, Audi- 
tores, quod Salerni immoramur , ubi isti Auctores 
Principes vitam degerunt ; gaudio efferamur quod 
ipsi has sedes sacrarunt, inter haec maenia suas do- 

ctrinas explicarunt.
Tibi ipsi g ra tu lam u r , Salernum ! quod enim maius 

decus ulli urbi potest accidere quam progenuisse viros, 

qui suae Scholae praecipuo splendori, suae patriae 

fuerunttanto ornamento? Tibi ipsi gratulam ur ob al- 
tam, autonomam et christianam tuae Scholae origi— 
nem: tibi ipsi g ratu lam ur, nobilis Italiae urbs, non ob 

situs amoenitatem, maris opportunitatem, aeris salu- 
britatem, sed propter Auctores Principes, quos edi- 

disti, insignem Scholam, quam nutricasti; gratulamur, 

et gratulando horum studiorum exercitationis sole- 
mnia inauguramus.



Sed iam temporis angustiae monent, u t  vela con- 
t r a h a m , et ad vos egregiae spei iuvenes, qui medicae 

scientiae addiscendae operam datis, extremam meae 

orationis partem convertam.
Ne in sola hodiernae scientiae cultura  subsistatis, a 

vobis rogamus et petimus. Nulla enim est rei medicae 
alta  et vera cognitio, si in novissimis tantum , postha- 

bitis rectis antiquis notionibus, versemur. Audistis, 
quibus laboribus nostri Auctores Principes inclarue- 
runt, audistis, quae prò scientiae augmentis egerunt? 
Eorum  igitur observationes , experim enta , medita- 

tiones et studiorum exercitationes hodie etiam scru- 
temur. Nonnulla, quae novissima h a b e n tu r , in eorum 
codicibus descripta, quandoque progressus etiam in 
re praesenti vestigia expressa inveniemus, si studio- 

sius quid in ipsis la teat reconditi quaesiverimus.

Sed, dum nostros Auctores Principes-admirari et 
perscrutari curam us, aliquid ex  propriis viribus ef- 
ficere conemur. Quamplurima sunt in N a tu rae  sinu 

adhuc recondita, quamplurima adhuc in re medica 

intentata, et sensus plerumque fugit intimus aegritu- 
dinum processus. Hinc nos etiam novis observationi- 
bus et experimentis, quae adhuc secreta vel inexplo- 

ra ta  sun t ,  vestigemus. Velut apis materiam ex horti 
agrique floribus elicitam propria facultate in melver- 

ti t  et d ig e r i t , ita e t nos observatione et experimentis 

collecta mente agitemus. In ter  experimentalem et ra-



tionalem methodum facto foedere, si non ad formas 

abstractas vel ad ingenii commenta rapiamur , sed 
quae observatione, experientia e t meditationibus col- 
legimus rursus ad experientiam revocemus et velut 

ad lydium lapidem probemus , aliquid novum et scien­

tia dignum promere poterimus. E t  sicut nostri Aucto­
res Principes praecipue ultra  graeco-latinas doctrinas 

processerunt, ita e t nos ultra hodiernas progredie- 
mur. Haeredes enim Salernitanae Scholae vocati fui- 

raus, sed tacita conditione tanti pretii pignus nostrae 
fidei est traditum , non solum antiquae e t  recentioris 
scientiae campum excolendi, sed aliquid de nostro 
superaddendi. Nani hac in re qui non auget immi- 

nuit, quod Deus averruncet.

NEAPOLIT. REGNI SCHOLARUM PR A ESID I

Orationem, quam in anni scholastici exitu  prò 

publica et solemni studiorum exercitatione in  Sa­

lernitano Lyceo habui, tibi m itto , e t acri iudicio  
tuo trepidanter submitto.

Rogoigitur te obtestorque, ut quae tenue inge- 
nium minime valuit exornare, benigna, qua polles, 
voluntate aequi bonique facias, et levidensem  
lucubrationem n ih il a l iu d , nisi obsequiosi anim i 
testimonium censeas excipiasque.

Vale illustris P raeses, sisque Salernitano Lyceo  
volens libens propitius ').

Salerni Prid. id .  Decembr. m d c c c l i .

Tibi addictissim us 

N ic o la u s  S a n t o r e l l i

*) Non tango temporis intervallo, P raeses m andavit, u t ipse ego de 

augmentis in Salernitano Lyceo faciendis propositionem  facerem.

Libentissimo animo m andatum  fac tu ru s, orationem  m eam , cui ti- 

lulus « De Scholae Salernitanae g lo ria  in pristinum  restituenda » in 

qua eiusmodi augmenta dudum  p roposueram , ei misi.
Successus expectactionem superavit ; nani non m ultum  tem poris 

praeteriit et Regium Decretum , quo om nia in illa oratione desiderata 
ooncedebantur, ad nos trasm isit.

Multam cum multis laetitiam  e t voluptatem  percepì.

Divulgata de Salernitani Lycei abolitione notitia , 
animi aegritudo et anxietas Professores, Discentes et 

Salerni Ordines invasit ; costernata est c-ivitas uni­
versa. Una erat omnium vox Salernitanum Lyceum 
in antiquae et Celebris Salernitanae Scholae memo- 

riam et in Salerni honorem esse conservandum.
Complures, ut ego Lycei causam apud no vos re ­

rum moderatores tuerer et sustinerem, rogabant, in- 
stabant.

Missionem magno animi ardore suscepi, Neapolim 
petii et publicae Instructionis Dicasterium adivi. Pauli 
Aemilii Imbriani et Aloysii Settembrini, qui hodie 

huic Dicasterio praesunt, in conspectum veni; am - 
bobus primam meam orationem , cui titulus « De Scho­
lae Salernitanae gloria in pristinum restituenda» obtu-
li, Salernitani Lycei conservationem, etiam Salerni 
nomine, enixe flagitavi.



Perhum aniter munusculum acceperun t ,  sed inter 
officiosa verba petitioni adversati s u n t , asserentes 
maximam difficultatem, quominus Lyceum conserva- 
r e tu r ,  in vicina Neapolis studiorum Universitate po­
si tam esse.

« Id ip sum , in promptu respondi, quin obstet, prò 

Lyceo conservando est argumentum. Etenim prae- 

paratoriae Salernitani Lycei institutiones ad Neapo- 

litani Archigymnasii perfectionis studia gradum fa- 
cerent ; hinc ipsa vicinatas ad scientiam melius addi- 

scendam esset expeditior via. Ex eo quidem in par- 
vis Germaniae urbibus, licet studiorum Uuiversitati 
vicinis, scholae secundariae habentur. In ipsa nobilis­

sima terraruin  Italia ea est studiorum ratio , u t  Pisis 
medicinae institutiones, in Florentiae Universitate 

perfectionis studia compleantur. Exemplum capere 

v o s ,  quaeso, ne p igea t» .

«A d h a e c , in parvis urbibus virides annos magis ad 
disciplinas fiecti, in magnis a temperatis et pudicis mo- 

ribus defiecti docuit experientia: mythologi Partheno- 
pem Sirenum unam dixerunt delatam Neapolim, quae 

proinde et  ipsa Parthenope dieta est. Certe discentes 
non cera claudunt aures et discunt sibi cavere Ithaci 
exemplo. Fructuoso igitur et honesto desiderio veli- 
ficari velitis ».

« Sed si annales Salernitanae Scholae, cuius Salerni 

Lyceum est successor, in mentem revocatis , maior

erit spes vos ipsum esse conservaturos. Certe Saler­
nitana Schola inter barbarorum irruptiones scientiam, 

veluti sacrura ignem , in Italia servavit;  certe in suis 

autonomis ordinationibus hodiernae studiorum Uni- 

versitatis statuta praemonstravit direxitque: quare 
civilis et publicae medicinae iecit fundamenta. E t  ma­
gis incalescens, altiora Scholae gesta et merita per- 
currebam. Nolite , post omnia conclusi, abolere Sa­
lerni Lyceum , in quo illa Celebris schola re v ix i t , 

nolite patrio ornamento privare Salernum ! »
Ex quibus nihil commoti sunt Dicasterii Rectores, 

quis crederet? hinc nihil apud eos nostra  vota v a ­
lesse, et de Salerni Lyceo actum esse intellexi.

Irrito missionis successu, Salernum redeo, dumque 
vos in Lycei aula congregatos et de rei exitu anxios 

invenio, ne ex hoc loco abeatis ro g o , priusquam , 
petito ex dictis orationis exordio «de immerita Scho­
lae Salernitanae abolitione et rebus in ea gestis » 
sermonem absolvam. Si mihi, uti confido, favetis, in- 
cipiam.

Dum eiusmodi facta exponere mihi sumo, infausta 
quidem est dicendi occasio , sed oratio non erit ad 

tristitiam composita. N a m , rebus in antiqua et nupe- 

riori Schola gestis expositis, decretam iam abolitio- 

nem a iustitiae ratione magis magisque recedere v i-  
debimus. Hinc quod imperatur non servili animo fe- 
remus, sed protestatione in abolitionis auctores et



reclamatione apucl coaevos e t  posteros ex ipsis Scho­
lae gestis deducta notam ipsis inuremus.

Si vero omnia huius Scholae gesta  narra re  veliera, 

orationis e x i tu m , prò rerum  multitudine, numquara 
expedirem ; neque me fugit quanti esset e a , uti par 
est, expendere.Sed tamen maiora tantum seligam; nec 

me exanimo, an idoneus ad ea narranda accedam; 
ut potero illa explicabo. Vos inauspicatae orationis 
mihi ven iam , uti sp e ro , dabitis.

Ab Encyclopaedia m edica , quae primum in Saler­
nitana Schola est composita , dicendi initium facio.

Dum nostrae aetatis eruditi obscura italici medii 

aevi investigare c u ra b a n t , Scholae Salernitanae ma­
nuscripta per uni versae Europae bibliothecas sunt con- 

quisita. Exinde pretiosi nostrorum Auctorum codices 

reperti  a doctis viris sunt illustrati. In te r  haec con- 
spicuum Scholae Salernitanae Auctorum codicem in 
Uratislaviae bibliotheca invenit doctus Henschel. Tri- 
ginta quinque trac ta tus  in hoc vasto opere conti- 
nen tu r ,  qui omnes fere Scholae doctrinas et  notiones 

sub undecimi saeculi finem comprehendunt. Anato­

mia, Physiologia, Pathologia, Semiotica, Nosologia, 
Materia Medica, Medicinalium confectio, Droghisti- 
ca ,  Therapia  generalis e t specialis, Tabula alfabetica 

morborum et medicaminum in hoc codice extant. Ora­
tionis limites non sinunt hos trac ta tus  expendere; 
sufficiat librum de adventu medici ad aegrotum de­
libare.

Auctor medici officia civilia, moralia et religiosa in 
nperis limine explicat. Nonnulla de medico civili et 

morali in Bippocratis Galenique libris inveniri non in- 

ficior; nullibi vero rerum tractatio  ad institutionis 

formarci et usum est digesta et redacta. Canones dein­
de ad diagnosim et cu ra tionem , seposita morbi spe­
cie, facientes ipse exponit. Cumque medicinae eftìca- 
cissimus raagister sit usus, particularia de aegrorum 
conditione, de diaeta et remediis percurrit  artis simpli- 
citatis custos, naturae  in morbis curandis magistrae, 
et Hippocratis maximi eius interpretis ubique memor. 
Cautiones denique in prognosi et plioenomenis expli- 

candis adnotat, omnia ducit ad praxim. Nec minoris 
in hoc tractatu faciendos censeo proprias Scholae me- 

dendi rationes. Salernitana est diaetetica, Salernitana 

remediorura electio, Salernitana saepenumero meden- 

di mensura, Salernitanae Scholae sunt quaedam artis 
intimiora vel recondita ; ex omnibus genuinam eiusdem 
Scholae indolem deprehendimus. Eiusmodi tractatus , 
qui ultimas medendi rationes ad aegri lectum, et loci 

conditiones accommodat, novus profecto et incogni- 

tus in omni antiqui et medii aevi l i t te ra tu ra  medica 
est habendus.

Ex quibus concludimus librum de adventu medici 
ad aegrotuin primum clinicae interpetrem vel ma­
nuale, obscurae adhuc in medio aevo medicinae pe­

riodi, et S.ilernitanae praxis specimen esse.
7



Sed Uratislaviae codicem in complexu breviter 

consideremus.

Utrum diligentior Salernitanae Scholae discipulus 
docentium lectiones scripto mandaverit, an ipsi Ma- 
gistri universae rei medicae institutiones in unum 

collegerint, incertum est. Sed eae sunt doctrinae et 
notiones, ea rerum  connexio et t rac ta t io ,  ut satis 
apparea t ,  eas eadem in tra  tem pora conscriptas fuis­
se. Quicquid fuerit de eiusmodi rebus,  certe septera 

auctores nom inati,  multi innom inati ,  singuli suos 
trac ta tus  in hoc opus conferunt, a rgum enta  fuse et 

distincte trac tan t.  Tracta tuum  summa materiam me- 
dicam et therapiam praecipue respicit. Hae scientiae 
partes  operativae et  activae aliis certo  praestant; 
nam ad morbum abigendum et sanitatem restituen- 

dam magis faciunt; quod scientiae artisque medendi 
est certus et nobilis scopus. In eo praesertim Salerni­
tanae Scholae spiritus vel genius fuit. Hinc Aucto­
res, praeter cognita illius aevi remedia, incognita e- 

tiain et nova esperti plurima in manu ad artis finem 

habuere praesidia. E x  eo etiam therap ia  fere totius 
operis meta est posita, a t in medenda infirma natura 

plerumque ipsa na tu ra  est in terrogata . Nam nisi pri- 
mum, aptius tamen aegrorum  statui organico, habi- 
tudini, propensionibus, morbi stadiis, climati, anni 

temporibus aliisque subiecti e t loci conditionibus the­

rapia est accommodata. Verum sane , quoad tempora, 
scientiae artisque incrementum!



Sed latius patet totius operis campus; nam in eo 
universae illius aevi scientiae medicae corpus habe- 
tur. Novum igitur , vel primum Encyclopaediae me­

dicae, ut quid parcius dicam, exemplum in hoc opere 

invenimus, et tam antiquitus, quanti sint hae trac ta -  
tuum collectiones, in Salernitana Schola est depre- 
hensum. In eiusmodi collectivis operibus quae per in- 
-credibilem librorum numerum et varietatem sunt di­
spersa prae oculis habemus, et velut ex statione 

unica per universae scientiae artisque campum ex-  
patiamur. Consociatis auctorum laboribus, et excitata 

aemulatione, si quisque sua nova observata  e t e x -  
perimenta animo digesta et perscrutata  denuo expe- 
riatur, scientiae vel artis augmentum facile adseque- 
tur.Hinc intelligimus ca r  scientiarum cultores tantam 
operam Encyclopaediis conscribendis hodie dederint. 

Sed, cum inter antiqui e t medii aevi libros frustra 

universae rei medicae tractatus in unum corpus colle- 
ctos et digestos, frustra  complures auctores ad eius- 

modi propositum pari studio simul intentos conqui- 

sivimus , in hoc Salernitano encyclopaedico opere 

egregium nostrae Scholae meritura agnoscere de- 
bemus.

Yerum nostrorum labores u ltra  Eucyclopaediam 
sunt progressi. Cum enim ad morbos profligandos ne- 

cesse sit ducere pharmaci vires in actum , medica- 
minum qualitates dignoscere, confectioni et conser-



vationi invigilare oportet. Quae eo raaiori curae esse 
debebant, quod plura tunc temporis e t  admodum com­

posita remedia e ran t  in usu. Sed ex Schola Salernita­

na, cui tanti fuerat de remediis et therapia studium,. 
prodire debebat c o d ex ,ad  cuius normam medicamina 
essent eligenda, conflcienda et servanda, ut tu ta  dari 

possent manu. E t ecce Nicolaus Salernitanae Scholae 
Praepositus famosum Antidotarium conscribere, in 
quo medicaminum qualitates, compositio, usus et ad- 
ministrandi modi brev iter  e t lucide exponuntur.

Medicamenta ad pharmacopolae arbitrium confecta 

saepe incertae potentiae, spuriae virtutis, quandoque 
periculosa fuisse est notum. V erum tam en  publicae 

salutis maxime interest medicinalia eligere, exacte 

conficere, et bene conservare; id ubique e ra t  neces- 
sarium. E r i t  itaque memoria dignius nostrae Scholae 
Antidotarium, quod communi huic gentium necessi­

ta ti  obviam ivit, e t  quod hac de causa in universa 
Europa prò officiali pharmacopea est habitum.

In clinico igitur Interprete, in Encyclopaedia et in 

Antidotario, quae opera primum a Salernitana Schola 
prodiere, triplicem Scholae gloriam habemus.

Maius sane prò publica salute tuenda fuit meritum 
in libro, cui titulus « Flos medicinae vel Regimen 
san i ta t is , per antonomasiam Schola Salernitana ».

E x  i i s , qui de hominum genere magis mereri ad- 

laborarunt,  illis certe danda est palma, qui ita rei



medicae operanti navarunt, ut ad communem salutem 

tuondam maiorein curam et diligentiam posuerint. 

Eiusmodi certe fuere Auctores huius libri, in quo non 
unus et a l te r ,  sed tota Schola, suoque nomine lo- 

quitur. Nihil mirum si per aphorismos est loquuta. P r i ­

mi enim et antiquissimi veritatis inquisitores cogni- 
tiones, quas ex rerum contemplatone decerpere e t in 

usura revocare s ta tu e b a n t , in breves sententias re­
digere consueverunt.

Non de libri origine,neque an Francorum , vel A n­
glorum Rogi dicatus fuerit, immoror; neque alia de 
eo dubitabilia attingam. Docti viri haec scrutati nihil 

exploratum habuere.nec genuinum versuum numerum 

sunt assecuti. Neque nos omnes versus puros habui- 
mus, ut ut eos simusanxie percunctati .Praesti t i t  certe 
Salernitanae Scholae opus; hinc aliorum eiusdem ge­

neris versus facile adscivit e t additionibus increvit. 
Utcumque haec fuerint, incognitas medii aevi vivendi 
et medendi ra t iones , popularia et usitatiora remedia , 
quod rei caput e s t ,  hygienicas perutiles normas hic 
liber ostendit. Non ine fugit antiquiora fuisse Ascle- 

piadis Bithynii «le sanitate tuenda consilia, sed nimis 
generaliter sunt exposita. Utilior fuit Salernitanus 
codi x, in quo praecepta ad singulorum usum sunt ac- 

commodata.
Etsi breves e t concisae sententiae plerumque sint 

obscurae et a m b ig u a e ,e t  explicari debeant, tamen



huius codicis aphorismi lucida forma omnium captui 
maxima ex parte  respondent. Hinc parvi habuimus de 
hoc libro iudicium Halleri, qui eum nimis vulgare dixit. 

Nam vulgari etiam captui, u t  omnium utilitati con- 
sulerent, librum Auctores accommodare maluerunt.. 

Aphorismi versibus leoninis plerumque deducti facile 
memoria re tineri ,  ad rem repeti ,  e t in usum revo- 

cari potuerunt. Illa contracta  e t efficax sententia- 
rum forma ipsis arrisit  medicinae Magistris, qui eas 
in scholis prò hygienico tex tu  adhibuere. E x  quibus 
omnibus maioris hic codex est habitus, magisque per 
Europae scholas diffusus in omnes linguas est tran- 
slatus, et in centum viginti editiones multiplicatus. 
Tanti honoris causa non alia esse potuit, nisi utilitas. 

Certe ad Salerai Scholam, quasi ad oraculum afflu- 

xerun t non modo I ta l ia e , sed etiam aliarum gentiura 
aegro ti;  certe multae ex  illis sententiis non minus ex 

codice, quam per traditionem hodie etiam repetuntui% 
Uti fuerunt olim, ita nunc sunt in plurimorum ore et 

usu , eruntque in aevum Scholae Salernitanae monu- 
mentum.

In te r  Nostrorum prò publica salute studia e t illud 

est recensendum , quod ipsi Iectissimas matronas in 

medendi scientia et a r te  instituendi habuerunt curara. 
Nam in curandis mulierum morbis, nisi earum vere- 
cundiae ratio habea tu r,  abditis saepe causis et qua- 

l i ta tibus, cassus, quandoque noxius fit labor. Quae



obstant, si ipsae mulieres suum sexuin curaren t,  dem- 
pta essent.. Christiana huius Salernitanae Scholae in- 
stitutionis debuit esse origo ; nani nonnisi a Christi 

religione mulieris dignitas et pudor magis commen- 
dari potuit.

Sed, cum in hanc reni venimus, nequimus silere de 

Trotula, cuius opus « De niorbis inulierum», praeter 

omnis temporis laudes, poeticos etiam numeros ma­
gna saltem ex parte postea obtinuit. Nec de T ro -  
tulae articulis in Uratislaviae codice insertis H e n -  

schelii laudationem et De Rentii commendationem 
omittimus. De Trotulae doctrina testimonium habe- 
mus Rudolphum Malacorona, qui, medio undecimo 
saeculo, Salernuin petiit, ut de medicis rebus disputa- 
ret: nemiuem vero, qui secum decertaret (facile Scho­
lae non obviain ei fuerunt Magistri, forte Gariopon- 

tus e vita excesserat), nisi doctam matronam invenit. 

Quod eo erit admirabilius, quo minus tantus scien- 
tiae cultus ab illius aevi muliere e ra t  expectandus. 
Haec virilis ingenii matrona adeo medicinae perita 
non alia nisi Trotula, quae circa illa tempora floruit, 
esse potuit.

Maius Trotulae, ut arbitror, encomium nostris die- 
bus est impartitum, cum inter illustriuin virorum nu- 

mismata et in Trotulae honorem est percussum nu­

misma. Exhibet inatronae caput cum inscripitone: 
«Trotula medica arte  per i ta» .



Complures Trotulae exetnplo Salernitanae mulieres 
in medendi arte  inclaruerunt;  in ter quas dignae sunt, 
quae nominentur, Constantia, Abella et Rebecca. To- 
tae in curandis mulierum morbis fu e r e , e t  ita non 
solum civium admirationem et benevolent:am  sibi 

conciliarunt, sed modestiae in ilio saeculo studium, 
et nostrae Scholae meritum in huiusmodi institutione 

posterorum memoriae prodiderunt.
Cum vero tot mulieres publicae medicinae ese rc i to  

se dederint, dicendum est ipsam institutionein in ci- 
vitatis moribus et in civili Salerni ordinatione locum 

obtinuisse. Sed quaenam de his aliisque mulierum 
honestis et utilibus munjis auspicati sun t ,  qui de civili 

in s tau ra to n e  hodie se iactitant novatores? Nihil; vel 

quin mulierum officia ad familiae honesta et decora, 
quae mulieris sunt, revocarent, incongrua, inter quae 
municipalia et politica suffragia eis a t tr ibuere  conan- 
tur. Proh! inter saeculi aberrationes avocamentum!

Nobis vero prò re nata  fas est medii aevi de prae- 
iudiciis et barbarie a neotericis accusati nonnulla 
imitabilia memorare, dumque de nostro tempore, quod 
to t recta  et utilia m uta t ,  conquerim ur, aequius de
ilio aevo iudicium ferre.

Ad inventa e t excogitata prò scientiae in fo rm ato­
ne vel p ro g re ssu , quae Salernitanae Scholae aucto- 
ribus sunt a ttribuenda, gradimi faciamus.

Meta in scientiae arena sublimior non alia est nisi



in novis inventis et verae scientiae excogitatis. Ut de 
inventis in genere dicain, eorum beneficia ad univer­
sum liominum genus facile pertinent; ipsa quasi c rea-  
tiones sunt et divinorum operum imitamenta. Ecce 
quae in nostrorum libris comperimus.

In Garioponti Dynamidiis prima est, quantum in­
ter legendum observare potuerim, arsenici mentio, 

utpote praestantis ad pertinaces febres intermittentis 

remedii. Id ipsum nuperioribus encomiis honestatum 

prò sua inventione sibi tribuit Boudin; a t  verius G a­

rioponto, idenque Salernitanae Scholae debetur inven- 

tio. Haec usurpatio aliis accensetur novis rebus, quas 
nonnulli exteri, falce in Italas segetes immissa, in sua 

alvearia contulerunt. Neminem vel modicae lectionis 
fugit quoties exterarutn gentium scriptores Italici ge- 
nii inventa vel a lta  excogitata sua facere, vel quin 
aliquid eximium adiiecerint, factitia veste induere , o- 

riginarium laborem corrumpendo, sunt adnisi. Sed nos 
attento oculo Salernitanae Scholae auctores perse- 
quemur, e t  si rerum  ves t ig ia , quibus exteri glorian- 
tur reperiemus, nostris ea vindicare perpetuo nobis 

erit curae.
Ut ad rem redeam , Gariopontum etiam costarum 

depressione!», absente f r a c tu ra , Petrorellum hydro- 

therapiam in locis affectis novisse legimus. In Nicolai 
Praepositi Antidotario primam, quod ego sc iam , no- 
titiam de anaestheticis, scilicet de vapore soporifero



ad aegros inter chirurgicas operationes stupefacien- 
dos invenimus. Novura est visum id ipsum, quod cum' 

spongiis soporiferis Nostri dudum fecerunt.
Ut primum setonis vestigiura inven iren t,  adnisi 

sunt inventionura S c r ip to re s , cura ipsius cognitio 
haud difficulter in nostro P lateario  reperiri poterat. 
Magister Rogerius inter primos strumas ope spongiae 

marinae ustae curare  est o rsus ; recentiores nihil a- 
liud, nisi iodium in illa spongia, utpote activum cura- 
tionis eleraentum detexerunt.

Novis remediis e Salernitana botanica desumptis 
Platearius therapiam auxit. Hinc Aegidius Corbelien- 

sis Salerni te rram  prò raatre p lantarum medicinalium 
habuit.

In ter  res denique anatom icas, Magistrum Maurura 
vasa lactea iam novisse Uratislaviae codex testatur.

Aliarura inventionura vestigia intimiori in Nostro- 
rum libris scrutinio facile inveniri poterunt. Non o- 
mnia enira prima illorura inquisitione innotescunt, 

multo minus quid ab ipsis tentatum est ,  e t  secreto a- 

gitatum. Quae vero inventa recensuimus, si prò no­
stri temporis inventis sunt minoris p re t i i , id non mi­
nori Nostrorum ingenio, sed eiusmodi rerum necessi­

ta ti  est tr ibuendum. Nam in rerum inventione mino­

ra  maioribus praecesserun t, et multa a parvis initiis 
in maximum excreverunt. Saepe etiam si prior in- 
ventio non fuisset, neque et subsequens esset; aliae



potius felicis cuiusdam casus, quam inventoris facul- 
tatis fuerunt effectus; aliae potius temporis partus  
quam ingenii.

Ad Nostrorum excogitata prò scientiae informa- 

tione vel progressu veniamus. Cuique eorum libros 
perlegenti saepe occurrunt observationes et rectae 
novaeque inductiones, quas non ab antiquis, neque a 
graeco-latina schola, sed naturae  lumine et propria 
meditatone sunt assecuti.

Longus essem si huiusmodi inductiones producere 
et expendere vellem ; sed novam et utilem patholo­
giae et theraphiae, quam illis temporibus sibi aperue- 

runt, viam non praeteribo.
In solidis et humoribus morborum causas antiqui 

posuerant; sed Nostri in nervoso etiam syst'emate eas 
respicere coepere. Dynamicae medicinae vestigia apud 
veteres inveniri non dubito; numquam tamen in ner­
voso systemate est posita alicuius morbi causa unica. 
Veruni iam noster Bartholomaeus sociique Magistri, 

phoenomena idiophatica a consensualibus distinguen­

do, nervosum elementum in morbis admiserant. Sed 
nervosi vitii ratio in Uratislaviae codicis fragmento 

est in comperto. Ibi enim de febribus est scriptum : 
« Sensibilitatis praecipue laedens opus ». Hinc febriuui 

causa non in calore elementari, sed in organico, in 

eo scilicet, qui sensibilitatem laedit est posita. Idcirco 
Auctor nervosum vitium in aliquo febrium genere  
prò causa retinuit.



Neque hoc satis ; rursus enim ibidem « Calor iste 

quoties sentit... luctatur donec vincit, vel vincitur». 

E x  quibus Nostros etiam prius quatn Sydenham vitae 
dynamicam eiusque luctationem cum morbi causa in- 
nuisse intelligimus.

Cuius doctrinae verita tem  ex eo etiam metimur» 
quod etiam nunc in tegra  viget. Tempus enim est etiam 
verae doctrinae index, earum quae inanes sunt va- 
s ta tor.

Sed hoc naturae  conamen, non minus praxis culto- 
ribus solemne, quam verum, in sensibilium nervorum 
virtu te , quod magis in terest,  Nostri posuerunt. Hinc 
clinicam viam ad nervosi in febribus vitii sedem et 
curationem ipsos sibi aperuisse concede t, qui neuro- 
logiae clinicae originem et rationem progressus in 

temporum successione introspiciat.
Rei opportunitate mihi ducto fas est in commen- 

datione ponere primordia neurologiae clinicae. Enim 
vero nonnisi per gradus neurologiae clinicae notiones 
sumus adsecu ti , e t ,  si a ttentius rem consideremus, 
eas plerumque antiquis inductionibus, velu t catenae 
annulos, innexas cernimus. H oc pacto earum  genesim 

e t  progrediendi rationem deprehendimus.

Ne igitur invalescat illa ingeniorum corruptela, ut 
rem latius repetam , qua iuventutem infectam esse 
novimus, quando rectas veterum  inductiones a clinica 
observatione et experientia desumptas nihili facit, et



nova, solummodo quia nova , quasi nihil to t saeculis 
sit ac tum , amplectitur et praedicat. Non rerum no- 
vitas, neque antiquitas, sed veritas nos teneat. R t -  
periuntur ingenia, dixit B aco , alia in venerationem 
antiquitatis, alia in araorem et amplexum novitatis 
effusa; pauca vero eius temperamenti sun t,  quin, 

aut quae recte posita sunt ab Antiquis convellant, 
aut ea recusent, quae afferuntur a Novis. Hoc vero 

magno medicae scientiae fit detrimento, cum sint po­

tius studia novitatis vel antiquitatis, quam recta iu- 
dicia. Veritas non a novo vel antiquo tempore sed a 

luraine naturae e t experientiae est petenda. Exclusi- 
va igitur abnegemus et pari studio ad vetera  et nova, 

quae vera sun t,  excolenda feramur.
Ut ad rem redeam, si cerebruin, nervosi scilicet sy- 

stematis centrum , utpote animae facultatum instru­
mentum respicimus, Nostrorum excogitata tanti fuis­
se deprehendimus, ut ipse doctissimus divus Thomas 
ea cum suis praestantioribus doctrinis postea con- 
nexuerit.

Et re quidem vera noster Petrocellus senior iam 
dudumposuerat phantasiae organum in anteriori parte 

cerebri, logismi, seu rationis in m edia, memoriae in 
posteriori : P ar i te r  Thomas docuit tres esse in cerebro 
cellulas, anteriorem scilicet, mediam et posteriorem, 
et organum imaginationis esse in anteriori, memoriae 

sensitivae in posteriori. E x  quibus, cum Nostri et



Thomas determinatas cerebri partes ad exercitiura 
variae animae facultatis deputari censuerint, utrosque 
speciales instruinentales functiones cerebri partium 

retinuisse colligimus. Nostros vero illa divi Thomae 
pronuntiata primos in re neurologica emisisse adseri- 

mus. Tantum  vero abest u t  ex  eo Thomae doctrinis 
aliquid detrahamus, u t  potius Nostrorum meritum 
exinde promanasse existimemus, quod Aquinas illas 
eorum doctrinas retinuerit.

Ad haec Nostri his notionibus freti novum patho- 
logiae campum sunt ingressi. R evera  noster Platea- 
rius phrenesim in anteriaris cerebri cellulae, lethar- 
g iam  in posterioris inflainmatione, melanchoriiam in 
cellulae mediae infectione posuit. Quae etsi maiori 
opera  e t labore digna, et apud recentiores rectius et 
latius sint investigata , Nostros tamen harum rerum 

primordia innuisse laudi ipsis est tribuendum.
Cum itaque Salernitanae Scholae Auctores ner- 

vosum elementum in pathologia e t clinica primi in- 
t roduxerin t,  et speciales cerebri partium functiones 
in psycologicis et pathologicis doctrinis cognoverint, 
ipsos neurologiae fontes aperuisse et hodiernos neu­
rologos praeivisse nemo inficiabitur.

Huc, quod circa inventiones omnes est retinendum, 
addamus, scilicet saepe maiorem laborem exanthlatum 

fuisse in recludendis primis earum semitis, quam in 
eisdem foecundandis augendisque. E t sicuti quicquid



—  I l i  —

in terrarum  orbe recentiorum industria detectura est 
solemus tribuere eis, qui priinura praetergressi Ocea- 
num illas regiones detexerunt, eodem iure neurologiae 
primitias Nostris vindicandas esse contendimus.

Ex inventis igitur et novis Nostrorum de scientia 
informanda vel prolatanda excogitatis Scholae Saler­
nitanae gesta  etiam emetiri debemus.

Quid ad hodierna civilia et publica Instituta nostra 
Schola contulerit est nunc dicendi locus.

Mirum sane videtur antiquos corporibus roborandis 

tam attendisse, e t  adolescentes cursu, saltu, pugilatu, 

ut agiles fierent, exercuisse, parum tamen ea ex qui­
bus animos publice excolerent curasse. A t  si de Grae­
cis fit serm o, id in causa fuit, quod identidem unus 
philosopbus e ra t  ipse velut studiorum Universitas ab- 

solutissima. Re vera Aristoteles, Teophrastus etc. ita 

orane scibile sunt professi, ut nemo specialis scientia^ 
cultor cum illis etiam in ea comparari potuerit. Quis- 
que tantum scire existimabat, quantum ex eorum 
fontibus haustum erat. Hinc Graeci parum vel nihil 
eiusmodi Institutis egebant. Romani autem graeca 
Instituta unitari quam sibi propria fundare maluerunt. 
Aliter se res habuit posterioribus saeculis, quae cum 

illis viris caruerint, ex eo publica Instituta ubi an i-  

raorum vires divisim a Magistris exerceren tu r  ne­

cessaria sunt habita. Ad haec, aucta, tractu  temporis, 
scientiarum copia et v a r ie ta te , alium ad alias elabo-



—  112 —

ra re ,  ut aptius eas exeoleret, t radere t e t perficeret, 
Decesse fuit.

Sed ad rem veniamus. Schola Salernitana a remo­
tissimo aevo Magistrorum Collegium, propria statuta 

< t leges, discentium concursum, ideoque publicae in- 

stitutionis formam habuit et studiorum Universitati- 
b u s , quae postea v iguerunt, fuit exemplo. Id ex Ae- 

gidii Corbeliensis carm inibus, id ipsum ex historicis 
documentis, quae refert Giessembroek , colligirous. 
Ait enim « Salerni doctores societatem inierunt ad 
Uuiversitatum fere, quas dicimus, rationes » et Acker- 
man « Si scholae medicae antiquis temporibus extite- 
ìe , eae non ex Collegio docentium, sed ex unico Ma- 

gistro constabant. Sed plures illis temporibus ( Sa­
lerni) medici simul docentes atque medicorum Colle­
gium constituentes fuerunt ».

Studiorum Universita tes, quae postea sunt excita- 
tae, quamvis variantes prò locorum, morum, ingenio- 
rum et rerum  diversitate , tamen nostrae Scholae 

ordinationes e t leges sunt imitatae. Sicuti Salernita- 
nae Scholae e ra t  Praepositus , cui Scholae statuta, 

leges, ordo studiorum eran t curae, ita  etiam haec ipsa 
munia Universitatum Rectoribus sunt commissa. Udì

illi regendi Collegi! e ra t  p o te s ta s .s ic  bis moderan- 
dae Universitatis auctoritas fuit. Quemadmodum qui 
ad medicinae exereendae facultatem aspirabant a no­

s trae  Scholae M agistris ,  periculo facto, idonei iuJi-



cari debebant, simili ratione in Universitatibus factum 

est. Probabiliter ab aevo Longobardico, certe in duo­

decimo saeculo, et priusquam in quavis schola Occi­

dentali, nostra Schola laureas conferebat. Rogerius, 

uti mox uberior dabitur dicendi occasio, illam facul- 
tatem solummodo comprobavit. Fridericus secundus 

nihil aliud nisi decreto postea sancivit id ipsum, quod 
Salerni Schola habebat proprium. « Nullum , ita  de- 
crevit, medici titulum habere et mederi posse, nisi 
Salerni primitus et in publico Magistrorum conventu 
comprobatus». Hinc merito De Rentius dixit: «H aec  
Schola Regum decretis firmata vidit quae iampridem 
propria virtu te  sibi com paraverat». Unde colligimus 
Salerni Scholam studiorum Universitatum, quae pro- 

cessu temporis sunt excitatae, imaginem delineasse. 
Cumque tanta medicinae civilis pars ab eiusmodi In- 

stitutis promanet, dicendum est ipsam publicae medi­
cinae fundamenta iecisse.

Ex quibus etiam colligimus ex te ras  gentes in Stu­
diorum Universitatibus instituendis non Rogerii reco- 
gnitionem, neque Friderici dec re tum , sed originaria 
et propria nostrae Scholae s ta tu ta  e t ordinationes 

secutas fuisse. Salerni Scholae fuit veluti lampas , 
cuius lumine posteriores Universitates sunt exortaei

Egregium igitur nostrae Scholae meritum fuit, et 
vereor ne infra eius dignitatem loquar, quando id af­

fimi», statuisse et praemonstrasse formam hodiernae
8



Studiorum Universitatis. Cuius nobilissimae institutio- 
nis ratio est etiam in nomine, si verbi etymon perspec- 

tum habemus; nam Universitas quasi imago Universi 
est d ie ta , ubi Unum quaqueversus per omnes scien- 

tias fluit.
Sed maius patebit m e r i tu m , si consideremus No­

stros illam docendi societatem non ambitionis, sed 

scientiae vinculo ad novam Scholam fundandam ad- 
strinxisse; si libertatem in societate docendi, e t pote- 

statem laureas conferendi, non politica auctoritate, 
sed scientiae iure optimo adeptos fuisse, si eiusmodi 
au tocra t iam , velut temporum rerumque domini, in 

re rum  quoque conversionibus sibi vindicasse tenea- 

mus. R evera  R o ger iu s , Salerai post longam obsidio- 
nem potitus, inter pacta con venta adactus est hanc 

conditionem ponere; scilicet « Collegium seu publicum 
Magistrorum et Doctorum Institutum... ex vetustis et 
notissimis privilegiis undique cultum in suo usu per- 
petuetur ». Ex eo Schola Salernitana in fidem tute- 

lamque publicam est recepta , eique inter rerum per- 
turbationes et vices tranquillitas et securitas, ex tot 
aliis Gymnasiis belli calamitatibus vastatis et protritis 

fugata, est in posterum etiam servata .

Utinam vero in iuris gentium codice, sacrum tam- 

quam ius, sancitum foret,  ut inter bellorum turbines 

et crebras rerum  fluctuationes scientiae e t litterarum 

Insti tu ta  manerent inviolabilia!



Ita enim cautum esset, ne per bellicas calamitates 
tamdiu Doctorum cathedrae silerent, nec vacua di- 

scentium subsellia essent, nec studia cura scientiae et 

iuventutis detrimento in terrupta  manerent. Cuius rei 
Napoleon Primus, Francorum  Imperator,insigne dedit 
exemplum, quando in illis perturbatis temporibus inter 

leges occupandi Electoratum Hannoverensem decreto 
praescripsit, u t  Studiorum Universitatis res salvae et 
integrae servarentur. Sic studiorum in rerum  conver­
sione continuatio quodammodo turbulentiae occurre- 
ret et publicae calamitati aliquo esset levamento.

Duplici idcirco de causa rerum  moderatores velint 
excipere nostrum votum et communi voluntate ducere 
in actum.

Ut Scholae Salernitanae in successivis saeculis me­
rita persequar, notandum est,  quod eius dignitas in 
decimo tertio saeculo, quando pristinis eius faculta- 

tibus Regia sanctio accessit, non est imminuta. E t 
quamvis tunc temporis aliae etiam Scholae scientiae 

augmentis et magistrorum praestantia floruerint, no­

stra  tamen Schola, quae ipsis fuerat,  in Italia prae­
sertim , exemplo, antiquis fastis praeclara non minori 

erat fama. Claros in re medica viros non cessabat ef- 

ferre, adhuc splendido fruebatur nomine, adhuc erat 
rei medicae M agistra , adhuc et illud repetebatur in 

scholis et libris « Schola Salernitana docet ». Etiam 

in ultimi saeculi dimidio tantus ei e ra t  honor, u t  P a -



risiensis Universitatis medica FacuHas ipsi detulerit  
iudicium solvendi controversiam inter Parisiorum 

medicos et chirurgos ortam. Hodie v ix  est ullus ex  
doctis exteris ,  qui Salernum petit, et locum ubi Cele­

bris Schola fuit eiusque documenta non avide quaerat. 
In te r  quos eruditissimos Darem berg et Henschel no­
mino, qui praesentes ad rem me inviserunt. Quae ex  
Regia Neapolis bibliotheca manuscripta de Schola 
collegeram libenter eis praebui. Gratias mihi egerunt, 

e t in suo itinerario Parisiis edito illa collectanea non 

parvi habuisse dixerunt.

Sed, si nostra Schola Europae Studiorum Universi- 
tatibus fuit exem plo, si tan ta  eius amplitudinis fama 
temporum successione v igu it ,  in urbe Salerai non 
poteran t deesse nosocom ia, quibus humanitatis et 
scientiae vincula magis adstringerentur. Cuius huma­
nitatis  insigne exemplum fecit Princeps Arechi, qui 
hospitalem domum ad aegros etiam recipiendos suo 
palatio coniungi iussit. Cumque nihil simile posterio- 
res Principes, qui a tr ia  superba, palatia, imagines o -  
stentant, imitati sint, quaedam medii aevi christianae 

lib era lita tis  exempla in honorem redeunt. Item Aiel- 
lus, Gulielmi secundi Cancellarius magnificum Salerai 

nosocomium fundavit, e t ubertim reditu dotavit. Nee 

alias Salerai hospitales domos enumero: sed cum ibi­

dem eodem tempore Celebris Schola medica floruerit, 
si aequa lance rem pendimus, dicendum est ipsam



"Scholam his non minus beneficentiae, quam scientiae 
Institutis fundandis occasioni vel incitamento fuisse.

Pro re n a ta ,  anatomicas publicas lectiones in S a ­
lerni Schola primum datas non praetermittam. Anti-  

quiora anatomicae culturae documenta in medica hi­

storia extitisse fateor; nemo tamen de eiusmodi Saler­
nitanae Scholae praerogativa inficias ibit : nam pri­

mum a Friderico secundo sancitum est anatomiam 

humanorum corporum publice in nostra Schola tra -  
dendam esse. Unde colligimus in ipsa Salerni Schola 
vetera praeiudicia quoad cadaveris incisionem devic- 
ta  fuisse, ibique primum Principis decreto e t  publice 
id studiorum genus inchoatum susceptumque.

Religionis denique spiritu nostram Scholam prae- 
stitisse splendidis documentis constat ; unde altiora 
facta sunt eius gesta. Etenim mens scientia pollens, 

si etiam res divinas colit, non potest non agitare su -  
blimia, non ad grandiora conari, non efficere egregia.

Rem primo consideremus quoad aegrorum cu ra -  
tionem a Nostris in Dei nomine susceptam. Locuples 
exemplis experientia te s ta tu r  aegros eo facilius ad 

sanitatem perduci, quo magis viget animus. Robo- 

rato enim anim o, dolores len ir i , organica officia in -  

staurari ,  vires ad sustinendum morbum augeri,  nos, 

inquam , de nobismetipsis liquido et experientia sci- 

mus. Ad haec, animum saepe in morbis magis, quam 
corpus aegrotare, et animorum medelam saepius plus



valuisse quam peregrina vel multa a r te  composita 
remedia nemo est, qui nesciat, vel in re medica hos- 
pes. Sed Nostri animi medelam christiano spiritu vi- 

vificarunt. Hippocratem medico praescripsisse, u t  ad 
aegrum non accederet, nisi invocato numine, legimus. 
Gentiles Diis salutaribus delubra dedicasse scimus. Sed 
abierunt tempora H ippocra t is , abierunt Gentiliuin 
tempora. Cedentibus Evangelii luci falsae religionis 

tenebris, hoc salutare principium a christianis medicis 

altius petitum nullibi melius, quam in Salernitana 
Schola est excultum. In ea enim Religio primas in 

medicorum animo habuit e t  ad medicinae metam est 
invocata.

E x  laudato libro « De adventu  medici ad aegro- 

tum » discimus medicum a Deo curationes auspicari, 

et ad aegrum his verbis accedere debuisse « Adiuto- 
rium sit in nomine Domini ». Aureum sane restituen- 

dae salutis augurium ! Sed reapse multa his verbis 

e ra t  potentia ad aegrorum spes viresque excitandas. 
Insuper, medicus, divina ope exo ra ta ,  aegros admo- 

nere debebat, u t  a Deo fausta remediis impetrarent. 
Recte quidem et merito. Quis enim nisi DeusOptimus 
Maximus est luminum p a te r ,  e t boni auctor?  Has 
vero apud Deum precationes non mystico vel claustrali 
more, sed u t se coram Deo humiliaret, et sanationem 

min sibi, sed supremo Numini tribueret, proferebat. 
Quibus auspiciis, quoties, aucta  remediorum virtute,



cessit morbi veheraentia, quoties aegris, ex anci­
piti vindicatis, medicus vitae fugienti manus iniice- 

re est visus? Ad sincerarli aegrorum et medentiura 
fidem provoco. Certe Deo acceptus est m edicus, qui 

suae insufficientiae conscius, eius prò curandis aegro- 
tis praesidium invocat; ingratus vero, qui elato su- 
percilio sibi ipsi a rroga t  sanandi potestatem, et su­
perbis verbis sanationes ostentai. Quid vero mirum si 

rerum Arbiter humilitati favere d ignetur?
Iisdem auspiciis Salernitanae Scholae auctores o- 

perum suorum initium sumere in pretio habuere. Pe- 

tricelli senioris liber sic incipit « Studium cum Dei 
auxilio fit manifestum, et cum Dei gratia  fructuosum». 
Sic Paulus Grisignanus « In nomine Infinitae Bo- 
nitatis ». Sic Maranchius «Imploremus Divinam g ra -  

t iam». Non est Auctor, qui in libri principio vel exitu 
haec vel similia missa faciat. Recte ille quicumque 
dixit « Bona mens sine Deo nulla est ».

Publica etiam Religio Nostris cordi curaeque fuit, 
qui suam pietatem publicis monumentis testatam fe- 

cerunt. Omnes fere Salerni eoclesias s ta tu is , propriis 

impensis, exornare , maximum Sancti Matthaei tem- 

plum ampliare, suos proventus piis Institutis fovendis 
destinare voluerunt.

Ad rem Scholae s ta tu ta  et solemnia in laureae col­
larone  respiciamus.

Periculum, propositis a rgum entis ,  ad obtinendam



lauream  in ecclesia sancti P e tr i  ad Curtim vel san- 
ctae Catharinae, felicioribus a loco ductis auspiciis, 

e ra t  faciendium. Mox laurea  decorandus honestos 
mores servare ,  a falsis abhorrere, a pauperibus nec 

oblatam mercedem recipere ( hoc christianae carita- 
tis principium in nostra Schola primo est invocatum), 
aegris praesidia religionis commendare iure iurando 
affìrmare debebat. Cumque ex instituto veterum, si 
dignum aliquid esset suscipiendum, id solemni ritu 
e ra t  faciendum , in Sancti Matthaei tem pio , annulus 
aureus digito, corona ex lauro fronti, liber in manibus 

clausus primum , mox apertus, osculum a singulis 
Scholae Magistris, paterna demum ipsorum benedictio 

in ter  laureae insignia et solemnia fuerunt. Quibus 
peractis, novus doctor in medendi arte  suscipienda 
sanctum aliquid facturus sibi et adstantibus est visus.

Salernitanae laureae praestantiam ex eo etiam di- 

metiri poterimus, quod, cum Neapolis diploma Regia 
sanctione, ut v igere t,  muniendum e ra t ,  nostro satis 
e ra t  nomen Praepositi. Dumque Neapolitana Laurea 

facultatem medicinam exercendi in Regiis tantum 

dominiis, nostra per totum orbem, tan ta  e ra t  Scholae 
famigeratio, concedebat. Notatu etiam fuit dignum, 

quod illis pactis ac capitulis cum Rogerio firmatis 
oautum fuit, ne Salernitana laurea insigniti a quo- 
cumque officiali vel administro publico, etiam supre- 

mae auc to rita tis , a medicinae exercitio impediri pos-



sent. Longe igitur potiora Salernitanae, quam Neapo- 
litanae laureae iura et privilegia fuerunt.

Ex eo intelligimus cur a remotis regionibus, ma­

gno incommodo,ingenti impendio, et patriis academiis 
posthabitis, plurimi medicinae addiscendae et laureae 

accipiendae causa in Salerni Scholam advenerint. In- 
ter quos sufficiat nominasse Dominicum Cotunnium, 
qui Salernitana laurea insignitus magno lumine tum 
in ceteris medicis scientiis, tum maxime in anatomi- 

cis rebus d ignusfu it ,  qui in saeculorum memoria 
maneat.

Jure  igitur merito concludimus scientiae et Reli- 
gionis amicam consociationem in aegris curandis, in 
libris conscribendis, in divino cultu publice promo­

vendo, in laureae collatione nostrae Scholae Magistros 

adstrinxisse. Et, au t nostrae Scholae amor me fallit, 

aut nulla ilio aevo Schola pietatis exemplis ditior, R e- 
ligionis cultu illustrior fuit. Unde maius meritum eius 

gestis accessit.
Sed heu ! quam tristissimae rei me nunc ag ita t  co- 

gitatio! Quam plures tempore, in quo misere versa- 
mur, Magistri naturalis scientiae colore fucati iuve- 
niles mentes speciosis sed falsis et dolosis opinioni- 

bus imbuere, vel veneno, quo inflantur, libros conta­
minare satagunt !1 Contagione p ropaga ta ,  errorum 

luem apud plurimos grassari, et, corruptis moribus, 
vitium triumpho agi dolentissimi videmus.



Sed vos, egregii iuvenes, Salernitanae Scholae a- 

lumni, adeste animis, eiusque Auctorum more, scien- 
tiam cum Religione foederatam habeatis ,  pestiferas 
illas opiniones fugiatis, ab aliis veluti esorcismo fu- 

getis. Hoc pacto integrae e t probae vitae exempla 
prometis et adversus vitium obfìrmato atque invicto 
animo eritis. Omnia erunt in magno vestrum et no- 
strae Scholae merito.

U t ad extrem um  et summatim de Salernitanae 

Scholae gestis et meritis concludam , haec maximi e- 
ru n t ,  si huius Scholae scientiae artisque augmenta, 
e t Auctorum in libris conscribendis et doctrinis tra- 
dendis autonomum consortium, maximi e ru n t ,  si no­
va prò publica salute inventa et excogitata prò scien­

tiae progressu et informatione, si eius instituta e tor- 

dinationes prò hodiernis Studiorum Universitatibus 

fundandis, maximi e ru n t ,  si autocratiam in laureis 
conferendis, suisque iuribus ac privilegiis in rerum 
conversione vindicandis, maximi e r u n t , si scientiae 
cum Religione consociationem considerabimus. Haec 

Scholae gesta et merita  manebunt quamdiu suus ho- 

nos rei medicae stabit,  e t  quamdiu supererunt medi­
cinae cultores. Nulla annorum serie e t temporum 

iniuria elidi poterunt: ipsa ad versa Scholae Salernita­

nae memoriam immortalem reddent.
Sed, cum SalerniLyceum, antiquae Scholae succes- 

sor e t  haeres, eius spiritum et nomen servare , resque



gestas continuare adnisum fuerit, u t orationis metam 
attingami, hodierna ipsius Lycei incrementa silentio 

praeterire nequeo.
Historiae Naturalis, Physicae et Chemiae cathe- 

drae appositis Museis, quod era t optandum maxime, 

sunt auctae et experimentalis scientiae copia et mate­
ria, qualem exigit studiorum nostri temporis ratio, 
est facta. Insuper novae cathedrae Medicinae Foren- 

sis, Materiae Medicae et Agronomiae sunt excitatae. 
Theatrum anatomicum est ampliatum, novisque in- 

strumentis, microscopiis et chimicis auxiliis instru- 
ctum, cadaveris scrutinium facilius altiusque reddit. 
Hortus agrarius botanicae tradendae est etiam addi- 
ctus. Academicae facultates ad laureae candidatos 

examinandos sunt extensae.
Rarissima manuscripta , quae ad Salernitanam 

Scholam eiusque Auctores pertinent, ingenti sumptu 

per Europae bibliothecas publicas et privatas con­
quisila , octo voluminibus collecta , in Salernitanae 

bibliothecae primo pluteo supereminent. Collecta Sa­
lernitanae Scholae monumenta eius rerum studiosi 
evolvere et perlustrare sint, uti speravi, solliciti. Ego 
manuscripta, quae De Rentius edidit, rimatus, colla- 
tis etiam codicibus, qui in nationali Neapolis biblio- 

theca ex tan t ,  multis mendis expurgare, evanescen- 
tes litteras intelligere, lacunas supplere, difficilia et 

obscura adnotationibus illustrare prò mea tenuitate



sum ausus,  laboris exitum brevi, Deo abiurante, edi- 

turus.
Omnia igitur desiderata, quae in prima mea oratio- 

ne « De Scholae Salernitanae gloria in pristinum re- 
stituenda » ex voto expressi, sunt adimpleta.

Ad haec anniversariae studiorum exercitationes 
ampliore forma et severiori cura sunt habitae; di- 

scentium ingenia, absoluta annuae institutionis opera, 

e scholae laboribus in publieum tentamen adduximus. 

Complures optime se gesserunt, et certaminis corona 
inter adstantium plausus ornati sociis incitamento, 
nostris sudoribus praem io , omnibus fuerunt admira- 

tioni et spectaculo.

Lycei incrementis antecessorum studia respondis- 
se detur addendi locus. Scientiam usque ad hodiernum 
progressum studiosius tradere curavimus. Ego ipse, ut 

anatomiae pathologicae nuperiora augm enta  cum hu­
ius scientiae sta tu in superiore saeculo compararem , 
criticas exercitationes in Morgagni epistolas cum se- 

lectioribus discipulis habui, laborum primitias digessi 
e t edidi. Auctis antecessorum studiis , crevit discen- 

tium solertia, et generosa inter utrosque orta  est 

aemulatio. Hinc plurimi ex Lyceo alumni prodiere, 

qui publicae salutis tutelae civilia officia adiunxere , 
omnia rite peragentes patriis locis decori e t ornamen­
to fuerunt. De his rebus Salernitanos Ordines, vos non 
nos ipsos, clari viri, qui adestis, testes appello. Sed 
haec sed ipsius Scholae merito et honori referimus.



E x  quibus aucta et propagata Salernitani Lycei 
commendatione, frequentior ex Provinciis e Neapoli 
ipsa discentium numerus , ut numquam antea , ad 
scholas nostras ( o quam nobis laetabatur animus! ) 
affluxit. Lyceuin, nobis ipsis mirantibus, non parva 

Studiorum Universitas est visum. Omnes voluptate 

perfusi priscae Scholae tempora et titulos redire, Sa- 
lernitanam Scholam reviviscere putavimus.

Quae cum ipsi urbi Salerno gratissima et optatissi- 

ma accidissent,eius viae velut festivae.Tyrrheni m a-  

ris, ubi est Salernum , littora laetiora sunt visa; sed 
oculorum voluptate maius sane era t animorum oble- 
ctamentum. Civitatis O rd ines, Italiae nova constitu- 

tione confisi, maiora melioraque de Lyceo augurari 
coeptabant. Sed heu! brevi to ta  scena est mutata ! 
Effusa animorum laetitia et felicia auguria  in triste 

Scholae fatum ceciderunt.
In ea postrema incidimus tempora, in quibus, dum 

tot optima, conversis publicis r e b u s ,  promittuntur, 
nulla promissisresponditfides,quin imo, uticiviles res 
in peius ruun t ,  ita bonae disciplinae deterioribus con- 

ditionibus , uti numquam , subiic iun tur, et antiqua 
praeclara docendi Instituta una cum Religiosis Ordi- 

nibus, heu! temporum pietas! vas tan tu r ,  abolentur.

Arbor in magnani altitudinem excrescens, pomis 
frondibusque nitescens iam ab hostibus excidenda 

mihi Salernitana Schola v idetur; bipenni percussa ad- 

huc pomorum honore resistit. Sicuti agrestes e t villici,



dolore et ira commoti illam casuram circumdant et 

sustentare  adnituntur, sic discentes e t docentes Scho- 

lam meritis fulgentem iam abolendam moerentes et 
indignati circumcingere e t defendere satagunt. Ipsa 
Schola suo nomine et fama suis inimicis obsistit. An- 
tiquae Scholae venerandi Manes maesto e t irato vul- 

tu  per Lycei a tr ia  versari,  ipsi parietes luctum testari 
videntur. Sed quo feror? Missas faciamus iraagines, 
quamvis veri figuras.

P ro  certo est, ubicumque gentium adsunt medicae 

eruditionis cultores, ibi, quando Salernitanae Scholae 
abolitio nunciabitur, publica exprobrantia verba au- 
ditutn iri. Sed vos , spectatissimi Salerni cives, vos 

antecessores et discentes taciti e t , veluti indicto si- 
lentio, manetis! Silentium, praecipuum moeroris si- 
gnum, inter vos non tam  tristitiae, quam irae est. Quid 

vero a me expectetis, scio. Expectatis certe ut, abru- 
pto orationis filo, Salernitani Lycei abolitio contra ius 

e t  fas denuncietur.Expectatis certe ut de Scholae, an- 

tiquis novisque gestis illustris, abolitione contra rei 
auctores protestatio, e t  apud coaevos et posteros fiat 
reclamatio.

V erum id praesentes agimus, id ipsum historia te- 
s tabitur.

Quid vero consilii suscipiendum, quid nobis agen- 

dum superest, u t  non vana rem aneat protestatio, non 
inanis reclamatio?

Animum recolligere, et scientiae momenta , si un-



quam an tea ,  nunc vel maxime excolere debemus. 
Quisque nostrum, velut sacramento adstrictum se te- 
neat, u t ,  quantum in se es t ,  in scientia excolenda et 

tradenda acuat ingenium. Discipulos non dimittamus, 

sed inter privatos Salerni parietes indefesso labore 
magis instruamus. Auctis vicissim studiis, animos re- 
cipere, e t Scholae revicturae prospicere processu tem­

poris poterimus.

Inter haec Salernitanae Scholae gesta ac merita in 

Salernitani Ordinis mentem continuo revocemus, eius- 
que desiderium in animis accendamus. Quis erit  tam 

excors, cui Celebris sua Schola non erit inter res pa- 
trias carissima ?

In primis politici Salerni viri, quibus generosum est 

ingenium et gerendarum rerum facilis occasio,Scholae 
restitutionem cordi habeant, et prò meta sibi ponant. 

Quod volunt, valde velint. Inter populi comitia, et in 

supremo Senatus concilio illam abolitionem reproba­
re non cessent. Nihil erit ad rem efficacius. Serius o- 
cyus exorietur egregius Scholae vindex et restitutor.

Sed per te ipsam tuo fato supereris, alma Schola 

Salerni! Tui honores perstabunt, perpetua erit tua 
fama, perennis commendatio! Non toto in posterum 

tempore imposito silentio damnaberis. E x  ipsis tuis 
gestis, tota fide id asserimus, in antiquam docendipa- 

laestram revocaberis. E t  quando hoc tempus adve- 

niet, facile recuperabis amissa, et maius virium et 

gloriae tibi erit augmentum.





SALVATORI DE RENZI

P U B L IC A E  N E A P O L . IN S T R U C T IO N IS  P R A E S ID I

O rationem  « De im m er i ta  Scho lae  S a le rn i ta n a e  
abolitione e t  de rebus  in e a  g es t is  », q u a m  n u p e r  
in S a le rn i tan i  L yce i  aed ibus  h a b u i ,  tib i m it te re  
festino.

Quo a n im o  sis d a  h a e  re, non sum  nescius; tu a  
enim e t ia m  re s  a g i tu r .  V elis  i g i t u r  in P u b l icae  
Instruction is  com ita tu  Lycei S a le rn i ta n i  co n se r-  
va tionem  p ropugnare .

M em o ran d u m  erit ,  si tu, qu i Scho lae  S a le rn i ta -  

nae an t iq u i ta t ib u s  i l lu s t ran d is  in sudast i ,  L yceum , 
in quo i l la  Schola  ad h u c  v iv i t ,  ab  u l t im o  fa to  e -  
ducas. Hoc pacto non modo a n t iq u a e  i l lu s tra to r ,  
sed successivae Scholae  l ib e ra to r  g em in o  m erito  
clarior eris .

V a le ,  P ra e se s  n o s te r ,  nob isque fau s ta  q u am  
prim um  rescr ibas  l).

Salerai IV Kal. Maii MDCCCLXI.

T uus
In Schola Salern. illustran . Comes 

N i c o l a u s  S a n t o r e l l i

*) Omnem lapidem  prò Salernitano Lyceo conservando m oturum , 

quod nisi adsequeretur, P raesid is m unus se abdicaturum  esse re- 
spondit.

Heu! de u traque re  nihil vidimus!





A U C T O R U M  E T  O P E  R U M  

CONSPECTUS





Dum orationes, quas de Schola Salernitana habui, 
typis mandare reputabam, aliquid ad propositi finem 
deesse est mihi visum , si expensis Auctorum Princi- 

pum libris ac meritis, ceteros Salernitanae Scholae A u­
ctores, quibus multae fuerunt ingenii et doctrinae do- 
tes, silentio praeteriissem. Ipsos Auctores Principes 
non satis aestimasse sum r a t u s , nisi omnia eorum 
opera recensuissem et digniora enucleassem.

Qua de causa quendam Auctorum  Conspectum o -  
rationibus ad n ex i , in quo non nuda eorum fieret r e -  

censio, sed varii operum tituli, loci, ubi manuscripta 
vel excusa e x t a n t , argum enta  nonnulla critica vel 
exegetica indicarentur , b rev iter  subinde indicando 

quid quisqueAuctor p raes t i te r i t , quidque de scientia, 
de arte, e t de sua Schola meruerit. E x  quibus Scho­

lae status nativus et genuinus ab eo , in quem po­

stea  arabicum elementum pene trav it ,  Salernitanae



Scholae aetas florida, media, e t decidua d is t ingu i , et 
medicina occidentalis medii aevi illustrari poterit.

M ulta ex Henschelii scriptis exegeticis, plurima ex  
De Rentii historicis ha usi; non tamen inutile aliquid 

fecisse mihi videor. Sparsa  enim et dissoluta collegi 

e t  digessi, multa penitiora ad mei propositi finem ex 
ipso codicum editorum vel exscriptorum textu  et Au­

ctorum locis gravioribus deprompsi. Missis lautitiis, 

quae parum vel nihil e re sunt, tantummodo ex rebus 
quae ad Auctores, quatenus operum Scriptores, per- 
tinent, Conspectum exegi.

Quibus selectis, si, quae in orationibus disserui ita 
conferantur, u t  vicissim se expleant, Auctorum et 
Scholae doctrinae saepe ulterius quam ab historicis 
es t  factum inspicientur, multaque ad ipsius Scholae 

indolem noscendam facientia, veluti ex  tabula synop- 

t ica ,  praesto erunt.



PETEICELLUS SENIOR

CIRCA  A N . 1035 F L O R U IT .

Practica Petricelli Salernitani ex ta t  in Biblioth. 
Parisiens. Imper. ms, fon. s. Gerra. Edid. De Rentius 
Coll. Sai. T. 4. Tertius liber longe a primo diversus 
ab aliis adiunctus est habendus.

Praemissa epistola ad filium de miscellaneis m e- 

dicis et historicis rebus, morbos a capite ad calcem 

percurrit. Brevissime eos definit, saepe sedem, causas 
et signa indicat; medendi modos admodum multipli- 
cat. Morbos graecis vocabulis designare ad labo ra t ,  
hellenismis abundat.

Quando morborum causas, successiones, e t indivi­

dui conditiones respicit, non vanas ,  quandoque u -  
tiles medendi rationes proponit. Maxima operis pars 
est in therapia empirica. N otatu  est dignum quod 

agens de cardiacis perniciosas diaphoreticas e t cordis 
adynamiam recentiorum adumbrat.

Cuique opus legenti satis apparet auctorem so -  
lummodo graeca  et latina exemplaria prae  manibus 
habuisse , et Garioponto proxime accessisse. Omni 

arabica citatione et admixtione immunis nec expe- 
rientiae inops inter primaevae Scholae Salernitanae 

fundatores est recensendus.



GARIOPONTUS 

AB A N . 1020 AD 1050.

Vario nomine W arim p o tu s ,  Raimpotus, Garimpo- 
tus, Guarimpotus citatur.

In Balensi B iblio th .habetur ms. cui titulus: «Pas- 
sionarium, seu practica morborum Galeni, Theodori 
P r isc ian i , Alexandri e t Pauli. Gariopontus quidam 
Salernitanus eiusque Socii una cum Albicio ab erro- 
ribus emendavit e t  in hunc ordinem redegit ». Com- 
pilatitium opus videtur ; certe titulus ab ipso Gario­
ponto provenire non poterat. Codex ms. Biblioth. An- 

gelicae Romae est vicinior authentico « Auctor istius 
libri fuit Gariopontus: exposuit eum ex epistola.... li- 
bris Alexandri et Theodori». Opus in septem libris et 

appendice continet medicinae practicae tractationem 

magis copiosam, quam alii Salernitani t r a c ta tu s ,  ex -  
cepto Uratislaviaè codice.

E x  ipso Passionarli titulo antiquum Scholae usum 
opera in commune scribendi deprehendimus. E x  opere 
Gariopontum plurima et vulgaria vocabula latine red- 
didisse colligimus. Idem novas voces in artem me­

dendi induxit ,  quae a posterioris aevi Scriptoribus 

s e rv a ta  mox in italicam linguam transiverunt.
E x  suis ipsis citationibus patet  Gariopontum fuisse

auctorem operum De Dynamidiis, Physicorum, et De 
Chirurgia. Haller librum de raedicinis expertis , De 

Rentius libros de catharticis et de simplicibus reme- 

diis ei etiam tribuerunt.

Practica Garioponti a Daremberg in mss. Biblioth. 

Oxonii etc. fuit recognita. Quae edita fuit ex Ga- 
rioponto et falso Aesculapio ab antiquo scriba con- 
flata ad primos typos facile transivit. Si genuini G a­
rioponti articuli ab illis pseudonymipurgarentur, haud 
difficulter exciderent Sprengelii e t Reinisii asperae de 
Garioponto censurae.

Inter Garioponti opera p^aestat tractatUs de 
bus, qui inter digniores eiusmodi tp^ tA tus  merito 1ÒV 
cum obtinuit. Cnf. quae in secu n ià fp ra t io jae^ ^ ip so  C j  
disserui. \ - V *

Eius opera multam eruditionem graecfr-krtìhj^ii 

nullam a rab icam , ne citationem quidem ,
Omnibus collatis, Scholae Salernitanae primarius 

fundator est habendus.

ALPHANUSSECUNDUS 

A N N O . 1050

Petrus Damianus et posteriores historici Alphanum 
auctorem habuerunt operis « De quatuor humoribus 
corporis humani » Joan. B.ipt. Mari Cassinensis non



— 138 -

solum hoc opus sed aliud Alphani « De unione animae 
et corporis » in Biblioth. Montis-Casini vidisse testa- 

tu r .  A t ibi nunc non e x ta n t ,  e t f ru s tra  alibi sunt 
conquisita.

Alphanuin rei medicae operam dedisse, sed magis 
de politicis e t poeticis rebus meritum fuisse liquet.

CONSTANTINUS 

a n . 1076.

Constantinum Salernum petiisse constat,  moram 
ibidem fecisse est incertum. M ulta in Monte-Casini 
coenobio o p e ra , nulla Salerni in urbe scripsit.

In Bibliot. Neapol. Nationali (P lu t .  V i l i ,  D) extat  
ms. « Pan tegn i  » scilicet Tota  ars. Capitula diverso 
ordine ab opere partim edito sunt disposita. Desunt 

primae partes. H ygienes , Therapeuticae , Materiae 
medicae, Medicinae practicae , e t  Chirurgiae a rg u -  
menta comprehendit.

Constantinus Hippocratis Aphorismos latine vertit, 
sed versio infìdelis est et imperfecta. Eius autographa 
in Monte-Casini Bibl. ex ta re  p u ta tu r ;  sed De Ren- 

tius tantum  codicem, cui titulus Chirurgia, ad eum 
pertinere censet.

Viginti duo eius opera enum erat Leo Ostiensis. 
Novem, quae supersunt, edidit Henricus Petrus .



1. Viaticum de morborum cognitione e t  curatione, 

libri VII. 2. De Remediorum et aegritudinum cogni­

tione, liber I. 3. De Urinis, liber 1. 4. Opus Constan­
tini proprium, De stomachi affectionibus n a tu ra l ibus , 
liber 1. 5. De Malinconia, libri 11. 6. De incantatione 
et adiuratione collique suspensione, Epistola ad filium. 
7. De mulierum morbis, lib. 1. 8. De chirurgia, lib.
1. 9. De gradibus simplicium. Reliqua hactenus de- 
siderantur.

In opere « De stomachi affectionibus » sparsa an ­
tiquorum loca collegit, et primum de stomachi mor­
bis tractasse asserit. Pantegni eius opus princeps 
ad Ali Abas pertinuisse, Constantinum versionem fe­

risse, e t nonnulla Isaachi addidisse critici sunt arbi­
trati.

Constantinus in pathologia humores et materiam 

morbificam, in therapia aegrorum vires, morbi s ta ­

dia et qualitates pendit. De phlebotomia prudentio- 
res cautiones indicat. Galenicas e t arabicas doctrinas 
collegit, et quamvis eius opera iis, quae e ran t  sui 

temporis, minus sint empirica, tamen distinctionibus 
et subtilitatibus, quae Arabismi nomine v en iu n t , a -  

bundant.
Arabicae medicinae notiones in Italiani invexit,  e t  

dum ampliationem e o ru m , quae ab Arabis hausit, 

o s te n ta t , nihil de Salernitanae Scholae scientiae e t  

statu innuit.

Ninna laude veteres eum sunt prosecati:  nihil , 

nisi vitiosas versiones ferisse recentiores asserunt. 
U traque iudicia raoderanda videntur.

Ratione temporis habita  faecundior scriptor, sed 
Galeni et Arabum cultor, ipsis maior in polipharma- 
cia fuit.

COMPENDII SALERNITANI SCRIPTORES

AB. X I. SAECULI DIMIDIO AD FINEM .

Codicem in Uratislaviae Bibliotb. Magdalenae in- 

venit Henschel, cui in catalogo titulus « Codex II. 
Herbarius latine in pergam ena, e t varii medicorum 

trac ta tu s  » Compendium Salernitanum eum appellat 

Henschel, quod hoc titulo in libro « Circa Instans » 
citari est ra tus. Dissentit de hoc titulo De Rentius. 
Certe codex fere omnigenas Salernitanae Scholae 
doctrinas in aurea  eius Scriptorum aeta te  complecti- 
tur. Edid. De R entius ,  Coll. Sai. T. 11.

Codex post X II I  saeculi dimidium exara tus  vide- 
tur, sed trac ta tus  ad auctores, qui a dimidio ad finem 
undecimi saeculi f lo rue run t, pertinent. Fere  omnes 

trac ta tuum  tituli sunt sine auctorum  nomine; multi 

t rac ta tu s  titulo carent. Titulos supplevit Henschel.

Dignior codicis pars est in t rac ta tu  « De aeg r i tu -  
dinum curatione». In eo septem Magistri u t capitalo-



rum auctores nominantur ; pauca fraginenta auctoris 

nomine carent. Prim ae sectionis anonymus auctor 
de morbis generalibus, praecipue de febribus trac ta t .  

Febrium classes simplicius ac naturalius constituit, 

diagnosim in pulsibus et urinis ponit. Etsi causas in 
materiis morbifìcis reponat, minutissimae tamen the- 
rapiae praecipuum criterium ex anni tempore desu- 

mit. Ceterum materiae quantitati e t  sedi bypotheti- 
ce adhaeret. In secunda sectione septem Magistri 

de topicis morbis, a  capite ad calcem, ordine trac tan t.  
Incipit Mag. Joan. P latearius: sequuntur, s ide eodem 
morbo a g u n t , ordine fere constan ti , Cophonis , P e -  
tronii, Affìacii e t Bartholomaei fragmenta. F erra r i i  

duo articuli, quatuordecim Trotulae sunt interposi ti. 
Ex omnibus pathologiae specialis opus, praesertim 

therapiam iuxta septem auctores respiciens compo­

ni potest. Innumera proponuntur remedia, quae nunc 
veteris ingenuitatem, nunc recentis empirismi pri- 
mordia referunt. E t  recte Henschel « Si actionem, 
quae ilio aevo remediis tribuebatur, noscimus, cu ra -  
tio iuxta  p raem issa , sive ra t iona lis , secundum eos 
videtur. Alioquin praescripta remedia viderentur i-  

nepta , dum in eis summa a tten tio ,  e t intelligens re- 

gnat empirismus ». .
Cnf. 3. Orationem.



TROTULA 

CIRCA. AN. 1059.

Fabricius, Baccius, et Mazza eam Trotulam  de 

Ruggiero  appellant.
P ra e te r  t rac ta tum  « De mulierum passionibul ». 

Baccius librura «D e medicamentorum compositione». 
Mazza etiam librum « De fe r is , e t De Mulierum pas- 

sionibus a n t e , i n , e t post partum » Trotulae tribue- 

runt.
In Biblioth. , Neap. Nationali ( cod. ms. Plut. 

V i l i ,  D) ex ta t  T racta tus  Trotulae « De morbis mu­
lierum ». Deest capitulum de ornatu . Multa ab opere 
edito variantia  exhibet.

In Biblioth. Uratislaviae Reidengeriana habetur 
ms. saeculi XIII. In duas partes dividitur. I. Liber 

de passionibus mulierium secundum Trotam ; II. Tro­

tula minor inscribitur: multi insunt articuli novi vel 
inediti. Capitum dispositio ab edito opere discrepat. 
P a rs  gynaecologica desideratur.

In Biblioth. Parisiensi ( ms. 7056 ) ex ta t  operis ms. 
Ante interpolationes ex ara tu m  videtur. Opus po- 
s terior  medicus Salernitanus edidit : identidem sua 
in te rpon it , sed Trotulam Magistram operis vocat.

Editio Veneta  1553 duos coniungit titulos ; primum

« Trotulae curandarum  mulierum a n t e , i n , et post 
partum, liber unicus » ; et alterum «T ro tu lae  de m u ­
lierum passionibus ante , in , et post partum  cum re-  
liquis partui item inservientibus ».

Argumentum sufficienti peritia trac ta tu r ,  nec recta 

desunt praecepta. Haud spernendi sunt articuli « De 
polypis uterinis; De nutricis electione, eiusque hygie- 
ne et victu ». Vestigia localis syphilidis ibidem inve- 
niuntur.

In T rac ta tu  « De aegritudinum curatione » ,  cod. 
Uratisl. (Ed. De Rentius, Col. Sai.,  T. 2) quatuorde- 

ciiu Trotulae articuli legun tu r ,  qui ea sunt forma et 
yarietate, ut ex  maiori Trotulae opere excerpta  vi- 
deantur.

Quae ibi t rac ta t  nihil theoriae, multum pharmaco- 
logiae referunt. Articuli in medicinalium non ineptis 
formulis consistunt. De pleuresi velut peritus medicus 
agit.De ventrissolutione expedientia etutiliaproponit.

Cnf. 3. Orationem.

PETEONIUS 

a n . 1086

De Rentii iudicio idem est ac Petricellus iunior. 
Certe hic auctor a Petricello, qui in ter primos Scho­
lae Salernitanae auctores fuit, diversus est habendus.

Doctrinae fo rm a , e t locutiones operura diversae bi- 

nos auctores homonymos satis distinguunt.
In T rac ta tu  Joan. Afflacii de febribus, cod. Ura- 

tislaviae, insunt plures Petronii a r t icu li , quibus fe- 
brium doctrina Salernitana illius aevi completur, et 
quoad praxim illustratur.

In cod. ms. Biblioth. Ambrosianae Mediolan. ex- 
tan t  fragm enta , quibus titulus: « Incipiunt curae Pe- 
troncelli » (Ed. De Rentius, C. Sai. ,  T. 4).

P lu ra  Petronii fragmenta in T rac ta tu  de aegritu- 
dinum curatione cod. Uratislav. sunt inserta, quae ex 

maiori Petronii opere desunipta videntur. De iisdem 

morbis, quos alii eiusdem trac ta tu s  auctores expen- 
dunt, agit, sed eius articuli aliquid originarli referunt. 

Duo, scilicet de tinnitu aurium et de eructationibus, 
ad  Petronium exclusive pertinent.

Morborum causas in humoribus, aere  , morbis prae- 

gressis, simultaneis conditionibus inquirit. Causarum 
signis d istinctis , curationes secundum eas dirigit, 
aliquando iuxta  conditiones individuales inflectit.

Cnf. 2. Orationem.



JOAN. AFFLACIUS CONSTANTINI DISCIPULUS 

a n . 1090

In Cod. Uratislav. invenitur 1. « L ib e r  u rinarum  
Mgri. Afflati!, discipuli Constantini ». In fine litteris 
maiusculis est scriptum « Explicit Liber au re u s»  E x  
eo aliisque argumentis Henschel Librum Aureum 
non Constantino, sed Afflacio a ttribuit. 2. « Curae 
Ioan. Afflatii, discipuli Constantini, de febribus» T ra­
ctatus continet collationes Afflacii, Petronii, et B a r-  
tholomaei de febrium specie, causa proxima, signis, et 
curatione. Species iux ta  typum , seu ordinem natura- 

lem et practicum, sunt dispositae. Afflacius, praeci- 

puus operis au c to r ,  simplicior est in pathologia et 
specierum distinctione. In eius articulis identidem re- 
ctae occurrunt observationes. Trium auctorum argu- 
menta ita sunt disposita,ut mutuo se compleant et non 
paucum observationis saporem referant. T ractatus 

Salernitanae piretologiae sub X I  seculi finem histo- 
ricum exhibet monumentum.

Series Afflacii articulorum in t rac ta tu  de aeg r i tu -  
dinum curatione insunt, quorum non pauci etiam in 
Libro Aureo continentur. Morborum causas per pro­

pria signa distinguit. Saepe secundum eas, alias vero 

iuxta symptomata vel simultanea curationes instituit. 
Saepius ad empiriam vergit.

Afflacium de scientia, a r te ,  e t Salern itana  Schola 
bene meritum fuisse satis apparet.

ARCHIMATTHAEUS 

a n .  1 1 0 0 .

Matthaeus P latearius  senior facile hoc nomine est 
insignitus : homonymus enim M atthaeus Platearius 

postea floruit. Hinc u t a seniore d istinguere tur , illud 

« Archi » ratione temporis probabiliter illi praemitti 
potuit. Certe A rchim atthaeus opera scripsit diversa 
ab eis, quae ad M atthaeum P la tearium  pertinent, et 

Salernitanae Scholae maiori fuit ornamento.
In Biblioth. Imper. Par is  (F o n d .  Latin. ) ,  habetur 

ms. cui titulus « Incipit Libér de instructione medici 
secundum Alquimatthaeum» (Ed. De Rentius C. Sai. 

T. 5). Idem videtur, licet plenior, T rac ta tu i  anonymo 
de adventu medici ad a e g ro tu m , cod. Uratislav. de 

quo in 3 oratione satis.

Maioris momenti est Practica  Archimatthaei. E xta t 
in cod. Biblioth. Yaticanae sub titulo « Incipit P ra ­

ctica Archimathei » In Biblioth. Basileae in cod. ms. 
( F .  11 ) est cum titulo « Archimathaeus ».

Ab humorali doctrina fere alienus, ex loc.is affectis 
non ra ro  indicationes sumit. Alias, causis minus du- 
biis, quandoque certis indagatis, recte curationes in- 

stituit. Sequuntur historicae aegrorum sanationes.
Cnf. 2. Orationem.



MAGISTER BARTHOLOMAEUS 

a n .  1 1 0 0 .

In trac ta tu  cod. U ra t is lav , cui titulus « Curae 
Ioan. Afflacii de febribus» multi Bartholomaei articuli 
habentur. Generalia de febribus a t t in g i t , priusquam 

ad particularia gradum faciat.
Plurima Bartholomaei fragm enta in trac ta tu  de ae- 

gritu  liuurn curatione, cod. Urat. extant. In iis mor- 
borum causas latius, quam socii, in earum signis et 
medendi ratione considerat. Alia curationis criteria 
ab affectionis sede, g radu, anni tempore, a simultanea 
febre desumit. Non simplex empiricus, sed causarum 

et diagnosis v e s t ig a to r , passim ab observatione a -  
liquid theoreticum haurire curat. De nonnullis mor­

bis a sociis omissis disserit.
In Biblioth. s. Marci Venetiis se rva tu r  Practica  Ma- 

gistri Bartholomaei Salernitani (Cod. Lat. clas. VII). 

(Edid. De Rentius C. S a l .T .4 .) .  Accuratius exemplar 
invenit Puccinotti in codice nosocomii Sangimignani.

Praemissis generalioribus de remediorum virtute  
e t  agendi modis, ad peculiares facultates devenit. De 

faciendis ante e t post medicinam, vel si ipsa male o- 
pe ra tu r ,  cautiones addit. Clinicae materiae medicae 
fundamentis positis , ad multas medicinales composi-

tiones descendit. In te r  praxis miscellanea, quando de- 
aegritudinum diversitate agit, licet hypothesi hum o- 
rum  inserviat, multa ad diagnosim et curationem fa- 

cientia prodit.
Nihil dé arabicis doctrinis habet; Constantinum so* 

lummodo citat. Salernitanae Scholae spiritum ser- 
vans non pauca ad scientiam, medendi a r tem .e t  Scho- 

lae dignitatem contulit.

MAGISTER FERRARIUS  

CIRCA AN. 1120.

M. Ferrarii  de oculis et de elephantiasi fragmenta 
ex tan t  in T rac ta tu  de aegritudinum curatione, cod. 
Uratislaviae.

De oculis formulas empiricas cumulat, de elephan­
tiasi empirica purgantibus miscet.

Y idetur empiricus, sed ex Niccoli sermonibus con- 
s ta t  ipsum rationalem medicinam coluisse, praecipue 
quum de febribus biliosis trac ta t .

JOANN. PLATEARIUS SECUNDUS 

Circa an. 1120

Multi P la tearii  nomine Salerni in urbe fuerunt 

medici, et medicinae cultura fuit veluti hereditas in

familia P la tearia . Henschel P la teario rum  arborem 

vel tabulam , ad medicoruin confusionem vitandam, 
composuit.

Joan. P latearii  Practicae Brevis editio est inserta  
in P rac tica  S e rap ion is , Venet. 1497. Omnia huius 

operis capitula in T rac ta tu  de aegritudinum curatione 
su n t  comprehensa et praecipuum huius trac ta tus  fun- 
damentum constituunt.

Auctor virium, aetatis, anni temporis, e t morbi pri­
marii in aegritudinum curatione rationem habet. P a s ­
sim causas per sym ptom ata deprehendit, e t hac luce 
cura t.  Affectiones a febre vel cum febre ortas quoad 
febrim curare  recte docet.

Mag. Joan. Platearii Regulae U rinarum  ex tan t  in 
Bibl. Viennae (cod. n. 96 ) Edid. De Rentius (Col. 

Sai. T. 4. )
Urinae qualitates cum morbi symptomatis compa­

ra t i  sed arbitrarias, iuxta humorum hypothetica vitia, 

significationes illis tribuit.
Nullos Arabas c ita t;  doctrinis Scholae latinae infe- 

rioris aevi suas observationes addit, et bene meruit.

COPHO JUNIOR

C ie c a  a n . 1120.

Cophonis anatomen de resectione porci edidit et 

zootomiae Democriteae addidit M. Aurelius Severinus.



Ars medendi ms. in Viennae B ibl., cod. C X C III^  

editio in Opp. Mesue extat.  In secunda mea oratione 
satis de ea.

In eodem Viennae codice etiam habetur « Practica  
Cophonis secundum humores» Edidit De Rentius(Col. 

Sai. T. 4). Febres secundum materiae quantitatem,. 
qualitatem , sedem, anni tempus respicit. A egritud i-  

nes iux ta  c a u sa s , e t symptomata distinguit ; ad dia*- 

gnosim uroscopiam adhibet. Nimium humorum vitiis,. 
licet practice et ad recentiorum mentem, quoad dia- 
theses, adhaeret.

Plurim a Cophonis fragmenta in T rac ta tu  de aeg r i -  
tudinum curatione sunt inserta. P ra e te r  articulos, a- 
liis huius trac ta tus  auctoribus communes, complura 
Cophonis capitula propria e t authentica  ibi ex tan t-  
Morbos praesertim rheumaticos expendit, quorum in 

causa h u m o re s , phlegma praesertim , ponit. Anni 
temporis, morbi diuturnitatis , causae, sym ptom atum  
rationem in curatione habet. Totus est in variis me­
dendi modis.

In codice Uratislaviae «T rac ta tus  de Urinis earum - 
que signifìcationibus» est comprehensus. Henschel e t  
De Rentius solidis argumentis  eum Cophoni tribuunt.

Cnf. secundam oration.



NICOLAUS PRAEPOSITUS 

An. 1130.

Diu in medendi arte  exercitatus Antidotarium pra- 
ctico scopo scripsit.

In Neapol. Bibl. Nationali ( cod. X III  sec. ms. Plut. 
V i l i ,  D. ) ,  ex ta t  Antidotarium lectione ab edito va­
riante. Insunt alienae additiones; videtur opus X III  
saeculi compilatitium. Antiquus codex iu Bibl. F io ­
rentina (CLXII. Cat. Bandini) titulo « Antidotarius Sa- 

lernitanus a Magistro Nicolao compositus» servatur.
Pharm aci speciem, facultates, compositionem, v a ­

ria nomina, morbos, in quibus remedium fuit, dis- 
tincte ind ica t, usum de te rm ina i  Cophonem saepe 

sequitur.

Graecos, Latinos e t Salernitanos remediorum a u ­
ctores memorat ; nullos Arabas citat. Scholae Saler­
nitanae Gymnasialis constitutio, e t practicus spiritus 

ex antidotario desumitur.
Antidotarium Scholae Salernitanae et doctrinae ibi 

excultae est etiam documentum.
Cnf. 3. oration.



AEGID1US CORBOLIENSIS.

A n . 1150

Exterus, sed Salern itanae  Scholae discipulus. qua- 
tuor de medicis et Salernitanae Scholae rebus poema- 
ta  scripsit.

1. De Urinis « Notis illustravit Gentilis a Fuligno.
2. De pulsibus » multo favore ab antiquis habitum. 3. 
«De laudibus et virtutibus medicamiLnum ».H aec  iuxta  
Antidotarii seriem exponit. Expositionis substratum  
et materiam a Glossis supra Antidotarium a Matthaeo 

P lateario  conscriptis desumit.Editum primitus aLeys- 
ser 1721. 4. « T ra c ta tu s  de signis e t symptomat. ae -  
gritudinum» cuius solum fragmentum invenit Darem- 
b f rg  in Bibl. Bodl. Oxford. 5. Je rap ig ra  ad purgan- 

dos praelatos.
Prolixam huius curiosi poematis notitiam praebuit 

Victor Ledere .
Poem ata medica edidit et illustravit Choulant. Li- 

psiae 1826.
Scholae Salernitanae M agistrorum scientiam, do- 

cendi rationem, Academiae ordinem, Praesidis digni- 
tatem, Scholae doctrinas et praxim poetice, sed ac­
cura te  exponit, e t de Salernitanae Scholae sta tu lu- 

cidum praebet documentum.

Aegidium Salernitanos Magistros coaevos laudibus 
extulisse, e t  Constantinum vix nominasse est notatu 

dignum. E x  eo Scholam Aegidii tempore sui iuris do- 
minam, et ab arabismo immunem fuisse colligimus.

MATTHAEUS PLATEARIUS 

A b . a n .  1 1 3 0  a d  1 1 6 0  J o a n .  s e c u n d i  P l a t e a r i i  f i l i u s .

Glossas Nicolai Antidotario addidit. Hinc Glossae 
ra ro  ab Antidotario seiunctae sunt editae.

In Uratislaviae codice art. 20 Glossarum verum et 

authenticum textum, quamvis varia lectione, ex tare  
demonstrat Henschel; editiones, propter plurimas ad- 
ditiones, corruptas habet.. Inter editiones minus inter- 
polatas es t»  Glossae in opp. Mesue apud Juntas 1570.

Multa nova et utilia de historia,origine, e t adulte- 
ratione medicinalium Antidotario addidit; siinplicium 
doctrinam illustravit. Fundamenta operis ex Galeno 

e t  Salernitanis Magistris sumpsit, nullos Arabas, so- 
lummodo Constantinum de gradu simplicium citavit.

Choulant, Henschel, e t  De Rentius ipsum auctorem 
habent libri, cui titulus «Circa instans» cuius verum 

et incorruptum textum in Uratislaviae codice, art.  15, 

in T racta tu  simplicium medicinarum, haberi existimat 
Henschel.

Editio est in Practica  Serapionis 1497. Alia in ea-



— 154 —

dein 1503. Auctores T rac ta tu s  in codice et ineditione 
diversos habet Henschel.

Liber materiam medicara Salernitanam quadam 
amplitudine et novitate exhibet. In introductione G a­
rioponti, Cophonis, alioruraque Salernitanae Scholae 

doctrinas intactas servat.

MAGISTER PETRUS MUSANDINUS 

A n . 1160 S c h o l a e  P r a e s e s .

Codex Musandini nomine « Summula de praepara- 

tione ciborum, et potuum infirmorum » se rva tu r  in 

Bibl.Parisien. (mss. V. IV). Secundus sub nomine Pe tr i  
de Musanda « De diaetis infirmorum » e x ta t  in Bibl. 

Londinensi (mss. V. I.) Tertius in Bibl. Vaticana cum 
titulo « T rac ta tus  de cibis et potibus febricitantium » 

(ca t .  cod. med. aev i)  E x  quibus unum opusculum 
sub vario titulo , vel eadem capitula ab eo excer­

pta fuisse dicendum est. In te r  trac ta tus ,  qui Arnaldo 
Villanovae tr ibuun tu r  , est editus cum titulo « De 
modo praeparandi cibos et potus infirmorum aeg r i-  
tudine acuta  ( Arnald. Villan. Opp. omn. Basileae 
1585) .  Edidit De Rentius (Coll. Sai. T. 5 ) ,  Aegidius 
Musandinura etiam de Urinis et therapia scripsisse as- 
serit.

Alienus a pharm acis ,  totus est in diaeteticis; hinc

cibos et potus aegritudinum incommodis et symptomat. 
aptare adnititur. A egrorum desideriis et iucunditati, 

u t na tu ra  confortetur, indulgendum, et quomodo, si 
ipsi contraria  expetant, sint ingeniose decipiendi, in- 

dicat.

Ad aegrorum minutiora particularia descendit, et 
Salerni Scholae practicum spiritum servat.

MAGISTER SALERNUS 

A n . 1160. Scholae P r a e s e s  f u i s s e  v i d e t u r .

In Uratislav. Bibl. Universitat. ( I. C. 156 ) est ms. 

«Salern i Medicinale». Principium et distributionem 
edidit De Rentius (Col. S. T. 2 ) .  In Bibl. F lorentiae 
ex tan t duo mss. cum titulo « Tabulae Salernitanae, 
seu Catalogus medicamentorum simplicium, iuxta fa- 
cultatum seriem dispositorum » Tabulae Salerni in 
Bibl. Imper. P aris ,  (ms. 694) servantur. Edid. De 
Rentius (C. S. T. 4.) « Contra quaelibet morbi vitia, 
ipse ait, remedia plurima pando » Nihil, nisi brevem, 
saepe hypotheticam remediorum distributionem pro- 

fert.
Compendium Salerni est in codice Bibl. Nosocomii 

Sangimignani, et etiam in Bibl. Laurentiana F lo ren ­
tiae. Edid. De Rentius ( C. S. T. 3 ).

Ab humoribus vario sub respectu morbos derivare



—  156 —

asserit. Obiter motus morbi in naturam  et na tu rae  in 
morbum influere innuit. Mox ad analecta praxis e t 

materiae medicae inordinate descendit.

Quid ex his m eruerit ,  facile colligitur.

MAGISTER BERNARDUS PROVINCIALE  

A b. a n .  1150 a d  1160.

Magistri Salerni discipulus commentarium super 

magistri Tabulis scripsit. Ms. inventum a Daremberg 
Basileae edidit De Rentius ( Col. Sai. T. 5 .) .

Remedia ut plurimum vegetabilia, domestica, et 

vulgaria secundum species, qualitates, praeparationes, 
praebitiones, sed maiori hypothesium cultura, humo- 

rum vitia percurrit . Conspicuas sed saepe imagina- 
rias facultates remediis tribuit.

Non vanum  est commentarium: nam Salernitanas 
praxes licet, vulgares, quas vel Salerni didicerat, vel 
in Salerni Auctorum  operibus legera t,  significat.

MAURUS 

AN. 1170.

Magistri Mauri T ractatus de Urinis ms. est in Bibl. 

Paris. ( Catal. T. 4 ). In Bibl. anglica est ms. cum ti-



tulo «M aurus Salernitanus de Urina et febribus» et 

ms. «Liber phlebotomiae, secundum Magistrum Mau- 

rum ». In Bibl. Fiorentina est ms. « Regulae urina- 
rum Mag. Mauri ».

Ms. «Regulae urinarum» Bibl. Florentinae cum va- 
riantibus aliorum edidit De Rentius ( Col. Sai. T. 3 ) .

Urinae alterationes hypotheticis humorum vitiis 
tribuit. Hum orum  vitia intra vel e x tra  vasa in fe- 

brium causa ponit. Sub hoc respectu et typi febrilis 
ratione urinas respicit; cum organorum phlogosi, et 

vitiis viarum urinae eas etiam connectit. Hypotheti- 
cam humorum uroscopiam statuere  adnititur.

Glosulae Aphorismorum secundum Magistrum Mau- 
rum ms. ex tan t in Bibl. Universitatis Viennae.

Aphorismos considerat, distinguit, explicat, ad pra- 
xim dirigit. Hippocratis intentionem empiricis et me- 

thodicis adversari,  logicis medicis favere asseverat. 
Aegritudinum particularia p o t iu s , quam generalia 
persequitur.

Ut plurimum rationali fundamento et  observationis 

criterio in hoc opere utitur.



ROMUALDUS 

C ie c a  a n .  1170.

In Romualdi persona determinanda quaestio inter 
De Rentium, et Marinium est orta. Duo enim Rom ual­
di medici Salerni fuerunt.

Unus ex eis auctor fuit c.apituli sub titulo « R u ­
brica de pulsibus , secundum Magistrum Romualdum 
Salernitanum». E x ta t  in codice Bibl. Viennae (n. 96). 
Edidit De Rentius ( Coll. Sai. T. 4 ).

E x  pulsuum vitiis varios morbos, quandoque cau­
sas e tiam, dignoscere putat. Nimium et persaepe in 

pulsu arbitrarie  confìdit.

MATTHAEUS DE ARCHIEPISCOPO 

An. 1180.

E x  nomine et uroscopicis, quas docet, doctrinis Sa- 

lernitanus videtur.
In codice Bibl. Universit. Viennae ( n. 95 ) est ms. 

cui titulus « De Urinis secundum M atthaeum  de A r­

chiepiscopo ». Edidit De Rentius ( C. Sai. T. 4 ).
Urinarum qualitates e t mutationes minute percur-  

r i t ,  easque ad humores eorumque qualitates refert.

Morborum etiam varietates, stadia, mulierum status, 

aegrorum fata ex urinis dignoscere satagit.

Plurima, et plerumque vana urinis tribuit.

ROGERIUS CHIRURGUS. 

a n .  1 2 2 0 .

Ms. Rogerii Chirurgia est in Bibl. Paris  (n. 7035) 
In Collectione « A rs  Chirurgica» Y enet .  1546 est in­
serta  «Rogerii  medici celeberrimi chirurgia» . Edidit 
etiam De Rentius (Coll. Sai. Tom. 2).

In quatuor Magistrorutn Glosulis haec de huiusmodi 
opere leguntur « Relatu quorumdam sociorum anno 
M CCXXX ab incarnatione Domini factum fuit seu 
compositum istud o p u s , et non a Magistro Rogerio 
solum, sed a tribus aliis cum eo; verum ipse suo no­
mine intitulavit ». Ipse Rogerius in praefatione « So­

ciorum et illustrium virorum uti operari consuevi- 
mus in scriptis redigere censuimus ».

H inc non a Graecis vel Latinis , neque ab A ra b is , 
sed a Salernitana praxi conclusiones collegisse con- 

sta t.  Non pauca etiam ex se excogitasse , et chirur­

gica tentamina proprio marte fecisse ex eius Chirur­

gia desumitur.
Rogerii opus recentioris Chirurgiae nonnulla pri- 

mordia vel vestigia continet, e t Salernitanae Scholae 
quoad chirurgiam est documentum.



GUALTER1U8 SALERNITANUS

C IR C A  S A E C U L l X III  IN IT IU M  P R O B A B IL IT E R  SCR1PSIT .

H aller  duos codices ineditos Gualterii operis « De 

dosibus» memorat. A lte r  in Bibl. Paris , (n.6964), al­

te r  in Bibl. Pe tr .  Cantabriensis extat.
Opus, cui titulus « P rac tica  Medicinalis Gualterii 

Scholae Salernitanae » inter Montecasini codices ( n. 
279 ) servatur.  Capitulorum indicem edidit De R en ­

tius ( I s to r .  docum. Doc. 99) .  E x  eo satis appare t 
inordinati e t collectanei operis specimen.

QUATUOR MAGISTRI.

PRO B ABILITER  CIRCA AN. 1270 •

Glosulae quatuor Magistrorum sunt Commentarla 
super Chirurgia Rogerii, et Rolandi; ordinatae e t edi- 
tae fuerunt saeculi X IV  initio ab Aretino Guidone.

Tria  Glosularum mss. in Angliae Bibliothecis, quar- 

tum  in Monochii Bibl. extat.  Quintum in Bibl. Maza- 

rina Paris, invenit e t edidit Daremberg. Eilidit etiam 

De R entius  ( Col. Sai. T. 2  ).
Dubiis de quatuor Magistrorum nomine et de eorum 

critica historia praetermissis, certum est ipsos Roge-

rii e t Rolandi chirurgiam explicasse, non semper eo- 

rura sententiis adhaesisse, e t saepe illorum textui em- 

piricas praxes miscuisse. Quatuor Magistri vasorum 
suturas e t nonnulla de syphilide novisse videntur.

Glosulis quatuor Magistrorum Salernitanae chirur- 
giae documenta complentur.

JOANNES A PROCIDA 

a n . 1295.

E x  antiquis monumentis , quae collegit Mazza, ap- 
paret Joannem a Procida scriptorem fuisse operis, cui 
titulus « Utilissima Practica  Brevis ». Opus non am - 
plius invenitur. Nonnulla Joannis a Procida c i tan tur  

remedia.
Vir eminenter politicus parum sub medico aspectu 

se protulit.

PETRUS MARANCHIUS 

AB AN. 1281 AD. 1313.

Scripsit opus , cui titulus « Tabulae Pe tr i  M aran- 

chii Salernitani». E x ta t  inter mss. Neap. Bibl. na t io -  

nalis (PI. VII. D.). Edidit De Rentius (Coll. Sai. T. 4).
Binas tantummodo remediorum classes respicit, hoc

i l

est confortantia, e te d u c e n t ia ,  eaque quoad actionis 

modos, o rgana , in quibus a g u n t ,  et diversos humo­

res educendos considerat.
Imaginariis persaepe remediorum virtutibus in- 

dulsit.

ARNALDUS VILLANOVANUS

SUB X II I  S A E C U L l F IN E M .

Num G-allicus, Hispanus, vel Italus fuerit, incertum 
est. Mazza et Marsilius Colonna eum Salerni docuisse 

ex  traditione affirmant.

Primus Salernitanae Scholae versus edidit. In te r  

prolixa aphorismorum commenta non caret rectis a- 
nimadversionibus et aptae lit te ra turae  notitiis, sed ni- 
mium Galeni et A rabum  eruditioni e t  auctorita ti  de- 
tulit.

Non omnes Salernitanae Scholae versus co lleg it , 
necom nes aphorismi, quos illustrat,certo  ad Salerni- 
tanam  Scholam pertinent.

MATTHAEUS SILYATIOUS 

A B A N . 1297 A D . 1317.

Opus Pandectarum  medicinae edidit, e t Roberto 

Siciliae Regi dedicavit. Diligenter et emendate im-

primendum curav it  Angelus Cato Supinas de Bene- 
vento.

Opus est materiae medicae, vel simplicium Dictio- 

narium. Aùctor sedulo virtutes et usus herbarum 

vestigat, vocabula explicat, et nominum etymon ex- 
ponit. Freind facta a Silvatico quaedam in re bota­
nica incrementa , naturam que et virtutem herbarum 

accuratius ab eo descriptam, quam a quovis antea, 
existimat.

Quamvis plurima in hoc opere sit eruditio , arabi­

smi tamen et auctorita tis  cultus satis apparet « Jam 
praetermissa e r a t , ait  De Rentius , ingenua illa S a ­
lerni auctorum simplicitas ».

CAESARIUS COPPOLA 

a n . 1327.

Opusculum scripsit,  cui titulus: « Consilia medica 

Caesarii Coppola Salernitani » Ms. ex ta t  in Bibl. N a­

tional. Neapol. (Plut.  V il i .  D.). Binas continet cura- 

tiones, primam de suffocatione matricis, secundam de 
ethica senectutis.

Empirica et vulgaria praebuit.



SALADINUS ASCULENSIS

PR O B A B IL IT ER  CIRCA XV SAECDLI DIMIDIUM.

Scripsit Compendium arom atariorum  et Jo. Anton. 
Orsini, Tarenti Principi, direxit.

Opus in septem partes div isit ,  et t rac ta t  de phar- 
macopolae examine rite instituendo, de nomine me- 
dicinalium Antidotarii Nicolai Praepositi, de pondere 
e t dosibus, de modo conficiendi composita , de modo 
colligendi p lantas, flores, radices, de modo servandi 
simplicia e t composita , de modo disponendi Pharm a- 
ciam.

E x  quibus nonnulla nostra etiam aetate  desideran- 
da videntur. H oc  nomine de Salernitana S c h o la , et 
de medicina publica promeruit.

FRANCISCUS ALPHANUS

POST SAECULl XVI DIM IDIUM .

Salernitani Collegii P ra e se s  Prioris nomine fuit.
Scripsit « Francisci Alphani pbilosophi e t  medici 

Academiae Salernitanae Opus de p es te , de febre pe- 
stilentiali e t  febre m a ligna , nec non de variolis et 

morbillis , quatenus nondum pestilentes sunt ».

Opus editum Neapol. 1577. Librum ut satisfaceret 
discipulis , qui solidiores doctrinas de epidemiis , ilio 
aevo grassantibus, noscere petebant, scripsit. Dicavit 
Archiepiscopo Salerni M. A. Marsilio Colonna. P ro  
operis dignitate duo medici Salernitani Andreas Te- 
saurerius, et Lucius Orofinus praefati sunt.

Expositis doctrinis Hippocratis, G aleni.e t Averrois, 
multa ad illarum epidemiarum historiam facientia et 
ad scientiae s ta tu m , quoad populares morbos , expo- 
nit. Quando pestem a febre pestilenti, e t variolas ac 
morbillos, quatenus nondum pestilentes su n t ,  distin­

g u i , hos morbos uti pestis gradationes non habere 
videtur.

Ex quibus Salernitanae Scholae pristinam dignita- 
tem restituere adnititur.

PAULUS GRISIGNANUS 

a n . 1542.

Salerni typis impressa eius ex tan t opera:
1. Pauli Grisignani de Salerno, libellus de pulsibus. 

R ogatu  aud ito rum , ut in publicis exercitiis an. 1542 
aliquam brevem de pulsibus annotationem faceret, li- 
bellum scripsit.

2. Ad pag. 62. Pauli Grisignani de Salerno De U -  

rinis libellus. Hippocratis, Galeni, et Avicen, loca in­
terponi t.

3. Ad pag. 130 Tractatus de egestionibus.
4. Opusculum, cui titulus «Paulus de Grisignano de 

Salerno » excusum Neapoli 1539. Est apologetica de 

practico casu controverso tractatio.

5. Pauli Grisignani de Salerno in aphorismos Hip- 
pocratis expositio. Impres. Salerni, 1543. Dicavit F e r ­
ran ti  Sanseverino. E s t minuta in Hippocratis aphori­
smos commentatio.

6. Pauli Grisignani de Salerno, Super prima Fen. 

primi Canonis Avicennae.
In omnibus opp. plus auctoritati, quam observationi 

tribuit, et cum Graecis Arabas colit.

JOAN. VINCENTIUS DE RUGGIERO 

a n .  1570.

Scripsit opusculum, cui titulus «Quaesitum, an ma- 
te r  ad prolis generationem concurrat ac tive». Nea­
poli 1558.

In eo Galenus et Aristoteles inter se large dispu- 

ta n t ;  ad haec expositio Scoti et D. Thomae in eo ad- 
ducitur et impugnantur; multa relative excuduntur.



JOAN. NICOLAUS DE EUGGIERO

A N . 1587 C O LLE G II P R IO R .

P rae te r  expositionem trium tractatuuin Averrois 
in Logica magna, scripsit etiam:

1. Joan. Nicolai de Rogeriis Medici Liber solutio- 
num , e t contradictionum in medica facultate ». N ea- 
poli 1583.

2. Joan. Nicolai De Rogeriis, Commentariorum in 

libros Galeni de ratione curandi per sanguinis missio- 
nem ». Campaneae 1560.

Ex quibus , quid de pristino Scholae observationis 
spiritu rem aneat, patet.

MICHAEL VICINANTIUS 

a n . 1568.

Scripsit librum « De salis natura , ac sale cum pa- 

nibus commiscendo ». Dicavit Sisto V. Pont. Max.
Opusculum ineditum serva tu r in Bibl. Nation. Nea- 

pol. (P lu t .  V il i .  D.).

Late  de salis utilitate oeconomica et medica , de 
panis sine sale damno tractat .  Latius nititur osten- 
dere ad corporum sanitatem salis cum pane mixtio-

nem conferre ; quod cum facere Romani non sint so­
liti , auctorita te  sumina procurandum ut fiat.

Recentiores in salis commendatione praeivisse vi­
detur.

LAURENTIUS GRILLO 

c ir c a  1556 ad 1568.

Duo eius opuscula P ragae  sunt edita, quorum t i -  
tulos refert Toppi.

1. « Laurentii Grilli de Salerno De Sapore dulci 
e t am aro libri duo ».

2. Accessit in fine « Oratio Laurentii Grilli de 
p e reg r in a to n e  studii medicinalis ergo suscepta». Pra- 
gae 1566.

CAMILLUS THESAURUS 

c i r c a  1590.

Opus edidit, cui titulus «Camilli Thesauri de Cor- 

neto Medici Pulsuum Opus absolutissimum in sex  li- 
bros divisum». Neapoli 1594. Laelius Potenza praefa- 

tus  est.



SABATUS ROBERTELLUS SALERNI

Citatur a Mazza ut auctor operis « Apologia nota- 

bilis historiae motus spasmodici ex lumbricis ».

SCIPIO THESAURARIUS SALERNI

Citatur a Mazza ut auctor Operis de Peste.

VINCENTIUS DE PETRONE 

CIRCA AN. 1650.

Primum in patrio Salernitano Gymnasio philoso- 
phiae, postea in Pisano medicinae practicae profes­

sor fuit.
Scripsit l ibrutn , cui titulus « Litterarium duellum 

inter Salernitanos et Neapolitanos medicos ».

Scholae Salernitanae studiosus socium medicum , 
Michaelem Rocco redarguit, quia in curando aegroto 

consilium medicorum Neapolit. Salernitanis prae tu -  
lerit.

Duo etiam opuscula scripsit, quorum tituli: 1. « 0 -  
ratio prò sapientia in ingressu ad Pisanum Liceum ».

2 .  « De vermiculis quibusdam cucurbitini seminis re- 

ferentibus speciem in cervorum et aprorum epate in­

ventis».



MICHAEL ROCCO 

a n . 1650.

In antiquissimo Salernitano Gymnasio medicae fa- 

cultatis interpres, atque in medicorum Collegio Con­
sultar.

Sub simulato Francisci Par then ii  nomine scripsit 
opusculum, cui titulus » Anticensura in Litterarium 

duellum inter Salernitanos e t Neapolitanos medicos ». 
Neapoli 1650.

Errores Petroni m o n s t ra re , suamque doctrinam 
tueri adnititur.

JOANNES ANTONIUS VITALIS

POST X V II SAECULI DIM IDIUM .

Haec scripsit opuscula: 1. «Apologia de capitis vul- 
neribus. 2. Supplicium contra  elogium Pellegrini. 3. 
Quaestiones prooemialesChirurgiae. 4.Quaestiones de 

capitis vulneribus. 5. Additio dictis quaestionibus cum 
peculiari t rac ta tu  de decem modis convulsionis e t pa- 
ralysis , qui in capitis vulneribus contingere pos- 

sunt ».



ANTONIUS MAZZA

AN. 1685. COLLEGII SA LERNITANI PR IO R .

Scripsit « Historiarum Epitomerai de rebus Salerni- 

tanis » Neapoli 1681. Alio etiam titulo idem opus ha- 
betur « Urbis Salernitanae historia e t antiquitates, in 
quibus origo, situs, ubertas, respublica, primatus, no- 
bilitas, principes, Ecclesiae Episcopi, Archiepiscopi il- 
lustres, cives, studium, Hippocraticum Collegium etc. 
dilucidantur » Neapoli 1681. Recus. in Graev. e t 
Burnì. Thes. antiquit. et historiar. Italiae. T. IX. 
Pars. IV. Doctum opus.

PETRUS ANTONIUS DE MARTINO 

c i r c a  1690.

Scripsit opus, cui titulus: « P e tr i  Antonii de Marti­

no Geofonensis Responsum Trutinae medicae Musi- 

tani ». Neapoli 1699.

Galenum et antiquas doctrinas tu e tu r ,  novitates 

damnat. Defendit etiam almum Salernitanum Colle­
gium.

Musitanus Neapoli medicus novas chimicas doctri- 

nas amplexatus erat. Hinc nimis acre.m libellum contra



De Martino scripsit, cui titulus: « Celeber. Virorum 
Apologiae prò R.D.Carolo Musitano adversus Petrum  

Antonium De Martino ».
De Martino nimis antiquis, Musitanus nimis neote- 

ricis addictus fuit.

JOSEPHUS MOGAVERI 

AN. 1750. SALERNITANI COLLEGII SOCIUS.

ScRipserat an. 1737 opus, cuius titulus: « R a g g u a ­
glio intorno all’ origine, prerogative e privilegi della 
celebre Scuola Salernitana e suo Almo Collegio di 

Medici, e t intorno a quanto è occorso per l’osserva­
zione di tutti i suoi privilegii ».

In legali a llega tone  consistit, in qua causae a Col­
legio Salernitano defensae, docum enta  de privilegiis 
e t sententiae favorabiles indicantur.

NICOLAUS GRANITA

PATR1TIUS SALERNITANUS SAECULI X V III IN ITIO  

NEAPOLI DOCUIT.

Edidit Neapoli « La Filosofia liberata, Poem a Eroi- 
co-critico ».

Physicam Sew toni, anatomen et staticam Santorii 

in versus redegit.

Ipse parva sua poemata edita an. 1715, et suas dis- 
sertationes physico-medicas editas 1720 citat.

GERARDUS QUAGLIA

1744 SALERNITANI COLLEG1I PR IO R.

Scripsit opus, cui titulus : « Gerardi Quaglia medici 
Neapolitani in Academia Salernitana Lectoris physi- 
cae etc. « De Venae sectionis usu in medicina facien- 

da ». Neapoli 1744.
Quatuor medicas consultationes iuxta Hoffinanni, 

e t iatro-mechanicas theorias continet.

MATTHAEUS POLITUS

CIRCA 1789. ULTIMUS COLLEGII SALERNITANI PRIOK.

Edidit Salerni 1789 opus, cuius titulus: «Medicina 
S a le rn i tan a , idest conservandae bonae valetudinis 
praecepta cum Arnaldi Villanovani in singula capita 

exegesi. Accedunt Matthaei Politi in Salernitana 

Schola P. P .  novissima Commentaria ». Dicavit S a ­

lernitani Collegii Patribus.

Opus continet etiam alios quatuor hygienicos t r a ­
ctatus, inter quos illum Anastasii: « De ratione victus 
salutaris post incisam venam». In tertii voluminis fine

adiecta est Politi D isserta to  : « Esame critico della 
china ».

Politus suae Scholae dignitatis immemor multum 
honoris Arabis et Constantino tribuit.

REMIGIUS FERRETTI 

AN. 1800.
\  ■

Opusculum sc r ip s i t , cui titulus : Dissertazione chi­
mico-medica sull’acqua minerale di Salerno. Napoli 
1800.

Sub Matthaei Politi P r io ra tu  29 Novembris 1811, 
invadente Gallico imperio, facultas conferendi L au -  
reas unice Neapolis Universitati est a ttributa , ideoque 
Salernitano Collegio est adempta. Sed ex hac sola 

facultate resecta immerito De Rentius Scholam Saler-  
nitanam tunc temporis abolitam fuisse autumat.

Scholae continuatio satis constat ex eo,quod cathe- 
drae Anatomiae, Physio logiae , Pathologiae, Medici­
nae Practicae et Clinicae, Chirurgiae et Obstetriciae, 

Physicae, Chemiae, Historiae naturalis in Salernitano



Lyceo conservatae fuerunt. Quin imo hoc notabili 
cathedrarum numero forensis et Materiae Medicae 
Medicinae cathedrae sunt additae. Ad haec Musea 
Historiae n a tu ra l is , P h y s ic a e , et Chimicae accesse- 
run t;  Theatrum  anatomicum est ampliatum Hortus 
agrarius botanicae etiam tradendae est addictus, A -  

gronomiae cathedra est excitata , academicae facul- 

tates ad candidatos ad licentiati gradum promoven- 
dos sunt extensae. Schola ad ampliorem statum pro- 

d u c ta , discipulorum frequentia ita  increvit, u t  stu­
diorum Universitas Salerni constituta videretur.

Ex quibus prò comperto est Salernitanam Scholam 
ad nostros usque dies non solum perdurasse, sed val- 
de amplificatam fuisse.

Non igitur anno 1811, quo sola facultas laureas 
conferendi Salernitano Collegio est adempta (in hoc 
De Rentium fefellit opinio), sed anno 1861, quando a 
novo exorto Gubernio sub Italiae nomine haec omnia 
illustria Instituta sunt abrogata et Italiae ipsius una 

ex  illustrioribus gloriis est deleta, Scholam Salernita­
nam abolitam fuisse existimandum est.

Quando, irrito meae missionis et conatus successu, 
orationem «De immerita Salernitanae Scholae aboli- 
tione et de rebus in ea gestis» habui, ultima eius fuit 

dies; sed, magna me fides tene t,  non erit finis.








